
E drejta e çdo personi për të jetuar në 
një mjedis të përshtatshëm për shën-

detin dhe mirëqenien e tij, përkon me de-
tyrën e vetë individit për ta mbrojtur dhe 
përmirësuar mjedisin ku jeton. Në mënyrë 
që qytetarët ta realizojnë këtë të drejtë si 
dhe të përmbushin këtë detyrë duhet që 
fillimisht të jenë në dijeni të asaj që ndodh 
me mjedisin që i rrethon. 

Aksesi në informacionin mjedisor vijon 
të jetë problematik, me gjithë zhvillimet 
pozitive të viteve të fundit në kuadrin lig-
jor. Mungesa e përditësimit, qartësisë së 
informacionit, transparencës dhe koor-
dinimit mes institucioneve cenon menax-
himin e informacionit mjedisor sidomos 
në nivel vendor. Vlerësimi i situatës lid-
hur me monitorimin dhe menaxhimin 
e tij është i nevojshëm në kuadër të përf-
shirjes më të madhe dhe shpërndarjes më 
të lehtë tek qytetarët dhe të ndihmës ndaj 
institucioneve. Gjithashtu ky vlerësim i 
shërben edhe forcimit të rolit të shoqërisë 
civile në monitorimin dhe menaxhimin e 
informacionit mjedisor në Shqipëri. 

Ky studim është i konceptuar në 3 pjesë:

1.	 Analizë historike e kuadrit lig-
jor për informacionin mjedisor 
duke u fokusuar tek RGjMSh;

2.	 Analizë e Raportit të Gjendjes 
së Mjedisit në Shqipëri; 

3.	 Analizë e komunikimit të infor-
macionit mjedisor në RGjMSh.

Studimi ka si qëllim kryerjen e një analize 
lidhur me monitorimin dhe menaxhimin 
e informacionit mjedisor në nivel vendor e 
qendror, duke u fokusuar tek ai i gjeneru-
ar nga Raporti për Gjendjen e Mjedisit në 
Shqipëri. Analiza e procesit të hartimit të 
RGjMSh dhe kuadri mbi të cilin ai har-
tohet dhe vlerësohet synon nxjerrjen në 
pah të vlerave pozitive të tij nga njëra anë 
dhe mangësive e pikave të dobëta nga ana 
tjetër, e cila, do t’i shërbejë institucioneve 
në të ardhmen për përmirësimin e menax-

himit të informacionit mjedisor të prod-
huar, sidomos në drejtim të komunikimit 
të tij për publikun.

Informacioni mjedisor i prezantuar në RG-
jMSh përditësohet çdo vit nga AKM. Ky 
Raport mbështetet mbi një paketë para-
metrash/indikatorësh mjedisorë të për-
caktuar me VKM (VKM Nr.1189/2009, 
“Për rregullat dhe procedurat për përgatitjen 
dhe zbatimin PKMM”. Ai përfaqëson një 
vlerësim të gjendjes së mjedisit në Shqipëri 
të bazuar tek të dhënat dhe informacioni 
mjedisor i siguruar nëpërmjet aktivitetit 
monitorues që zhvillohet nga institucionet 
e ngarkuara për këtë qëllim.

Në studim është paraqitur konteksti ligjor 
dhe institucional mbi të cilin hartohet RG-
jMSh duke ku janë evidentuar mangësitë 
dhe dobësitë e vërejtuara në funksionimin 
e tij, procesi i vlerësimit të gjendjes së mje-
disit i mbështetur tek treguesit mjedisorë 
duke u fokusuar tek qasja evropiane ndaj 
treguesve mjedisorë dhe kriteret e përzg-
jedhjes së tyre.

Aksesi i publikut në informacionin mjedi-
sor mbetet një problematikë tejet e rëndë-
sishme, e cila analizohet gjithashtu në 
studim. Ajo është e parë në dy këndvësh-
trime kryesore: së pari në atë të pjesëmar-
rjes së publikut në procesin e hartimit të 
RGjMSh-së dhe së dyti në aksesin e tij në 
informacion mjedisor të kuptueshëm e të 
përditësuar.

Ky studim ofron një panoramë të situatës 
aktuale të menaxhimit të informacionit 
mjedisor në Shqipëri, duke vlerësuar 
mënyrën se si ky proces zhvillohet dhe cilët 
janë aktorët kryesorë. Në këtë mënyrë ai do 
të nxjerrë në pah rolin e qytetarit dhe kon-
tributin e tij në këtë proces, jo vetëm si për-
dorues i informacionit mjedisor dhe RG-
jMSh-së në veçanti, por edhe si kontribues 
në prodhimin e këtij informacioni.

2.1	 Fillesat e rregullimit të së drejtës 
për informacion mjedisor

Detyrimi ligjor i institucioneve publike 
për dhënien e informacionit mjedisor, 

në Shqipërinë e pas komunizmit daton në 
vitin 1993. Në disa shtete, e drejta për in-
formim ka ekzistuar prej kohësh në legjis-
lacionin kombëtar. Legjislacioni më i vjetër 
kombëtar që garantoi lirinë e informimit u 
miratua në Suedi mbi 200 vjet më parë.

Traktate dhe deklarata të ndryshme ndër-
kombëtare për të drejtat e njeriut njohin të 
drejtën për informacion, qoftë në mënyrë 
të drejtpërdrejtë ose të tërthortë. Në shumë 
raste, e drejta për informacion është pjesë 
e lirisë së shprehjes. Deklarata Universale 
e Të Drejtave të Njeriut (DUDNJ) e vitit 
1948 parashikon në nenin 19 të saj të dre-
jtën e lirisë së mendimit dhe shprehjes. Kjo 
e drejtë përfshin lirinë “për të kërkuar, marrë 
dhe dhënë informacion dhe ide përmes çdo 
media dhe pavarësisht nga kufijtë”. Konven-
ta Ndërkombëtare për të Drejtat Civile dhe 
Politike (1966) garanton të drejtën për lir-
inë e mendimit dhe shprehjes, gjithashtu në 
Nenin 19, në një formulim të ngjashëm me 
atë të DUDNJ-së. Në nivel rajonal, Konven-
ta Evropiane për Mbrojtjen e të Drejtave të 
Njeriut dhe Liritë Themelore (1950) parashi-
kon në nenin 10: “Gjithkush ka të drejtën e 
lirisë së shprehjes. Kjo e drejtë përfshin lirinë 
e mendimit dhe lirinë për të marrë dhe për 
të dhënë informacione dhe ide pa ndërhyrje 
nga autoritetet publike dhe pa marrë parasysh 
kufijtë”.

Ndërkohë që referuar së drejtës për informim 
për çështjet e mjedisit ka autorë që mendojnë 
se gjeneza e saj lidhet me gjysmën e dytë të 
shekullit të XX-të dhe i përgjigjet nevojës për 
ndërgjegjësim për të penguar shkatërrimin 
e ekosistemeve të kërcënuar seriozisht nga 
shkatërrimi potencial i civilizimit modern 

’. E drejta për mbrojtjen e mjedisit bën pjesë 
në të ashtuquajturën gjeneratë e tretë e të 
drejtave të njeriut, të cilat po njohin sot një 
vëmendje të veçantë në veprimtarinë e 
organizatave të ndryshme ndërkombëtare, 
për rolin që ajo ka edhe për sigurimin dhe 

mbrojtjen e të drejtave të tjera themelore për 
një qenien njerëzore.

E drejta për informim përbën një nga të 
drejtat themelore të individit të parashikuara 
në Kushtetutën e Republikës së Shqipërisë 

 në nenin 23 të saj. Kjo e drejtë realizohet 
duke marrë çdo informacion të nevojshëm 
i cili prodhohet apo mbahet nga organet 
publike si pjesë e veprimtarisë së tyre. 
Përveç sanksionimit të mbrojtjes së të drejtës 
së informimit, Kushtetuta në nenin 56, 
mbron gjithashtu të drejtën e çdo personi 
“për informim për gjendjen e mjedisit dhe 
mbrojtjen e tij”.

E drejta për informim për çështjet mjedisore 
është bazike për të garantuar një zhvillim të 
qëndrueshëm në të mirë të publikut. Ndër-
kohë që institucionet publike kanë detyrimin 
ligjor të marrin të gjitha masat e nevojshme 
për mbrojtjen e mjedisit, depërtimi i infor-
macionit mjedisor deri tek qytetarët është 
pjesa më e rëndësishme për ta konsideruar 
të përmbushur qëllimin e përbashkët për 
mbrojtjen e mjedisit dhe krijimin e kushteve 
mjedisore të shëndetshme për çdo individ.

Në këndvështrimin historik, monitorimi i 
gjendjes së mjedisit në Shqipëri, mbështetur 
në programet përkatëse ka filluar qysh në 
vitet 1970, për t’u ndërprerë më tej për disa 
vite pas vitit 1990.

2.2	 Legjislacioni për të drejtën 
e informacionit mjedisor në 
periudhën 1993-2000

Rregullimi i së drejtës për informacion 
mjedisor është pasqyruar në legjisla-

cionin shqiptar të pas komunizmit fillimisht 
nëpërmjet Ligjit nr. 7664, datë 21.01.1993 
“Për mbrojtjen e mjedisit”. Në zbatim të tij 
kanë dalë aktet nënligjore përkatëse si: VKM 
nr. 541, datë 25.09.1995 “Për detyrat që kanë 
ministritë, institucionet dhe personat juri-
dikë e fizikë për monitorimin dhe kontrollin e 
mjedisit dhe Udhëzimi nr.7, datë 06.01.1998 
“Për sigurimin e informacionit për mjedisin. 

E drejta e publikut për informacion”.

Ligji nr. 7664/1993 rregullon në mënyrë të 
detajuar organet kompetente të cilat janë 
përgjegjëse për grumbullimin, përpun-
imin dhe informimin e publikut me anë 
të mjeteve të përshtatshme për rezulta-
tet e monitorimit në fushën e mjedisit. Ai 
përcakton organet kompetente për moni-
torimin mjedisit të cilat janë: Komiteti për 
Mbrojtjen dhe Ruajtjen e Mjedisit, agjencitë 
rajonale, ministritë dhe institutet në varësi të 
tyre si dhe këshillat e komunave, bashkitë e 
rretheve sipas njësive territoriale përkatëse.

Të gjitha ministritë, insitucionet qen-
drore dhe Akademia e Shkencave me in-
stitutet në vartësi të tyre kanë detyrimin 
të organizojnë veprimtaritë monitoruese 

 në varësi të fushës përkatëse që mbulojnë. 
Organet vendore si këshillat e komunave, të 
bashkive ose rretheve dhe njësitë përkatëse 
administrative ku veprojnë, përveçse 
kanë detyrimin të monitorojnë gjendjen 
e mjedisit kanë gjithashtu detyrimin të 
informojnë publikun për gjendjen e mjedisit 

. Ashtu si institucionet qendrore dhe ato 
vendore kanë detyrimin që çdo tre muaj ta 
transmetojnë informacionin tek Komiteti i 
Mbrojtjes së Mjedisit si organi kompetent 
për vlerësimin e gjendjes së mjedisit.

Më tej, edhe personat juridikë e fizikë, ven-
das e të huaj, çdo tre muaj dërgojnë infor-
macion në ARM për shkarkimet e lëndëve 
ndotëse në tokë, ujë dhe ajër dhe këto të 
fundit ia kalojnë informacionin Komitetit të 
Mbrojtjes së Mjedisit. 

Ministria e Shëndetësisë dhe Mbrojtjes 
së Mjedisit përgatit raportin pas mar-
rjes së informacionit të grumbulluar nga 
Komiteti i Mbrojtjes së Mjedisit dhe ia 
paraqet Këshillit të Ministrave për shqyrtim 

. Këshilli i Ministrave ia paraqet këtë raport 
për miratim Kuvendit i cili më pas publiko-
het si Raporti Vjetor i Gjendjes së Mjedisit.

Ligji Nr. 7664/1993 parashikon në nenet 
34 dhe 35 të tij detyrimin e shpërndarjes 
së informacionit mjedisor për gjendjen e 

mjedisit. Përcjellja e informacionit mjedisor 
deri tek publiku bëhet nepërmjet mjeteve 
të informimit publik ose mjeteve të tjera të 
përshtatshme, në një formë të kuptueshme 
për shtetasit. Ky parashikim ka qënë tepër 
evaziv pasi nuk përcaktonte specifikisht 
mënyrat e shpërndarjes së informacionit, 
duke e lënë në dorë të institucioneve të ven-
dosnin për mjetet që ata do të konsideronin 
më të përshtatshme për dhënien e informa-
cionit publikut. 

Vlen për t’u përmendur se neni 35 përmban 
një rregullim specifik që lidhet me detyrimin 
për informimin e publikut për ndryshimet 
mjedisore negative të ndodhura, masat e 
marra dhe mënyrën e veprimit të shtetasve 
për mbrojtjen e shëndetit dhe sigurinë e tyre. 
Kjo nënkupton se institucionet kompetente 
përveçse duhet të vënë në dispozicion të pub-
likut çdo kategori të informacionit mjedisor, 
në rastin e ndryshimeve negative mjedisore, 
detyrimi për informimin e publikut është 
i dyfishtë duke kërkuar nga këto instituci-
one që të orientojnë shtetasit për mënyrën e 
mbrojtjes së shëndetit nga efektet negative.

Më anë të udhëzimit nr. 7, datë 6.01.1998 
“Për sigurimin e informacionit për mjedisin. E 
drejta e publikut për informacion” është për-
caktuar në mënyrë të detajuar e gjithë pro-
cedura që duhet ndjekur deri në sigurimin 
e informacionit mjedisor nga publiku. Insti-
tucionet qendrore dhe vendore mbartin de-
tyrimin për mbledhjen e informacionit nga 
institucionet që kanë në varësi çdo tre muaj. 
Ky Udhëzim përcakton se çfarë duhet të 
përmbajë informacioni që i dërgohet Agjen-
cive Rajonale të Mjedisit. Deri para daljes së 
këtij udhëzimi institucionet ia dërgonin in-
formacionin direkt Komitetit për Mbrojtjen 
e Mjedisit (KMM). Në këtë udhëzim del më 
qartë roli i Agjencive Rajonale të Mjedisit në 
raport me Komitetin e Mbrojtjes së Mjedisit. 
ARM-të bëjnë mbledhjen, përpunimin dhe 
dërgimin në KMM të të dhënave të dërguara 
nga institucionet. Njëkohësisht, të gjitha 
organet duhet të informojnë rregullisht 
nëpërmjet mjeteve të informimit publik dhe 
kontakteve direkte me shtetasit për ndry-

shime të cilësisë së mjedisit. Më anë të këtij 
udhëzimi garantohet e drejta e çdo qytet-
ari për të patur informacion për gjendjen e 
mjedisit, përcaktohet formati i kërkesës për 
marrjen e informacionit, rastet e refuzimit 
të kërkesës, kostoja dhe afatet për dhënien 
e përgjigjes. Ky udhëzim përshfaq një pan-
oramë më të qartë për garantimin e të dre-
jtës së publikut për marrjen e informacionit 
mjedisor me apo pa kërkesë paraprake.

Raporti i Gjendjes së Mjedisit si dokumen-
ti kryesor i prodhimit të informacionit 
mjedisor në Shqipëri është një dokument i 
mbështetur tek veprimtaria e monitorimit të 
treguesve mjedisorë. Në Shqipëri vihet re se 
në vite ka pasur mangësi të theksuara kapac-
itetesh financiare, njerëzore dhe infrastruk-
turore. Këto kanë ndikuar edhe në cilësinë 
e të dhënave dhe të informacionit mjedisor 
të prodhuar në funksion të procesit të vlerë-
simit mjedisor të sjellë në RGjMSh.  

Përgjithësisht sistemi i monitorimit të mje-
disit në Shqipëri ka qenë detyrë e Ministrisë 
së Mjedisit; objektivi kryesor i saj ka qenë 
sigurimi i informacionit mjedisor dhe ven-
dosja e një kulture bashkëpunimi ndërin-
stitucionale, duke përfshirë në këto procese 
veçanërisht institucionet shkencore dhe 

kërkimore kombëtare, meqenëse ato kishin 
kapacitetet e nevojshme. Deri në vitin 2000, 
Ministria përgjegjëse për hartimin e RG-
jMSh nuk kishte kapacitetet e nevojshme 
për monitorim; si rrjedhim ajo nuk mund 
të kryente asnjë aktivitet monitorues, duke 
bërë që t’i drejtohej institucioneve të tjera. 
Kjo bëhej nëpërmjet kontraktimit, si p.sh. 
Shërbimi Gjeologjik Shqiptar, Instituti Hi-
drometeorologjisë, Instituti i Shëndetit 
Publik, Instituti i Fizikës Bërthamore, Uni-
versiteti i Tiranës, Universiteti Bujqësor i Ti-
ranës, etj. Këto, asokohe kishin kapacitetet 
e nevojshme monitoruese për përbërës si 
ajri, ujërat (nëntokësore dhe sipërfaqësore), 
mbetjet urbane, ruajtja dhe mbrojtja e 
natyrës, ekosistemet, zonat e gjelbra dhe 
biodiversiteti etj. Monitorimi i gjendjes së 
mjedisit, për sa kohë nuk kishte ende një 
kuadër ligjor të posaçëm për këtë qëllim, 
bëhej në bazë të parametrave, të cilët lid-
heshin me raportimet ndërkombëtare dhe 
në përputhje me mundësitë reale për matje 
në nivel kombëtar. Në këto vite nuk kishte 
ende një Program Kombëtar Monitorimi që 
të përfshinte edhe parametra të tjerë mje-
disorë mbështetur në qasjen e monitorimit 
gjithëpërfshirës mjedisor. 

Agjencitë Rajonale të Mjedisit

Komiteti i Mbrojtjes së Mjedisit
Inspektoriati

Ministria e Shëndetësisë dhe Mbrojtjes së Mjedisit

Organet 
qendrore

Organet 
vendore

Ministritë

Institutet

Drejtoritë

Komuna

Bashki

Figura 1.
Skema e institucioneve 

përgjegjëse për Raportin e 
Gjendjes së Mjedisit

2.3	 Legjislacioni për informacionin 
mjedisor në periudhën 2000-
2011

Deri në fund të viteve ’90 shumë nga 
këto akte ligjore, si konventa, pro-

tokolle, marrëveshje u janë kushtuar, 
përgjithësisht, anëve materiale të mjedisit 
dhe vetëm në vitin 1998 filloi nënshkrimi 
i Konventës së Aarhusit që i kushtohej 
aspekteve shoqërore të tij. Në këtë sens, 
krahas angazhimit shtetëror për mbrojtjen 
e mjedisit, Konventa futi në veprim edhe 
angazhimin gjithëpërfshirës të publikut, 
rritjen e ndjeshme të rolit të shoqërisë 
civile që do të sjellin demokratizimin e 
ndjeshëm të marrëdhënieve mjedisore. 
Si dokument juridik ndërkombëtar, Kon-
venta përfaqëson një tërësi të drejtash, 
detyrimesh, rregullash e procedurash të 
detyrueshme për zbatim për shtetet që e 
nënshkruajnë dhe e ratifikojnë.

Secila prej të drejtave që Konventa i njeh 
publikut, nënkupton në të njëjtën kohë 
edhe detyrime për shtetin dhe organet 
e tij. Mesazhi që transmeton Konventa 
është: “Çdo e drejtë që ajo i njeh publikut, 
kërkon angazhime të gjera shtetërore që 
të garantojnë zbatimin e saj në praktikë; 
që publiku ta ushtrojë atë thjesht dhe 
natyrshëm, ashtu siç i takon atij”.

Republika e Shqipërisë e nënshkroi Kon-
ventën në vitin 1998 dhe Kuvendi e rati-
fikoi atë në vitin 2000.

Në kuadër të detyrimit për zbatimin e 
Konventës së Aarhusit në vitet 2000-2003 
Shqipëria miratoi një paketë ligjesh për 
mbrojtjen e mjedisit dhe informimin e 
publikut si:

1.	 Ligji Nr. 8934, datë 05.09.2002 “Për 
mbrojtjen e mjedisit”;

2.	 Ligji Nr. 8990, datë 23.01.2003 “Për 
vlerësimin e ndikimit në mjedis”;

3.	 Vendimi Nr. 103, datë 31.03.2002 

“Për monitorimin e mjedisit në Repub-
likën e Shqipërisë;

4.	 Vendimi Nr. 34, datë 28.01.2002 “Për 
miratimin e Planit Kombëtar të Vep-
rimit për Mjedisin”.

Me krijimin Ministrisë së Mjedisit, si një 
institucion qendror i dedikuar për mbro-
jtjen e mjedisit, aspekti institucional i or-
ganeve mjedisore mori dimensione të reja. 
Në përbërje të strukturave të saj u ngritën 
drejtori, sektorë e organizma vartës që i 
shërbejnë drejtpërdrejt realizimit të de-
tyrimeve që ka kjo ministri për mbrojt-
jen e mjedisit. Në këtë periudhë u krijua 
Drejtoria e Komunikimit (tashmë Drejto-
ria e Informacionit dhe Menaxhimit të të 
Dhënave) që kishte në përbërje edhe Qen-
drën Kombëtare të Informacionit Mje-
disor, e cila organizon dhe drejton gjithë 
problematikën e informacionit mjedisor;

Me ndryshimet e bëra në Ligjin Nr. 
8934/2002 “Për Mbrojtjen e Mjedisit” nuk 
ekziston më Komiteti për Mbrojtjen e Mje-
disit por strukturat përgjegjëse për mon-
itorimin dhe mbrojtjen e mjedisit janë 
institucionet qendrore që raportojnë tek 
Ministria e Mjedisit, Agjencitë Rajonale të 
Mjedisit dhe Inspektoriati i Mjedisit. Insi-
tutucionet qendrore dhe vendore vazhdo-
jnë të mbajnë të njëjtat përgjegjësi përsa 
i përket grumbullimit të të dhënave për 
mbrojtjen e mjedisit dhe transmetimin e 
informacionit mjedisor drejt Ministrisë së 
Mjedisit një herë në tre muaj, por gjithash-
tu mbartin detyrimin që informacionin e 
grumbulluar ta publikojnë me mjetet më 
të përshtatshme. Raporti për Gjendjen e 
Mjedisit përgatitet çdo dy vjet nga Min-
istria e Mjedisit, i cili i paraqitet për mi-
ratim Këshillit të Ministrave. Ky raport në 
ndryshim nga parashikimi që bënte Ligji 
Nr. 7664/1993 nuk parashikon detyrimin 
për miratim nga Kuvendi por pas mirati-
mit nga Këshilli i Ministrave bëhet publik 
përmes botimit në shtyp ose në rrugë elek-
tronike.

Risia që solli ky ligj ishte sistemi kombëtar 

i të dhënave mjedisore, i cili bëhet i akse-
sueshëm për publikun. Gjithashtu për herë 
të parë në ligj janë përfshirë palë të intere-
suara në procesin e mbrojtjes së mjedisit si 
media dhe organizatat jofitimprurëse.

Ky ligj njeh rolin e medias në:

a)	 mbrojtjen e interesave kombëtarë në 
fushën e mjedisit;

b)	rritjen e dijeve dhe të kulturës bash-
këkohore për mjedisin;

c)	 realizimin e së drejtës të publikut për 
të marrë të dhëna për gjendjen e mje-
disit;

d)	përhapjen e arritjeve teknike dhe 
shkencore në fushën e mjedisit dhe 
të veprimtarive kombëtare në këtë 
fushë.

Ndërkohë që organizatave jofitimprurëse u 
njihet e drejta për të marrë pjesë si anëtarë 
në këshilla e komitete, që krijohen për ad-
ministrimin dhe mbrojtjen e mjedisit si 
dhe për të qenë faktor ndikues në:

a)	 hartimin e politikave, të strategjive, 
planeve të zhvillimit, si dhe pro-
grameve për mbrojtjen e mjedisit;

b)	hartimin dhe zbatimin e planeve të 
menaxhimit të zonave të ndryshme;

c)	 hartimin dhe zbatimin e programeve 
të monitorimit;

d)	kontrollet mjedisore;

e)	 procesin e vlerësimit të ndikimit në 
mjedis dhe të miratimit të lejes mje-
disore;

f)	 hartimin e projektakteve normative 
mjedisore.

Me ndryshimet e bëra me Ligjin Nr.9890, 
datë 20.03.2008 “Për disa shtesa dhe ndry-
shime në Ligjin Nr. 8934, datë 05.09.2002 
“Për mbrojtjen e mjedisit”, i ndryshuar”, u 
krijua rrjeti i agjencive të mjedisit i për-
bërë nga Agjencia e Mjedisit dhe e Pyjeve 

si organ qendror dhe Agjencitë Rajonale të 
Mjedisit në nivel qarku. Pas informacionit 
të mbledhur nga institucionet qendrore 
dhe ato monitoruese, të cilat raportojnë 
çdo tre muaj, Agjencia e Mjedisit dhe e 
Pyjeve harton Raportin Vjetor të Gjendjes 
së Mjedisit, të cilin ia paraqet Ministrit 
dhe më pas miratohet nga Këshilli i Min-
istrave. Agjencitë Rajonale të Mjedisit har-
tojnë raporte për gjendjen e mjedisit në 
bazë qarku i cili miratohet nga këshilli i 
qarkut. Të dy raportet pas miratimit publi-
kohen në media. Një nga detyrat e përcak-
tuara për Rrjetin e Agjencive është edhe 
publikimi i të dhënave për mjedisin dhe 
kthimin e përgjigjes ndaj kërkesave të bëra 
nga publiku për informacionet mjedisore 
që kërkohen.

RGjMSh 1999-2000 i hartuar nga Min-
istria e Mjedisit, mund të konsiderohet si 
një përpjekje serioze e parë, për t’i ofruar 
publikut dhe vendimmarrësve një vlerësim 
mjedisor të bazuar tek treguesit mjedisorë. 
Në atë kohë këta përzgjidheshin me qël-
lim plotësimin e dy kritereve kryesore: të 
ishin mbi baza shkencore dhe të përcillnin 
informacion të kuptueshëm për publikun 
e gjerë. Pavarësisht kësaj, vlerësohet se 
një sërë mangësish e karakterizonin këtë 
raport ndër të cilët: mungesa e një mon-
itorimi të vazhdueshëm dhe afatgjatë e 
treguesve mjedisorë të përzgjedhur, duke 
pamundësuar përcaktimin e prirjeve mje-
disore të nevojshme për të nxjerrë edhe 
përfundime më të sakta dhe të qarta mbi 
gjendjen e mjedisit për përbërës të caktuar. 
Si rrjedhim kishte pak mundësi në përcak-
timin e burimit të ndotjes dhe propozimin 
e masave konkrete për vendimmarrësit, 
por edhe informimin e publikut mbi këto 
çështje. Megjithatë, duhet nënvizuar fakti 
se kjo mangësi vazhdon të jetë e pranishme 
në vite, lidhur me procesin e vlerësimit të 
gjendjes së mjedisit në Shqipëri. 

Vitet që vijuan, RGjMSh vazhdoi të për-

gatitej mbështetur thuajse në të njëjtën 
qasje, (RGjMSh 2001- 2002; RGjMSh 
2003- 2004; RGjMSh 2005- 2007; RGjMSh 
2008; RGjMSh 2009; etj.), duke shënu-
ar përpjekje serioze për të fuqizuar pro-
cesin e përgatitjes. Kjo u përforcua edhe 
me miratimin e VKM nr. 1189/2009 “Për 
rregullat dhe procedurat për hartimin dhe 

zbatimin e programit kombëtar të moni-
torimit të mjedisit” si akti i parë nënligjor 
i miratuar që rregullonte këtë aktivitet. 
Ky është dokumenti bazë mbi të cilin zh-
villohet aktiviteti monitorimit të gjendjes 
në mjedis ende sot, nga i cili sigurohen të 
dhënat dhe informacioni mjedisor që për-
doret për hartimin e RGjMSh. 

2.4	 Përafrimi i legjislacionit mjedi-
sor me atë të BE-së 

Me ratifikimin e Marrëveshjes së Sta-
bilizim – Asociimit me Komunitetin 

Evropian në vitin 2006, Shqipëria përbal-
let me detyrimin për përafrimin e legjisla-
cionit mjedisor me legjislacionin e acquis 
të Komunitetit.

Referuar Raportit të Progresit të KE për 
Shqipërinë, të vitit 2015, Shqipëria ka bërë 
përparime në përafrimin e legjislacionit 
horizontal përsa i përket aksesit në infor-
macion:“Konsultimi publik, aksesi në infor-
macion dhe bashkëpunimi me organizatat 

e shoqërisë civile janë përmirësuar”1. Në 
fushën e informacionit mjedisor Shqipëria 
ka detyrimin ta përafrojë legjislacionin me 
këto direktiva të BE:

•	 Direktivën e BE për Aksesin Publik 
Nr. 2003/4/EC e cila ka për qëllim të 
ndihmojë vendet të zbatojnë shtyllën 
e parë të Konventës së Aarhusit, insti-
tucionon të drejtën e publikut për të 
pasur akses për informacion dhe për-
cakton kushte të qarta për mënyrën 
se si informacioni mjedisor duhet të 
ofrohet. 

1      KE, Raporti i Progresit për Shqipërinë 2015.

Figura 2.
Skema e institucioneve 

•	 Direktiva për Pjesëmarrjen Publike, 
2003/35/EC – Kjo direktivë syn-
on të ndihmojë vendet të zbatojnë 
shtyllën e dytë të Konventës së Aar-
hus-it, duke përcaktuar të Drejtën e 
Publikut për të marrë pjesë në ven-
dimmarrjen mjedisore dhe për të 
kontribuar në përmirësimin e legjis-
lacionit mjedisor, strategjive, planeve 
ose programeve dhe duke siguruar 
demokracinë dhe legjitimitetin e 
politikave dhe projekteve qeveritare 
dhe institucionale2. 

Me nismat e ndërmarra për miratmin e 
Ligjit Nr. 44/2015, “Kodi i Procedurave 
Administrative në Republikën e Shqipërisë”, 
Ligjit Nr. 119/2014, “Për të drejtën e in-
formimit”; dhe Ligjit Nr. 146/2014, datë 
30.10.2014 “Për Njoftimin dhe Konsultimin 
Publik”, është mundësuar një kornizë lig-
jore kombëtare në përputhshmëri të plotë 
me Direktivën 2003/4/EC mbi akesin e 
publikut në informacionin mjedisor, duke 
parashikuar detyrime të mirëpërcaktuara 
për të gjithë Autoritetet Publike në nivel 
qendror dhe vendor.

Ligji i ri, nr. 119/2014 “Për të drejtën e 
informimit” parashikon të drejtën e çdo 
qytetari për të kërkuar informacion nga 
çdo organ publik. Institucionit të cili i 
drejtohet kërkesa për informacion ka de-
tyrimin t’ia vërë në dispozicion kërkuesit 
në mënyrën e kërkuar nga ky i fundit dhe 
brenda afatit ligjor të parashikuar në të. 

Neni 46 i Ligjit nr. 10431, datë 09.06.2011 
“Për mbrojtjen e Mjedisit” jep përkufizimin 
e informacionit mjedisor i cili është në 
përputhje me Konventën dhe Direktivën 
2    Shih: “Përmirësimi i qeverisjes lokale mjedisore në 
Bashkitë e Sarandës, Delvinës, Konispolit dhe Finiqit, 
Instituti për ndryshim dhe lidership në Shqipëri”, In-
situti për Ndryshim dhe Lidership në Shqipëri, 2017, 
fq.9.

2003/4/EC për aksesin e publikut në infor-
macion mjedisor dhe thekson detyrimin 
e autoriteteve publike për të vënë në dis-
pozicion të publikut informacionin mjedi-
sor që ata posedojnë ose prodhojnë.

VKM nr. 16, datë 4.1.2012 “Për të drejtën 
e aksesit të publikut në informacionin mje-
disor” e përafroi plotësisht legjislacionin 
shqiptar me kornizën ligjore evropiane, 
përkatësisht me Direktivën 2003/4/KE të 
Parlamentit Evropian dhe të Këshillit Ev-
ropian të 28 janarit 2003 “Aksesi i publikut 
në informacionin mjedisor”, dhe gjithash-
tu në mënyrë specifike përmbushjen e 
detyrimeve që rrjedhin nga ratifikimi i 
Konventës së Aarhus-it. Ky vendim garan-
ton aksesin e publikut në informacionin 
mjedisor, përgjegjësinë e autoriteteve 
përkatëse publike për ta respektuar atë të 
drejtë, si në aspektin e afateve, formës dhe 
përmbajtjes, gjithashtu dhe në mënyrën e 
dhënies së informacionit.

2.5	 Kuadri rregullator aktual për 
informacionin mjedisor

Legjislacioni aktual dhe përkatësisht 
Ligji nr. 10431, datë 09.06.2011 “Për 

mbrojtjen e Mjedisit” i ka dhënë një rëndë-
si të madhe të drejtës për informim duke e 
ndarë në dy momente: 

1.	 E drejta e publikut për të kërkuar in-
formacion mjedisor dhe detyrimi i 
autoriteteve për ta dhënë këtë infor-
macion në kohë; 

2.	 Detyrimi i autoriteteve publike për 
të garantuar që publiku ka të gjitha 
mundësitë për t’u informuar pa bërë 
një kërkesë paraprakisht, në mënyrë 
që të ketë mundësi të marrë pjesë 
në procedurat për identifikimin e 
gjendjes së mjedisit, hartimin dhe 
miratimin e strategjive, planeve e 
programeve që kanë të bëjnë me 

mbrojtjen e mjedisit.

Në Kreun VII të ligjit parashikohet qël-
limi, funksionimi i sistemit të informa-
cionit mjedisor dhe mënyra e dhënies së. 
Krijimi i sistemit të informacionit mjedis-
or shërben për mbrojtjen dhe menaxhimin 
e integruar të mjedisit dhe përbërësve të 
tij, për monitorimin e zbatimit të politi-
kave mjedisore, raportimeve të ndërsjella, 
në nivel kombëtar dhe ndërkombëtar, dhe 
sigurimit të informimit të publikut. Ky 
sistem administrohet nga Agjencia Kom-
bëtare e Mjedisit. Të dhënat që përmban 
sistemi i informacionit mjedisor garanto-
hen nga informacioni i grumbulluar prej 
autoriteteve publike të cilat kanë detyrim-
in t’i dorëzojnë periodikisht pranë Agjen-
cisë Kombëtare të Mjedisit.

Në sistemin e informacionit mjedisor pub-
liku gjen të dhëna për:

1.	 gjendjen e përbërësve të mjedisit, të 
mbledhura dhe të përpunuara në për-
puthje me këtë ligj dhe me akte të tjera 
të posaçme; 

2.	 shkarkimet e ndotësve në mjedis, të 
përftuara nga Regjistri i Shkarkimit 
dhe Transferimit të Ndotësve; 

3.	 karakteristikat natyrore dhe fizike të 
përbërësve të mjedisit dhe fenomenet 
natyrore që kanë ndikim mbi to; 

4.	 mjedisin dhe përbërësit e tij, të përftu-
ar nga projekte dhe programe kërki-
more dhe vlerësuese; 

5.	 burimet natyrore dhe përdorimin e 
tyre; 

6.	  zonat e përcaktuara si të mbrojtura 
apo të rrezikuara, në bazë të akteve 
normative të posaçme apo konventave 
ndërkombëtare, të ratifikuara nga Re-
publika e Shqipërisë; 

7.	 biodiversitetin dhe përbërësit e tij; 

8.	 efektet e ndotjes në mjedis dhe shën-

detin e njeriut; 

9.	 mbetjet dhe menaxhimin e ndotjeve; 

10.	substancat e rrezikshme; 

11.	aksidentet industriale dhe ekologjike; 

12.	masat e sigurisë dhe masat që duhen 
marrë në rast aksidentesh; 

13.	ndotësit e mjedisit; 

14.	masat e politikave mjedisore, planet 
dhe programet e mbrojtjes së mjedisit; 

15.	veprimtaritë e mbrojtjes së mjedisit; 

16.	lejet e lëshuara për kryerjen e veprim-
tarive ndotëse dhe përmbajtjen e tyre.

Ky ligj e bën më të qartë mënyrën e dhënies 
së informacionit mjedisor në krahasim me 
atë që parashikonin dy ligjet paraardhëse. 
Informacioni mjedisor paraqitet për pub-
likun në formë audio, vizuale, elektronike, 
me shkrim ose në ndonjë mënyrë tjetër. 
Gjithashtu, kategoritë e informacionit 
mjedisor, të cilat bëhen publike janë më të 
detajuara dhe më gjithëpërfshirëse. Konk-
retisht informacioni mjedisor që bëhet 
publik lidhet me:

1.	 Gjendjen e përbërësve të mjedisit, të 
tillë si: ajri dhe atmosfera, uji, toka, 
peizazhi dhe zonat natyrore, përshirë 
ligatinat, zonat bregdetare e detare, 
diversitetin biologjik dhe përbërësit 
e tij, përfshirë Organizmat e Modifi-
kuar Gjenetikisht, dhe ndërveprimin 
ndërmjet tyre;

2.	 faktorë të tillë, si substancat, energjia, 
zhurmat, rrezatimi, vibracionet, erërat 
e pakëndshme apo mbetjet, përfshirë 
mbetjet radioaktive, shkarkimet në ajër 
dhe ujë, si dhe shkarkime të tjera në 
mjedis, të cilat kanë ose mund të kenë 
ndikim mbi përbërësit e mjedisit, të 
referuar në shkronjën “a” të kësaj pike; 

3.	 Masa të tilla, si politikat, legjislacioni, 
planet, programet, marrëveshjet mje-

disore, si dhe veprimtaritë që kanë ose 
mund të kenë ndikim mbi përbërësit 
dhe faktorët e referuar më sipër, si dhe 
masat apo veprimtaritë e përcaktuara 
për të mbrojtur këta përbërës; 

4.	 Raportet në lidhje me zbatimin e leg-
jislacionit mjedisor; 

5.	 Analizat kosto-përfitime dhe analiza 
të tjera ekonomike, si dhe parashi-
kimet e përdorura brenda kuadrit të 
masave dhe veprimtarive, të referuara 
më sipër; 

6.	 Gjendjen dhe sigurinë e shëndetit të 
njeriut, përfshirë ndotjen e zinxhirit 
ushqimor, atje ku është e nevojshme, 
kushtet e jetesës, objektet me vlera kul-
turore dhe arkeologjike, si dhe struk-
turat e ndërtuara, për sa kohë që ato 
ndikohen apo mund të ndikohen nga 
gjendja e përbërësve të mjedisit.

E drejta e çdo personi juridik dhe fizik për 
të kërkuar informacion mjedisor pa u de-
tyruar të shpjegojë motivet, sanksionohet 
në nenin 47 të Ligjit nr. 10431/2011. Rreg-
ullat e zbatueshme nga ana e qytetarëve 
për paraqitjen e kërkesës për marrjen e in-
formacionit dhe procedurat e zbatueshme 
nga organet publike për dhënien e infor-
macionit janë të parashikuara në mënyrë 
më të detajuar në ligjin Nr. 119/2014 “Për 
të drejtën e informimit” i cili është i zbat-
ueshëm edhe për kërkesat për informacion 
mjedisor.

2.5.1	 Institucionet kompetente 
për prodhimin e Raportit 
të Gjendjes në Mjedisit

Me krijimin e qeverisë së dalë nga zg-
jedhjet parlamentare të vitit 2017, 

Ministria e Mjedisit u quajt Ministria e 
Turizimit dhe Mjedisit. Në fushën e mje-
disit kjo ministri ka si mision hartimin 
dhe zbatimin e politikave që synojnë 
mbrojtjen e mjedisit, përdorimin e qën-

drueshëm të burimeve natyrore, mbrojtjen 
e natyrës dhe të biodiversitetit, zhvillimin 
dhe menaxhimin e qëndrueshëm të py-
jeve e kullotave, monitorimin e cilësisë së 
ujërave, si dhe hartimin dhe zbatimin e 
politikave për turizmin. Ministria e ush-
tron veprimtarinë e saj në këto fusha: a) 
Sektorin e mjedisit, përfshirë politikat, 
standardet e trajtimit të mbetjeve dhe të 
efekteve që sjellin në drejtim të ajrit dhe të 
mjedisit, cilësinë e ajrit, zhurmat, ndotjen 
industriale, kimikatet, ndryshimet klima-
tike dhe monitorimin e treguesve të mje-
disit dhe të cilësisë së ujërave, vlerësimin 
e ndikimit në mjedis; b) Natyrën dhe bio-
diversitetin, përfshirë florën dhe faunën, 
mbrojtjen e tokës nga erozioni e degrad-
imi, mbrojtjen e peizazhit natyror, mbro-
jtjen e faunës së egër e të specieve të rrezi-
kuara dhe zonat e mbrojtura; c) Sektorin e 
pyjeve dhe të kullotave.3

Agjencia Kombëtare e Mjedisit (AKM) 
është autoriteti kompetent për menax-
himin e Rrjetit Kombëtar të Monitorimit 
të Gjendjes së Mjedisit. Si institucion qen-
dror publik në varësi të ministrit e ushtron 
juridiksionin e vet në të gjithë territorin 
e Republikës së Shqipërisë, përmes zyrës 
qendrore e degëve rajonale në qarqe që 
quhen Drejtoritë Rajonale të Mjedisit dhe 
ka pavarësi në vendimmarrje. Ndër funk-
sionet e saj kryesore përfshihet edhe mon-
itorimi dhe vlerësimi i gjendjes së mjedis-
it, përgatitja dhe publikimi i përvitshëm i 
RGjM-së, krijimi dhe menaxhimin e infor-
macionit mjedisor dhe sigurimi i informa-
cionit mjedisor për publikun në lidhje me 
çështjet mjedisore.

Procesi i monitorimit të gjendjes së mje-
disit në Shqipëri bazohet në Ligjin nr. 10 
431, datë 9.6.2011, “Për Mbrojtjen e Mje-
disit”. Monitorimi i gjendjes së mjedisit në 

3   VKM nr. 509, datë 13.09.2017 “Për përcaktimin e 
fushës së përgjegjësisë shtetërore të Ministrisë së Tur-
izimit dhe Mjedisit”.



20

vend, si një aktivitet i detyrueshëm ligjor 
kryhet në përputhje me Programin Kom-
bëtar të Monitorimit të Mjedisit. Në zba-
tim të VKM nr.1189, datë 18.11.2009 “Për 
rregullat dhe procedurat për hartimin dhe 
zbatimin e Programit Kombëtar të Moni-
torimit të Mjedisit”, Kreu IV, Pika 3, si dhe 
në zbatim të këtij Programi, AKM-ja me të 
dhënat e siguruara nga monitorimi i mje-
disit, përgatit çdo vit Raportin e Gjendjes 
së Mjedisit. Në këtë të fundit, përcaktohet 
lista e treguesve mjedisorë, mbi të cilët 
kryhet monitorimi, të bazuar tek treguesit 
mjedisorë të listuar ne aneksin e VKM-
së, së sipërpërmendur. Duhet theksuar 
fakti që VKM nr. 1189/ 2009 është hartu-
ar përpara fillimit të proceseve të lidhura 
me transpozimin e legjislacionit shqiptar 
me atë të Bashkimit Evropian. Si e tillë kjo 
VKM duket se ka mangësi dhe mospër-
puthje të theksuar, përsa i përket listës së 
treguesve mjedisorë të përfshirë, krahasu-
ar me ato që zbatohen sot në nivel evro-
pian, për metodologjinë e përcaktimit të 
tyre dhe shkallës së përfaqësimit në nivel 
kombëtar. Vlen të thuhet se vetë legjisla-
cioni i BE-së në vitet e fundit ka përparu-
ar ndjeshëm duke bërë të ndihet nevoja e 
rishikimit sa më të shpejtë të VKM-së nr. 
1189/2009. 

Në mënyrë që funksioni i monitorimit të 
gjendjes së mjedisit dhe përcjelljes së in-
formacionit mjedisor tek publiku të real-
izohen me sukses, Agjencia Kombëtare e 
Mjedisit ka në brendësi të saj, përveç të 
tjerave edhe Drejtorinë e Informacionit 
dhe Menaxhimit të të Dhënave si dhe Dre-
jtorinë e Gjendjes dhe Cilësisë së Mjedisit.

Drejtoria e Gjendjes & Cilësisë së Mjedisit 
ka këto përgjegjësi:

•	 Përgatit dhe publikon Raportin 
Vjetor të gjendjes së Mjedisit;

•	 Monitoron gjendjen e mjedisit;

•	 Përgatit dhe ndjek Programin Kom-
bëtar të Monitorimit të Mjedisit;

•	 Mirëmban dhe zhvillon/përmirëson 
laboratorin për kryerjen e analizave 
mjedisore, në përputhje dhe duke 
përmbushur kërkesat e akreditimit.

Drejtoria e Informacionit dhe Menaxhimit 
të të Dhënave, ndër të tjera ka këto përg-
jegjësi:

•	 Ofron informacion mjedisor për 
publikun;

•	 Përgatit dhe mirëmban faqen e inter-
netit të agjencisë me akses për pub-
likun;

•	 Siguron dërgimin e informacionit si-
pas kërkesave të publikut;

•	 Merr përsipër ndërgjegjësimin në 
lidhje me çështjet e mjedisit;

•	 Ofron mbështetje teknike për rapor-
timet tek AEM (Agjencia Europiane 
e Mjedisit)

•	 Kujdeset për organizimin dhe koor-
dinimin e punës me gjithë drejtoritë 
edhe partnetrët e tjerë për grum-
bullimin dhe mirëmenaxhimin e të 
dhënave me karakter mjedisor;

•	 Merr përsipër konfigurimin e hartave 
dhe metodave të tjera të prezanti-
mit të të dhënave që kanë referencë 
hapësinore;

•	 Përditëson informacionin teknik 
bashkëkohor në fushën e përdorimit;

•	 Hedh në sistemin GIS gjithë të dhënat 
mbi tregues të ndryshëm mjedisor të 
monitoruar nga AKM ose partner të 
tjerë me të cilët ka marrëveshje bash-
këpunimi apo kontrata të lidhura.

Drejtoritë Rajonale të Mjedisit kanë zyrat 
e tyre në qarqet përkatëse pranë prefek-
turave dhe/ose bashkive përkatëse si dhe 
kanë këto përgjegjësi kryesore:

•	 Monitorime;  

•	 Hedhja e të dhënave online në nivel 
qarku për t’u bërë të aksesueshme nga 
AKM;

•	 Përgatitje e Raportit të Gjendjes në 
Mjedis në bazë qarku; 

•	 Publikimi i RGjM në bazë qarku në 
variantin elektronik. 

Në zbatim të PKMM, Agjencia Kombëtare 
e Mjedisit grumbullon të dhënat dhe in-
formacionin mjedisor nga: 

a.	 Raportet vjetore, që dorëzojnë min-
istritë e përmendura në VKM-në 
1189/2009, ku jepen të dhëna e shp-
jegime për gjendjen e mjedisit që 
administrojnë. Afati i dorëzimit të 
këtyre raporteve është brenda tre mu-
jorit të parë të vitit pasardhës. 

b.	 Raportet teknike, të përgatitura nga 
institucionet monitoruese, që dorëzo-
hen në afatet 6-mujore dhe vjetore (të 
përcaktuara në kontratat përkatëse), 
si dhe sa herë që AKM-ja ua kërkon 
zyrtarisht, për arsye urgjente. 

c.	 Të dhënat e monitorimit, të dorëzuara 
nga personat fizikë dhe juridikë, vep-
rimtaritë e të cilëve janë subjekte të 
lejes mjedisore, në Drejtoritë Rajo-
nale të Mjedisit. Të dhënat dorëzo-
hen sipas afateve të përcaktuara në 
urdhrin e ministrit, çdo tre muaj, në 
çdo kohë për aksidentet industriale, 
si dhe kur u kërkohen zyrtarisht nga 
DRM-të për nevoja urgjente të qar-
kut, ku ato veprojnë. 

Ka disa institucione, të cilat janë të përfshi-

ra në procesin e monitorimit të mjedisit, 
me qëllim përgatitjen e RGJM-së. Këto in-
stitucione janë të përcaktuara në përputhje 
me treguesit mjedisorë që secili prej tyre 
monitoron: 

1.	 Ministria e Mjedisit dhe Agjencia 
Kombëtare e Mjedisit (cilësinë e ajrit, 
biodiversitetin, cilësinë e ujërave, 
shëndeti në pyje etj.) 

2.	 Ministria e Shëndetësisë, nëpërm-
jet Institutit të Shëndetit Publik dhe 
`drejtorive të shëndetit publik` nëpër 
rrethe monitorojnë tregues që kanë të 
bëjnë më cilësinë e ujërave- treguesit 
mirkobiologjikë 

3.	 Ministria e Punëve Publike, Trans-
portit dhe Telekomunikacioneve 
(referuar emertimit siç ka qenë dhe 
citimit në VKM-në 1189-/2009) sot 
Ministria Infrastrukturës dhe Energ-
jisë për tregues të lidhur me menax-
himin e mbetjeve të ngurta urbane 
dhe inerteve. 

4.	 Ministria e Bujqësisë, Ushqimit dhe 
Mbrojtjes së Konsumatorit (sot Min-
istria e Bujqësisë, Zhvillimit Rural 
dhe Administrimit të Ujërave për 
tregues të lidhur me tokat, ndotësit e 
bujqësisë, ujitjen. 

5.	 Ministria e Ekonomisë, Tregëtisë dhe 
Energjsë (sot Ministria e Energjitikës 
dhe Industrisë), Shërbimi Gjeolog-
jik Shqiptar për tregues të lidhur me 
ujërat nëntokësore, tokat, erozioni etj. 

6.	 Ministria e Mbrojtjes (presionet e sh-
kaktuara nga kompanitë ushtarake që 
operojnë brenda sistemit). 

7.	 Institucionet e specializuara që krye-
jnë monitorime nëpërmjet kontrakti-
mit të këtyre të fundit.

8.	 Subjekte/Aktorë privatë të cilët janë 
të ngarkuar dhe kryejnë monitorim të 
ndotjeve që vijnë si rezultat i aktivite-
tit të tyre, subjekt i lejeve të mjedisit.

Të dhënat dhe informacionet mjedisore 
dorëzohen në AKM, në tre kopje (në “hard 
copy” dhe me CD)4. Drejtoria e informa-
cionit dhe menaxhimit të të dhënave në 
Agjencinë Kombëtare të Mjedisit bën reg-
jistrimin e treguesve mjedisorë bazuar 
në të dhënat e mbledhura nga institucio-
net monitoruese. Regjistrat dhe baza e të 
dhënave janë të hapura për publikun. Ag-
jencia Kombëtare e Mjedisit raporton tek 
Ministria e Turizmit dhe Mjedisit lidhur 
me të dhënat e mbledhura nga institucionet 
monitoruese. Me të dhënat e grumbulluara 
Agjencia Kombëtare Mjedisit përgatit çdo 
vit Raportin e Gjendjes së Mjedisit dhe e 
publikon atë në faqen zyrtare të saj dhe të 
Ministrisë së Turizimit dhe Mjedisit.

Duke iu referuar bazës ligjore aktuale për 
pjesëmarrjen e publikut në procesin e 
monitorimit të mjedisit, nuk përmendet 
askund që publiku mund të bëhet pjesë e 
procesit të hartimit të RGJM-së. Publiku 
vetëm gjatë proceseve të Vlerësimit të Nd-
ikimit në Mjedist mund të marrë pjesë në 
proces monitorimi. Do të veçonim VKM 
nr. 247, datë 30.4.2014. “Për përcaktimin e 
rregullave, të kërkesave e të procedurave për 
informimin dhe përfshirjen e publikut në 
vendimmarrjen mjedisore”, ku në Kreun III 
të saj citohet që publiku mund të marrë 
pjesë në procesin e monitorimit të ndi-
kimeve në mjedis të projektit. Gjithashtu 
publiku mund të dërgojë mendime dhe ko-
mente për të dhënat e monitorimit pranë 
AKM-së dhe ARM-së (DRM). Kjo vetëm 
për projekte, të cilat janë subjekt i VNM-
së por jo për procesin e monitorimit në 
kuadër të RGJM-së. Publiku duhet të luajë 
rolin e tij aktiv në procesin e monitorim-
it duke luajtur edhe rolin e oponentit të 
RGJM-së me qëllim arritjen e një Raporti 
sa më realist dhe më afër problemeve që 
e shqëtësojnë publikun dhe OShC-të. Në 
RGJM analizohen dhe paraqiten probleme 
4   Shih Programi Kombëtar i Monitorimit të Mjedisit 
për vitin 2017, AKM, Tiranë 2016, fq 17.

mjedisore që në disa raste nuk janë vërtetë 
ato që e shqetësojnë publikun në përgjithë-
si dhe atë të ndikuar. 

2.5.2	 Roli i njësive të qeverisjes 
vendore në transferimin e 
informacionit mjedisor tek 
qytetarët.

Ndarja e re administrativo-territoriale 
solli miratimin e një ligji të ri që rreg-

ullon funksionet, kompetencat, të drejtat 
dhe detyrat e njësive të qeverisjes vendore. 
Ligji nr. 139/2015 “Për vetëqeverisjen ven-
dore” parashikon ndër të tjera detyrimin 
e njësive të qeverisjes vendore për të bërë 
transparente për publikun veprimtarinë e 
tyre.5

Organet vendore duhet të publikojnë në 
faqen zyrtare të internetit si dhe të af-
ishojnë në stendën e njoftimeve publike, 
çdo akt administrativ të prodhuar prej 
tyre. Vlen për t’u theksuar fakti se njësitë 
e qeverisjes vendore duhet të garantojnë 
akses për të gjithë, veçanërisht për shtresat 
më të varfëra të komunitetit. Ky parashi-
kim e bën më të qartë faktin se njësitë 
e vetëqeverisjes vendore nuk mund ta 
konsiderojnë të përmbushur detyrimin 
për bërjen publike të informacionit vetëm 
duke e publikuar në faqen e internetit, por 
duhet të ndërmarrin veprime të tjera aktive 
për të përçuar informacionin edhe tek ajo 
pjesë e komunitetit që e ka të pamundur 
aksesin në faqen zyrtare të institucionit.

Neni 15 i Ligjit nr. 139/2015 referon tek 
Ligji 114/2014 “Për të drejtën e informimit” 
lidhur me detyrimin e njësive të qeverjses 
vendore për të miratuar programin e trans-
parencës dhe koordinatorin për të drejtën 
e informimit, nga ku rrjedh edhe detyrimi 
i organeve publike për të bërë publike një 
kategori informacionesh. Referuar nenit 

5     Neni 15 i Ligjit Nr.139/2015 “Për vetëqeverisjen 
vendore”

17, kategoritë e informacionit të detyrue-
shëm për t’u bërë publik në faqen zyrtare të 
internetit të institucioneve janë: struktura, 
funksionet dhe detyrat e autoritetit publik, 
ligjet dhe aktet nënligjore, procedura për 
kërkesë për informim, të dhëna në lidh-
je me punën për nëpunësit, të dhëna për 
buxhetin, për procedurat e prokurimit si 
dhe çdo informacion tjetër që autoriteti 
publik e konsideron të dobishëm.

Dhënia e informacionit mjedisor nuk 
parashikohet në mënyrë të drejtpërdrejtë 
si pjesë e ndonjë prej kategorive të përcak-
tuara në nenin 17 të lartpërmendur apo në 
nenin 15 të Ligjit nr.139/2015, por kjo del 
si interpretim në tërësi i ligjit që rregullon 
kompetencat e organeve vendore ku para-
shikohet dhënia e informacionit në kuadër 
të përgjithshëm dhe ligjeve e akteve nënlig-
jore që rregullojnë të drejtën e informimit, 
ku organet vendore bëjnë pjesë në subjekte 
të cilave ligji iu drejtohet.

Në kushtet kur nuk ka akt normativ që 
të rregullojë të drejtat dhe detyrimet e 
organeve vendore për transmetimin e in-
formacionit mjedisor tek publiku, atëherë 
duhet referuar në Ligjin nr. 10431/2011 
“Për mbrojtjen e Mjedisit” në të cilin para-
shikohet:“E drejta e qytetarëve për të marrë 
informacion mjedisor përbën një detyrim 
për organet publike”. Nga një interpretim 
sistematik i ligjit, arrihet në konkluzi-
onin se përsa kohë me konceptin autoritet 
publik kuptohen edhe organet vendore, 
atëherë detyrimin për dhënien e infor-
macionit mjedisor e kanë edhe organet 
vendore. Në nenin 46, ashtu siç është 
përmendur edhe më sipër, parashikohet 
se mënyrat që përdoren për përcjelljen e 
informacionit mjedisor tek publiku janë 
në formë audio, vizuale, elektronike, me 
shkrim ose në ndonjë mënyrë tjetër.

Në mënyrë të detajuar në VKM-në nr. 16, 
datë 14.01.2012 parashikohet mënyra sesi 
realizohet shpërndarja e informacioni 
mjedisor nga autoritetet publike, ku përf-
shihen edhe organet vendore.

Vënia dhe shpërndarja e informacionit të 
disponueshëm në shërbim të publikut re-
alizohen, si më poshtë vijon: 

a) Autoriteti publik përkatës vë në shërbim 
të publikut dhe ia shpërndan atij informa-
cionin e mëposhtëm të cilin disponon: 

i) Tekstet e konventave ose marrëveshjeve 
ndërkombëtare, tekstet e Komunitetit Evro-
pian, aktet ligjore dhe nënligjore kombëtare 
ose vendore që lidhen me mjedisin; 

ii) Politikat, strategjitë, planet dhe pro-
gramet që lidhen me mjedisin; 

iii) Raportet për progresin e bërë në lidhje 
me zbatimin e nënndarjeve “i” dhe “ii”, të 
kësaj pike, në rastet kur ato përgatiten dhe/
ose disponohen nga autoriteti publik; 

iv) Raportet për gjendjen e mjedisit; 

v) Të dhënat ose përmbledhjen e të 
dhënave të mbledhura nga monitorimi i 
veprimtarive që ndikojnë ose që mund të 
ndikojnë në mjedis; 

vi) Autorizimet, lejet dhe licencat për ve-
primtaritë me ndikim në mjedis dhe mar-
rëveshjet mjedisore ose të dhëna për vendin 
se ku mund të kërkohet ose të gjendet ky 
informacion; 

vii) Studimet për ndikimin mjedisor dhe 
vlerësimin e rreziqeve që lidhen me elemen-
tet mjedisore, siç janë ajri dhe atmosfera, 
uji, toka, vendet piktoreske dhe natyrore, 
përfshirë ligatinat, zonat bregdetare, zo-
nat e mbrojtura, diversiteti biologjik dhe 
përbërësit e tij, duke përfshirë këtu edhe 
organizmat e modifikuar gjenetikisht dhe 
ndërveprimin midis këtyre elementeve, ose 
një referencë se ku mund të kërkohet ose të 
gjendet ky informacion.

Shpërndarja e informacionit mjedisor, në 
rastin e kërcënimeve të pashmangshme, 
realizohet, si më poshtë vijon: Autorite-
ti publik, kur gjykon se ekziston një 
kërcënim i pashmangshëm për shëndetin 

e njerëzve apo mjedisin, i shkaktuar nga 
veprimtaria njerëzore apo si pasojë e sh-
kaqeve natyrore, ia shpërndan menjëherë 
dhe pa vonesë publikut, që ndikohet apo 
mund të ndikohet nga ky kërcënim, të 
gjithë informacionin që disponon, me 
qëllim që publiku të marrë masa për të 
shmangur ose minimizuar dëmin e mund-
shëm dhe pasojat negative.

Bashkitë si pjesë e njësive të qeverisjes si 
një nga funksionet e kompetencave të tyre 
kanë mbrojtjen e mjedisit, ku përfshihet:

•	 Mbrojtja e cilësisë së ajrit, tokës dhe 
ujit nga ndotja

•	 Marrjen e masave për mbrojtjen nga 
ndotja akustike 

•	 Zhvillimin e aktiviteteve edukuese 
dhe promovuese në lidhje me mbro-
jtjen e mjedisit.

Ky parashikim ligjor përbën një detyrim 
për Bashkitë që të ndërmarrin veprime 
aktive në interes të depërtimit të infor-
macionit mjedisor te çdo qytetar. Kjo 
nënkupton që nuk është e mjaftueshme 
vetëm që informacioni mjedisor të pub-
likohet në faqen zyrtare apo në ambien-
tet e institucionit, por duhet që Bashkitë 
të angazhohen duke zhvilluar aktivitete 
edukuese dhe promovuese në kuadrin e 
mbrojtjes së mjedisit. Në këtë mënyrë in-
formacioni mjedisor bëhet më i prekshëm 
për komunitetin.

Në një studim të kryer nga BIRN Albania, 
referuar nivelit të transparencës për 61 
Bashkitë e vendit nga rezultatet në terren 
është konstatuar se vetëm 43% për vitin 
2016 dhe 46% për vitin 2017 kanë arritur 
të plotësojnë detyrimet ligjore që rrjedhin 
nga Ligji nr. 119/2014 “Për të drejtën e in-
formimit”6. Duke iu referuar të dhënave të 
marra nga montorimi online, 1/3 e Bash-

6     Birn Albania, Raport Kombëtar Raportimi. 
Pushteti Vendor nën Lenten e të drejtës për in-
formim. Tiramë 2017, faqe 15.

kive nuk zotërojnë një faqe interneti. Nga 
ato 40 bashki që zotërojnë faqe internet 
niveli i transparencës ka qënë 41%7.

Ky studim e bën më të qartë gjendjen e 
Bashkive në rang vendi përsa i përket 
detyrimit për të bërë publik një kategori 
të caktuar informacioni8. Kjo situatë na 
mundëson të kuptojmë vështirësitë që ha-
sin qytetarët për të marrë informacion si 
nëpërmjet faqeve zyrtare ashtu edhe në 
ambientet e institucionit, përsa kohë me-
satarja e përformancës së bashkive nuk 
kalon as 50% të detyrimeve që kanë për 
publikimin e informacioneve. Në kushtet 
kur rreth 21 Bashki nuk zotërojnë faqe in-
terneti dhe niveli transparencës është më 
pak se 50% si në publikimet on-line ashtu 
edhe ne mjediset e institucionit, arrijmë në 
konkluzion se informacioni tek publiku, 
përfshirë edhe ai mjedisor nuk arrin në 
nivelin e duhur.

Duke qenë se organet e qeverisjes vendore 
nuk janë subjekte monitoruese të gjendjes 
së mjedisit dhe as kanë kompetenca të har-
tojnë raportin e gjendjes së mjedisit është 
e nevojshme që të kryhen parashikimet 
në ligj ose akte nënligjore që rregullojnë 
raportin midis AKM-së dhe institucioneve 
të saj rajonale nga njëra anë dhe organe-
ve të qeverisjes vendore nga ana tjetër në 
drejtim të menaxhimit të informacionit 
mjedisor. 

Organet qendrore dhe vendore kanë de-
tyrimin që të informojnë komunitetin 
për çdo informacion mjedisor që zotëro-
jnë. Legjislacioni ka parashikuar një 
sërë mënyrash me anë të të cilave këto 
organe bëjnë të mundur informimin e 
publikut. Ofrimi i informacionit mjedisor 
do të konsiderohet si një detyrë ligjore e 
përmbushur nga organet qendrore dhe 

7     Birn Albania, Raport Kombëtar Raportimi. 
Pushteti Vendor nën Lenten e të drejtës për in-
formim. Tiramë 2017, faqe 79.
8     Ky studim i referohet informacionit që duhet të 
bëjnë publike bashkitë në bazë të nenit 17 të Ligjit 
119/2014, të përmendur në faqen 12 të këtij raporti.

vendore vetëm kur ky informacion është 
mbledhur dhe publikuar në një mënyrë të 
thjeshtë dhe të kuptueshme nga të gjithë. 
Një informacion i pakuptueshëm mbetet 
një informacion i paplotë dhe për pasojë 
një detyrim ligjor i papërmbushur nga 
organet përgjegjëse.

ANALIZË E RAPORTIT  
TË GJENDJES NË 
MJEDIS NË SHQIPËRI

3

3.1	 Konteksti institucional dhe 
mangësitë në funksionimin e 
RGjMSh-së

Raporti i Gjendjes së Mjedisit harto-
het çdo vit nga Agjencia Kombëtare 

e Mjedisit dhe mbështetet në të dhënat 
dhe informacioni mjedisor të prodhuar 
nga aktiviteti monitorues i vetë AKM-së, 
por dhe nga institucionet e tjera, përf-
shirë ato kërkimore-shkencore. Këto të 
dhëna mbështeten në Planin Kombëtar të 
Monitorimit të Mjedisit (PKMM), hartuar 
nga AKM në përputhje me VKM-në nr. 
1189/2009, dhe miratuar nga Ministria e 
Turizmit dhe Mjedisit. Për të bërë të mun-
dur zbatimin e PKMM, AKM duhet të 
bashkëpunojë me: 

a-	 Institucionet qendrore që lidhen me 
fushat përkatëse të trajtuara në RG-
jMSh, si ministri apo institucione 
varësie (në përputhje me fushën për-
katëse që mbulon), për të përcaktuar 
të dhënat dhe treguesit që duhet të 
grumbullojë për mjedisin;

b-	 Organet e qeverisjes vendore së bash-
ku me të cilat përcaktohen të dhënat 
dhe treguesit mjedisorë që këto të 
fundit kanë nën administrim, sido-
mos për mjediset urbane, adminis-
trimin e mbetjeve, ujërave, pyjeve e 
kullotave komunale etj.;

c-	 Institucionet monitoruese në vend 
(institute, universitete etj.) duke vlerë-
suar mundësitë e tyre për të moni-
toruar treguesit konkretë mjedisorë. 

Lidhur me aspektin institucional, sipas 
kuadrit ligjor në fuqi, duket sikur përg-
jegjësi i drejtpërdrejtë për hartimin e RG-
jMSh është Ministria e Turizmit dhe Mje-
disit, ndërsa AKM (ish Agjencia e Mjedisit 
dhe Pyjeve) luan rolin e autoritetit koor-
dinues përgjegjës për hartimin, ndjekjen, 

koordinimin, grumbullimin dhe vlerë-
simin, duke finalizuar gjithë procesin me 
hartimin e RGjMSh. Por në fakt, rolin kyç 
në gjithë procesin e përgatitjes së RGjMSh 
e ka AKM. Ajo harton PKMM mbështetur 
në VKM-në nr. 1189/2009; ia përcjell atë 
MTM-së për shqyrtim të mëtejshëm dhe 
miratim, për të vazhduar më tej me lidhjen 
e kontratave të monitorimit me institucio-
net e tjera për tregues të caktuar mjedisorë. 
Më tej është po AKM-ja, që kryen aktivi-
tetin monitorues të mjedisit për përbërës 
mjedisorë të caktuar, që monitorohen 
pranë laboratorit të saj. Po ashtu ajo ndjek 
ecurinë e monitorimit nga institucionet e 
tjera në bazë të kontratave të lidhura me to, 
po nga AKM-ja. Gjithë të dhënat e grum-
bulluara nga monitorimi grumbullohen 
në AKM dhe i nënshtrohen përpunimit, 
analizës dhe vlerësimit mjedisor, proces 
që finalizohet me hartimin e RGjMSh. Ky 
Raport i nënshtrohet një procesi konsulti-
mesh me institucionet e linjës (përfshirë 
MTM-në) dhe rivlerësimesh, duke reflek-
tuar sugjerimet dhe propozimet e bëra mbi 
bazë të dorëshkrimit të përgatitur.

RGjMSh ofron të dhënat bazë të për-
punuara dhe me vlerësime e interpretimet 
përkatëse në lidhje me gjendjen e mjedisit. 
Këto më pas përdoren për t’ia komuni-
kuar politikëbërjes dhe publikut të gjerë 
brenda vendit, por njëkohësisht edhe për 
të kryer detyrimet raportuese ndërkom-
bëtare. RGjMSh është një instrument i 
rëndësishëm, që i shërben politikëbërjes 
duke e ndihmuar me informacionin e nev-
ojshëm, lidhur me gjendjen e mjedisit dhe 
veçanërisht me shqetësimet që vihen re 
nga vlerësimet e kryera; kjo ndihmon për 
të tërhequr vëmendjen për shqetësimet, 
si dhe për domosdoshmërinë e masave 
të nevojshme për ndërhyrje, në ato fusha 
ku ato vihen re. Njëkohësisht, ajo shërben 
edhe për të matur/testuar shkallën e sukse-

sit të politikave mjedisore të hartuara dhe 
të zbatuara në nivel kombëtar. RGjMSh 
shërben si burim informacioni në shërbim 
të detyrimeve raportuese që vendi ka ndaj 
Konventave apo marrëveshjeve ndërkom-
bëtare ku është palë. Këto janë gjithmonë 
në rritje, si ndaj BE-së, ndaj Agjencisë 
Evropiane të Mjedisit, apo organizatave 
të tjera ndërkombëtare. Me këto vendi ka 
një bashkëpunim të gjatë dhe të përforcuar 
dhe duhet të raportojë rregullisht të dhëna 
mjedisore, të cilat janë edhe pjesë e RG-
jMSh-së. 

Këto janë arsyet pse duhet vënë në duk-
je nevoja e unifikimit të metodologjive të 
përdorura për monitorimin e çdo para-
metri mjedisor, me atë të vendeve të tjera 
të BE-së, të përcaktuar edhe në secilën 
prej direktivave evropiane përkatëse. Kjo 
do të bënte që procesi i raportimit të jetë 
i besueshëm, i pranueshëm, i saktë, dhe 
do të ofronte mundësinë e vlerësimeve 
krahasuese me atë të vendeve të tjera të 
BE-së. Edhe pse duhet theksuar se, mon-
itorimi i mjedisit nuk është një kapitull 
specifik dhe dedikuar sot në legjislacionin 
mjedisor Acquis të BE-së. Nuk ka në fakt 
asnjë akt ligjor sot në BE, që të mbulojë 
gjithë çështjet që lidhen me monitorimin 
e mjedisit të trajtuara në mënyrë të 
përbashkët, sikundër VKM nr. 1189/2009 
priret të bëjë. Nëse do të bënim një kraha-
sim të mënyrës se si është trajtuar në legjis-
lacionin e BE-së kjo çështje, do të vërenim 
faktin që çështje mjedisore të ndryshme 
janë objekt i akteve ligjore të ndryshme, 
ku secili mbulon një fushë të caktuar, që 
lidhet me atë tematikë dhe të ndara prej 
tyre. Çështja e monitorimit dhe standar-
deve përkatëse janë objekt i akteve të lid-
hura me një tematikë të caktuar dhe bren-
da kontekstit të përgjithshëm të asaj fushe; 
p.sh. monitorimi i cilësisë së ajrit ndodhet 
brenda direktivave përkatëse që adresojnë 

cilësinë e ajrit në nivel evropian.

Në Shqipëri vitet e fundit është punuar se-
riozisht në drejtim të përshtatjes së direk-
tivave evropiane në legjislacionin shqiptar; 
disa prej këtyre akteve ligjore kanë hyrë në 
fuqi. Duhet gjithashtu të konsiderohen si 
detyrime ligjore kombëtare edhe çështjet 
që janë të lidhura dhe kanë të bëjnë me 
procesin e monitorimit të mjedisit dhe 
standardizimin e tyre mbështetur në stan-
dardet dhe kërkesat e BE-së; kjo duhet si 
në fushën e cilësisë së ajrit, ashtu edhe për 
fusha e tjera që janë objekt i vlerësimit të 
gjendjes së mjedisit; këtu duhet vëmend-
je si për metodologjitë dhe për teknikat e 
nevojshme të zbatuara. Këto çështje, që sot 
janë objekt edhe i VKM-së nr.1189/2009 
për monitorimin, e nxjerrin atë jashtë 
funksioni, relativisht i vjetër, dhe që vi-
het në zbatim me vështirësi, duke krijuar 
mbivendosje që shpesh mund të krijojnë 
përplasje dhe konfuzion. 

Në legjislacionin aktual mjedisor Acquis të 
BE-së, si dhe në aktet ligjore të miratuara së 
fundi në Shqipëri, kërkesat e monitorimit 
të gjendjes së mjedisit janë të shpërndara 
përmes akteve ligjore të ndryshme. Ato 
përfshijnë kriteret, standardet, metodikën, 
përzgjedhjen e stacioneve, shpeshtinë e 
matjeve, teknikat e kampionimit, formulat 
që duhen përdorur gjatë këtij procesi, 
duke përcaktuar në këtë mënyrë standarde 
mbi të cilat duhet të kryhet ky aktivitet. 
Në çdo akt ligjor mjedisor të përafruar 
deri sot me atë të BE-së, ku përcaktohet 
qartë një objektiv që duhet të arrihet aty, 
nevojitet të kryhet monitorim i lidhur 
me ato objektiva dhe fusha të lidhura 
me to me qëllim raportimin e shkallës 
së zbatimit dhe përmbushjes së këtyre 
objektivave. Në të vërtetë, ky është edhe 
qëllimi i RGjMSh: nëpërmjet vlerësimit të 
gjendjes së mjedisit, të japë informacion 



29

mbi shkallën e veprimit të politikave 
mjedisore kombëtare sot, matjen e cilësisë 
dhe zbatimit të tyre. 

Në çastin që legjislacioni evropian është 
përafruar me atë kombëtar mjedisor dhe 
ka hyrë në fuqi, ai automatikisht duhet të 
konsiderohet si i detyrueshëm për t’u zba-
tuar nga gjithë institucionet zbatuese si në 
nivel kombëtar ashtu edhe në nivel vendor. 
Zbatimi korrekt i tyre do të bëjë të mun-
dur që të dhënat e përfituara nga procesi i 
monitorimit dhe treguesit e gjeneruar apo 
furnizuar prej tyre të kenë një shkallë të 
lartë ndërveprimi me politikat mjedisore 
sot, të jenë të besueshme dhe të kraha-
sueshme me ato të BE-së. 

Duhet theksuar gjithashtu fakti që ndër-
kohë që legjislacioni shqiptar po përshta-
tet gjithmonë e më shumë me atë euro-
pian, duke përfshirë këtu edhe çështjet e 
monitorimit të gjendjes së mjedisit, mbi 
të cilin kryhet vlerësimi dhe hartimi i 
RGjMSh, atëherë gjithmonë e më shumë 
del si domosdoshmëri rishikimi i VKM-
së nr. 1189/2009. Ajo duhet zëvendësuar 
me një akt tjetër ligjor ku të adresohen 
çështjet e monitorimit mjedisor në mënyrë 
më gjithëpërfshirëse dhe në përputhje të 
plotë me paketën ligjore mjedisore sot në 
fuqi në Shqipëri dhe të parafruar me atë 
të BE-së. Një VKM e re duhet të pasqyrojë 
ndryshimet institucionale të ndodhura në 
Shqipëri dhe detyrimet e tyre përsa i për-
ket kontributit në këtë proces. 

Për më tepër, duhet theksuar gjithashtu se 
ka një mungesë të theksuar kapacitetesh 
financiare në dispozicion të institucione-
ve në përgjithësi dhe AKM-së në veçanti, 
përsa i përket zbatimit me përpikmëri 
të PKMM, ashtu si ai është konceptuar 
deri sot. Nga raporti fundit i Kombeve të 
Bashkuara EPR (Environmental Perfor-
mance Review - Third Part), vlerësohet se 

burimet financiare në funksion të aktivite-
tit monitorues të mjedisit që i jepen AKM-
së si institucioni përgjegjës për hartimin e 
RGJMSh mbulojnë vetëm 3% të asaj çka 
nevojitet për të përmbushur gjithë kërke-
sat e PKMM sot. 

3.2	 Procesi i Vlerësimit të Gjendjes 
së Mjedisit mbështetur tek 
treguesit mjedisorë

3.2.1	 Qasja evropiane ndaj 
treguesve mjedisorë dhe 
kriteret e përzgjedhjes 

Veprimtaria monitoruese dhe vlerësimi i 
mjedisit mbështetet tek treguesit mje-

disorë. Treguesit janë përbërës mjedisorë të 
domosdoshëm që përdoren për vlerësimin 
e prirjeve mjedisore, të dukurive të caktu-
ara, ndjekjen në vazhdimësi, arritjet lidhur 
me përmbushjen e objektivave apo afatet e 
vendosura. Ato gjithashtu shërbejnë për të 
vlerësuar efektivitetin e politikave mjedisore 
të caktuara dhe bërjen publike të dukurive 
mjedisore, për gjithë publikun jo teknik dhe 
të përfshirë në këto procese. 

Treguesit mjedisorë japin në mënyrë të 
përmbledhur dhe të thjeshtuar një kom-
pleks të dhënash mjedisore. Ato shërbejnë 
si njësi matëse, në përgjithësi sasiore, që 
mund të përdoren më tej për të treguar e 
bërë me dije kompleksitetin e një dukurie 
mjedisore, duke përfshirë edhe prirjen 
dhe progresin e tij, kohë pas kohe, duke 
sjellë njohuri që lidhen edhe me pasqy-
rimin e gjendjes së mjedisit në përgjithësi 
dhe në tërësinë e tij (burimi: AEM, 2005). 
Treguesit kanë një rëndësi që shkon përtej 
vlerës së parametrit të lidhur direkt me të. 
Agjencia Evropiane e Mjedisit (AEM) është 
institucioni mjedisor më i rëndësishëm në 

nivel evropian. AEM përdor një paketë 
treguesish mjedisorë të dakordësuar mes 
vendeve anëtare, me qëllim hartimin e 
Raportit Europian të Gjendjes në Mjedis. 
Në këtë mënyrë, treguesit e publikuar nga 
AEM janë një ose disa grafikë me të dhë-
na të qarta, të cilat shoqërohen gjithmonë 
me interpretime dhe analiza në formën e 
vlerësimeve të politikave kryesore mje-
disore, që ato pasqyrojnë. Kjo logjikë bën 
të mundur sigurimin e informacionit 
dhe udhëzimeve që lidhen me treguesit; 
kjo është ndihmë e madhe për nivelin e 
njohjes mjedisore, njohjen e gjendjes së 
mjedisit në vend, drejtuar veçanërisht për 
politikëbërësit, por jo vetëm.

Përpjekjet e para, për zhvillimin dhe 
konsolidimin e treguesve në nivel ndër-
kombëtar, janë bërë nga OECD në vitin 
1990. Puna për hartimin e tyre përfshiu 
vendosjen e kritereve të përgjithshme, ku 
duhet të mbështet përzgjedhja e treguesve. 
Këto kritere u përdorën për përcaktimin e 
karakteristikave bazë të një treguesi mje-
disor të mirë. Sipas kësaj logjike, një treg-
ues duhet të jetë i konsoliduar dhe për-
faqësues, ndërsa nga pikëpamja analitike, 
i shëndetshëm. Ndërkohë që, jo të gjithë 
treguesit e konsideruar si të `konsolidu-
ar` janë të mbështetur në të dhëna zyrtare 
statistikore. Ndjekja e parimeve statistiko-
re në përcaktimin e një treguesi ka përfi-
timet e veta, pasi bën të mundur sigurimin 
e informacionit objektiv, të qëndrueshëm 
në kohë dhe përhapje gjeorgafike, duke of-
ruar përfaqësim të gjerë për gjithë vendet.

Treguesit përgjithësisht kombinohen në 
mënyrë të tillë, që të paraqiten në formën e 
një pakete, ku secili tregues ofron ose pasqy-
ron një pjesë të pamjes së përgjithshme. Në 
këto paketa elementi `tregues`, paraqitet 
i veçuar dhe i mbështetur në veçoritë dhe 
karakteristikat e tij. Ato përmbushin dy 
funksione kryesore: a) zvogëlojnë numrin 

e matjeve dhe parametrave që normalisht 
kërkohen për të bërë të njohur një situatë 
të caktuar, dhe b) lehtësojnë procesin e 
komunikimit nëpërmjet të cilit rezultatet 
e matjeve ju bëhen të ditura përdoruesve 
(OECD 2011). Përveç kësaj, treguesit ofro-
jnë një platformë, që ndihmon në struk-
turimin dhe stabilizimin e fluksit të të 
dhënave mjedisore. Ato luajnë një rol të 
rëndësishëm në drejtim të politikëbërjes 
efektive dhe koherente. Nëpërmjet tyre sig-
urohet informacion i përzgjedhur, i kom-
pletuar dhe i shoqëruar me interpretimet 
përkatëse që kanë për qëllim:

1-Dhënie informacioni të nevojshëm për 
probleme mjedisore të caktuara, me qël-
lim ndërgjegjësimin e politikëbërësve, 
që të reagojnë dhe marrin masat e nev-
ojshme. 

2-Krijim kushtesh të përshtatshme për nx-
itjen e reformave dhe politikave mjedis-
ore, si dhe vendosjen e përparsive, duke 
nënvizuar faktorët kyç që ndikojnë në 
zinxhirin shkak-pasojë dhe efektet që ato 
kanë, duke bërë të mundur trajtimin e 
tyre nga politikëbërja me masa dhe ven-
dimarrje konkrete.

3-Matjen e arritjeve në drejtim të politi-
kave dhe vlerësimin e efektivitetit të 
tyre.

Por, duhet pranuar se është mjaft e vështirë 
të monitorohet shkalla e ndikimit të poli-
tikave dhe instrumentave menaxhuese, 
nëse ajo nuk bëhet e lidhur me treguesit 
përkatës. 

Sipas AEM, cikli politik për hartimin e një 
vendimmarrje të duhur dhe nevojshme 
duhet të kalojë në gjashtë faza (Fig. 3): 

1-Njohja e shqetësimit;

2-Përkufizimi i shqetësimit;

3-Njohja e politikave që nevojiten për 
trajtimin e tij;

3-Përpilimi i politikave;

4-Zbatimi i politikave të hartuara;

5-Matja e ndikimit të këtyre politikave. 

Të dhënat
Informacioni

Njohuritë

Njohja 
e shqetësimit 

(1)

Përkufizimi 
shqetësimit 

(2)

Vlerësimi 
i shkallës së 
ndikimit të 
politikave 

(6)

Njohja e 
politikave të 
nevojshme

(3)
Hartimi 

i politikave 
dhe masave 
përshtatëse

(4)

Zbatimi 
i politikave 
të hartuara

(5)

Treguesit në përgjithësi, përfshirë ato mje-
disorë luajnë secili rolin e tij, në të gjashtë 
fazat e ciklit politik (Fig. 1). Por më shpesh 
ato përdoren për monitorimin e pro-
gresit të bërë; kjo lidhet drejtpërdrejt me 
zbatimin e politikave të ndërmarra dhe 
vlerësimin e efektivitetit të tyre në raport 
me të dhënat e përftuara si rezultat i tyre. 
Aty ku janë përcaktuar masat e tipit sasior 
të tilla, si: objektivat politike, kufijtë apo 
vlerat kufi, treguesit kanë luajtur e vazh-
dojnë të luajnë një rol të rëndësishëm në 
matjen e progresit dhe cilësisë së politikave 
të caktuara mjedisore. Kjo ka shërbyer për 

të matur `largësinë nga kufiri`, kalimin e 
kufirit, si dhe ndryshimet ndaj kushteve 
të referencës. Vendosja e kufijve, është 
ngushtësisht e lidhur me njohjen e pikave 
të duhura të references, dhe si rrjedhim të 
treguesve të duhur me qëllim monitorim-
in e performancës së tyre. 

Përzgjedhja e treguesit bëhet në mënyrë të 
tillë që të kryejë dy funksione kryesore: 

a-Të ulë në sa më shumë numrin e mat-
jeve dhe parametrave që normalisht 
nevojiten për të paraqitur një situatë të 
caktuar mjedisore dhe

Figura 3. 
Cikli politik për 

hartimin e një 
vendimmarrje të 

duhur sipas AEM

b-Të thjeshtojë sa më shumë rezultatet e 
matjeve në çastin e komunikimit të tyre 
te përdoruesit. Përveç kësaj ata ofrojnë 
një platformë që në thelb bën struk-
turimin dhe sistemimin e të dhënave.

Por, treguesit mjedisorë kanë edhe ku-
fizimet e tyre dhe që duhet të merren para-
sysh në procesin e përzgjedhjes. Kjo sepse, 
jo gjithçka që shërben për të matur, mund 
të jetë e matshme. Treguesit nuk mund të 
sigurojnë një pamje të kuptueshme e të 
qartë mbi një çështje të caktuar mjedisore 

nëse ato nuk mund të paraqesin arritjet 
(pra ndryshimet) dhe të sigurojnë infor-
macion në lidhje me arsyet pse kjo apo ajo 
gjë ndodh. Ata kanë një përdorim të ku-
fizuar nëse nxirren nga ky këndvështrim. 
Njëkohësisht në rastet kur nevojitet të 
bëhet një analizë më e thellë, atëherë nevo-
jiten tregues të tjerë shtesë, me qëllim sig-
urimin e informacionit shtesë sasior dhe 
cilësor. Kriteret e përzgjedhjes së treguesve 
mjedisore jepen në tabelën 1.

Shënim: Këto janë kriteret që një tregues ideal duhet të përmbushë, por në realitet jo të gjithë 
mund të përmbushen.

Rëndësia 
politike & 
shkalla e 
përdorimit 
të tyre

Treguesi mjedisor duhet të :
a-Japë një pamje të plotë të kushteve mjedisore, presioneve dhe 
përgjigjes së shoqërisë ndaj tyre;
b-Jetë i thjeshtë, e lehtësisht i interpretueshem, dhe të japë prirjet kohë 
pas kohe; 
c-T’u përgjigjet ndryshimeve të mjedisit të lidhura me aktivitetet 
njerëzore.
d-Japë një bazë të nevojshme të dhënash, të nevojshme për të bërë  
krahasime në nivel kombëtar e ndërkombëtar;
dh-Përmbushë qëllimin në nivel kombëtar si dhe të jetë i aplikueshëm 
në nivel rajonal;
e-Ketë një referencë me të cilën të krahasohet, kështu përdoruesit do 
të mund të gjykojnë domethënien e vlerësimit të bërë.

Qëndrueshmëria 
analitike

Treguesi mjedisor duhet të:
a-Jetë teorikisht i mbështetur në terma teknike dhe shkencore.
b-Krijojë lidhje me modelet ekonomike, parashikimet dhe sistemin e 
informacionit.
c-Jetë i mbështetur në standarde e marrëveshje kombëtare/
ndërkombëtare me rëndësi për njohjen dhe shkallën e vlefshmërisë 
së tyre.

Matshmëria

Të dhënat e nevojshme për treguesit mjedisore duhet të:
a-Jenë në gjendje ose bëhen të gjendshme mbështetur në një vlerësim 
të arsyeshëm kosto-përfitim.
b-Jenë të dokumentuara në mënyrën e duhur dhe me cilësi të 
çertifikuar.
c-Rishihen vazhdimisht dhe në mënyrë të rregullt e mbështetur në 
procedura të besueshme.

Tabela 1. 
Kriteret e përzgjedhjes së treguesve 

mjedisore, sipas OECD 

Treguesit mjedisorë, përgjithësisht për-
doren për të raportuar zhvillime të caktu-
ara, që kanë ndodhur në të kaluarën si dhe 
të sigurojnë historikun e tyre kohë pas kohe. 
Afatet kohore të treguesve ndikojnë mbi 
aspektin politik duke çuar në një dëshirë e 
nevojë në rritje, për të kryer si `vlerësime 
të hershme` ashtu edhe `të tashme` për 
dukuri mjedisore të caktuara. Megjithatë, 
numri i treguesve mjedisorë që shërbejnë 
për të përcaktuar prirjet në perspektivë, 
është ende i ulët, ndërkohë që shumë studi-
ues pranojnë se qëllimi i treguesve duhet të 
fokusohet tek dhënia e prirjeve të kaluara.

Çdo tregues mjedisor i analizuar në 
vetvete ka të mirat dhe të këqiat e veta. E 
rëndësishme është të merret parasysh kjo gjë; 
si dhe të shihet edhe mënyra se si treguesit 
mund të kombinohen dhe formojnë një 
paketë me qëllim që të mbulojnë sa më 
mirë dhe në gjithë shtrirjen e vet një çështje 
të caktuar mjedisore. Kjo, kërkon qartësi 
në lidhje me adresimin e drejtë dhe të 
saktë të çështjes që treguesi/t kanë marë 
përsipër të trajtojnë; në të kundërt, nëse ky 
kriter nuk zbatohet, atëherë rrezikohet që 
treguesi i përdorur të japë informacion jo 
të saktë dhe çorientues rreth çështjes që ka 
qenë objekt matjeje. Si shembull për këtë 
mund të merret një tregues që përdoret 
për të matur ndryshimet në periudhë afat-
gjatë, ndërkohë që politikëbërjes mund t’i 
nevojiten ndryshimet e bëra në periudhë 
afatshkurtër.

Një kriter tjetër i rëndësishëm që kihet 
parasysh kur përzgjidhen treguesit mjedis-
orë, është prania e të dhënave; p.sh shtrirja 
e tyre në kohë (prania e të dhënave që mb-
ulojnë periudha kohore të ndryshme) dhe 
në hapësirë gjeografike. Megjithatë, vetëm 
prania e të dhënave, si kriter i veçuar, nuk 
mund të jetë përcaktues për procesin e për-
zgjedhjes së treguesve. P.sh në rastin e një 

treguesi të rëndësishëm për aspektin poli-
tik, mund të pranohet edhe sasia e pakët e të 
dhënave, ndërkohë që për një tregues tjetër 
për të cilin aspekti politik është më pak i 
ndjeshëm, atëherë sasia e të dhënave këtu 
duhet të jetë e më e madhe. 

Përdorimi i një kuadri bindës, me qëllim 
njohjen dhe përzgjedhjen e treguesve, për 
një çështje që lidhet me politikat mjedisore 
ose vlerësimin mjedisor, mund të ndihmo-
jë në tejkalimin e disa kufizimeve, që kanë 
treguesit e veçantë ose të shkëputur. Kuadri 
bindës, mund të sigurojë një proces të ar-
syeshëm të përzgjedhjes së treguesve mje-
disorë, duke bërë të mundur sigurimin 
e mbulimit të gjithë aspekteve të rëndë-
sishme të një çështje të caktuar, si dhe mar-
rëdhënien mes tyre. Kjo, mund të ndihmojë 
gjithashtu në kufizimin e numrit të treg-
uesve, gjë që përbën një përfitim mjaft të 
rëndësishëm; kjo sepse mund të ndodhë që 
një paketë treguesish, që përmban shumë të 
tillë brenda tij, mund të shkaktojë vështirësi 
interpretimi të theksuara. I tillë është kuadri 
analitik i metodologjisë DPSIR, i cili ndih-
mon në qartësimin e qëllimit të një vlerë-
simi të bërë, si dhe përcaktimin e shkallës 
së mundësisë së një vlerësimi të integruar të 
faktorëve shkak-pasojë, ose ngushtësisht të 
fokusuar; si p.sh tek përshkrimet e thjeshta 
të gjendjes së mjedisit. 

3.2.2	 Kriteret e përzgjedhjes së 
treguesve mjedisorë sipas 
metodologjisë DPSIR9

Në Shqipëri, përcaktimi i treguesve 
mjedisorë që janë objekt monitorimi 

dhe mbi të cilët bëhet vlerësimi mjedisor 
është tërësisht atribut i akteve dhe doku-
menteve ligjore të hartuara dhe miratuara 
nga institucionet përgjegjëse në vend, të 
9     (DPSIR-D-Forcat Shtytëse, P-Presionet, S-Gjend-
ja, I-Impakti/Ndikimi, R-Përgjigjet)



34

përmendur në fillim të këtij studimi. Nga 
sa është pohuar edhe më lart, vitet e fundit 
shumë prej tyre kanë qenë objekt rishikimesh 
e amendimesh të vazhdueshme me qëllim 
përafrimin sa më shumë me legjislacionin 
dhe kërkesat që vijnë nga institucionet ndër-
kombëtare dhe BE ku Shqipëria ka detyrime 
raportimi. Megjithatë duhet theksuar fakti 
që disa nga këto akte ligjore rishtazi të përa-
fruara duhet edhe të fillojnë të zbatohen, çka 
përbën edhe sfidën e madhe me të cilën do të 
duhet të përballen institucionet. Disave prej 
tyre u është lënë një periudhë tranzitore deri 
në fillimin e zbatimit të tyre. Kjo periudhë 
duhet të shfrytëzohet në fakt nga autoritetet, 
bizneset dhe aktorët e tjerë të përfshirë, për 
t’u informuar dhe për t’i kuptuar ato, e më tej 
për të marrë masat e nevojshme institucio-
nale dhe ngritur kapacitetet e duhura për 
zbatimin e tyre në të ardhmen e afërt. 

Treguesit mjedisorë, që vendi ynë monitoron 
në kuadër të vlerësimit të gjendjes në mjedis, 
janë të përcaktuara në aktet ligjore në fuqi 
të përmendura më herët në këtë studim. Ky 
vendim ka hyrë në fuqi në fund të vitit 2009 
(VKM nr. 1189/2009) dhe ofron zgjidhjen 
për ngritjen e një sistemi kombëtar moni-
torimi në përputhje me `kontekstin politik` 
të vendit në atë kohë. Ai përcakton edhe 
listën e treguesve mjedisorë të ndarë në tre 
kategori të cilët vazhdojnë të përdoren edhe 
sot për hartimin e PKMM, mbi të cilin har-
tohet RGjMSh.

Ndarja e treguesve mjedisorë në Shqipëri 
është bërë duke u mundur të respektojë met-
odologjinë DPSIR të përdorur gjerësisht në 
nivel evropian dhe nga vendet anëtare të BE 
në nivelet e tyre kombëtare për hartimin e 
vlerësimeve të tyre mjedisore. DPSIR në vet-
vete është një metodë që u projektua me qël-
lim strukturimin e procesit të përzgjedhjes së 
treguesve mjedisorë dhe kryerjes së vlerësi-
meve mjedisore, të bazuar tek treguesit, duke 
integruar në këto procese, ndërveprimin e 

aktiviteteve apo faktorëve më karakter so-
cial-ekonomik me ato me karakter mjedisor. 
Në këtë kuadër, zhvillimet shoqërore dhe 
ekonomike (D-Forcat vepruese) udhëheqin 
ndryshimet, që shkaktojnë presione (P- 
Presionet) në mjedis. Si pasojë, ndryshimet 
shfaqen edhe tek gjendja (S- Gjendja) e mje-
disit, e cila shkakton ndikime (I-Ndikim) 
tek funksionimi i ekosistemeve, tek shëndeti 
i njeriut dhe në zhvillimet ekonomike. Në 
fund të këtij zinxhiri, vërehen edhe përgjig-
jet (R-Përgjigjet) që janë masat me karakter 
shoqëror dhe politik, e që ndikojnë drejt-
përdrejt ose tërthorazi në mjedis, apo pjesë të 
caktuara të tij. Nga një këndvështrim politik, 
vërehet një nevojë e qartë për tregues mjedis-
orë të tillë, që të mund të përfaqësonin gjithë 
hallkat e këtij zinxhiri.

Treguesit e forcave vepruese (D-Drivers), 
shërbejnë për të përshkruar zhvillimet ose 
sektorët me karakter social, demografik dhe 
ekonomik të një shoqërie, dhe njëkohësisht 
edhe ndryshimet që lidhen me mënyrën e 
jetesës dhe me nivelin e përgjithshëm të kon-
sumit dhe prodhimit etj. 

Treguesit e presioneve (P-Pressure), përsh-
kruajnë zhvillimet ekonomike që kanë të 
bëjnë me shkarkimet e lëndëve të ndryshme 
ndotëse (p.sh. shkarkimet në ajër ose ujë), 
agjentët fizikë dhe biologjikë, përdorimi i 
burimeve natyrore dhe tokave etj. Shembuj 
të përdorur sot për këtë janë sektorë të tillë 
ekonomikë dhe përdorimit të tokës, si të zh-
villimit urban, bujqësor, trafiku, etj., prej të 
cilëve mund të ndodhin shkarkime të CO2 
(dyoksid karboni), pluhra, dhe ndotës të 
tjerë.

Treguesit e gjendjes (S-State), japin një për-
shkrim sasior dhe cilësor të përbërsave 
me natyrë fizike, kimike dhe biologjike të 
dukurive mjedisore të caktuara, me ndikim 
në mjedis dhe të ushtruara në zona të caktu-
ara. Shembujt për këtë, përfshijnë: tempera-

turën mesatare globale, larminë e specieve, 
apo përqendrimin e CO2 në ajër. 

Treguesit e ndikimit (I-Impacts), përshkrua-
jnë rëndësinë e ndryshimeve të ndodhura në 
gjendjen e mjedisit, si dhe pasojat e shkaktu-
ara për ekosistemet, ekonominë, mirëqënien 
dhe shëndetin e njeriut. Shembuj të ndry-
shëm, përfshijnë përqindjen e popullsisë së 
ekspozuar ndaj niveleve të larta ose të lejuara 
të zhurmave, të grimcave në ajër etj.

Treguesit e përgjigjes (R-Response), janë të 
lidhura me përgjigjet që vijnë nga shoqëria 
apo politikëbërja. Këto janë masa që synojnë 
të parandalojnë, kompensojnë, përmirësojnë 
ose përshtatin ndryshimet e ndodhura në 
gjendjen e mjedisit. Shembuj që kanë lidhje 
me këtë janë përpjekjet e bëra për mjedisin 
apo treguesit për normat e përpunimit apo 
riciklimit të mbetjeve urbane, të ngurta apo 
të lëngëta. Treguesit, mund të përdoren edhe 

për të lidhur elementët e DPSIR me tregues 
të përshtatshëm, duke përshkruar ndërve-
primin midis forcave shtytëse, presioneve 
dhe përgjigjeve (Fig 2). Ky lloj informacioni, 
ndihmon më së shumti edhe në dhënien e 
përgjigjeve, për çështje me karakter politik, 
të tilla si: A jemi duke e trajtuar me kujdes 
dhe pa i ndarë nga njëra-tjetra, çështjen e 
përdorimit të burimeve dhe presioneve mje-
disore nga rritja ekonomike; si dhe dhënien 
e informacionit të nevojshëm mbi zhvillimet 
politike dhe zbatimin e tyre. 

Në një vlerësim të përgjithshëm, DPSIR për-
doret gjithashtu nga AEM edhe me qëllim 
konfigurimin e vlerësimit mjedisor, si një 
proces mjaft i rëndësishëm i mbështetur tek 
treguesit, përzgjedhjen e treguesve, si dhe 
komunikimin e rezultateve. Kjo është një 
skemë në përputhje të plotë me ato të për-
dorura nga organizata të tjera në nivel ndër-
kombëtar, si OECD dhe UN (Fig. 4).

Cilësia 
e përgjigjeve

D, Forcat 
vepruese

P, Presioni

Rrugët dhe mënyrat 
e shkarkimeve S, Gjendja

Doza, marrëdhëniet 
e përgjigjes

I, Ndikimi

Vlerësimi i rrezikut, kostot, 
përfitimet nga ndërhyrjet 

dhe mosndërhyrjet

R, Përgjigja

Treguesi presionit në 
mjedis, të shkarkimeve

Figura 4. 
Treguesit dhe informacionet e 

lidhura me metodologjinë DPSIR

Sot treguesit mjedisorë në Shqipëri ndahen 
në kategoritë e pasqyruara në tabelën 2:

TREGUESIT  Nrumri përbërsave për çdo tregues
GJENDJE (S)
1-Ndryshimet klimatike 4
2-Precipitimet atmosferike 4
3-Ajri urban 10
4-Ujërat sipërfaqësor 13
5-Detet dhe bregdetet 11
6-Ujërat nëntokësorë 6
7-Ujërat me burime të fuqishme të ndotjes industrial e 
bujqëspre 3

8-Biodiversiteti 11
9-Pyjet 15
10-Kullotat 7
11-Bimët Aromatiko Mjekësore 6
12-Tokat 3
13-Tokat me burime të ndotjes industriale 2
14-Ujërat për ujitje 5
NDIKIMI (I)
1-Ndryshimet klimatike 2
2-Për dukuritë e aciditetit të mjedisit 1
3-Ujërat sipërfaqësorë 4
4-Për cilësinë e detit dhe bregdetit 5
5-Për ujërat nëntokësorë 4
6-Biodiversiteti 7
7-Për tokën dhe ujërat për vaditje 9

PRESIONI ( P)

1-Për ndryshimet klimatike 2
2-Për ajrin urban 5
3-Për mbetjet e ngurta 4
4-Për shkarkimet e lëngëta urbane 2
5-Për shkarkimet e ngurta industriale dhe inerte 5
6-Për shkarkimet e lëngëta industriale 3
7-Për burimet e ndotjes shkarkuese në ajër 2
8-Sasia vjetore e plehrave kimike 1
9-Sasia vjetore e kimikateve të rrezikshme të importuara 1
10-Ujërat sipërfaqësore 1
11-Ujratë nëntokësore 2
Gjithsej 160

Tabela 2. 
Klasifikimi treguesve mjedisorë në Shqipëri sipas DPSIR 

(burimi: VKM nr. 1189/2009, Aneksi I si dhe PKMM)

Si shihet, kuadri ligjor shqiptar, për 
treguesit mjedisorë nuk është ndërtu-
ar plotësisht në përputhje me standardet 
e përdorura nga institucionet mjedis-
ore evropiane. Në këtë mënyrë, sistemi 
i treguesve mjedisorë është i organizuar 
vetëm në tre kategori, ndërkohë që ai ev-
ropian është i organizuar në pesë të tilla, 
mbështetur në skemën DPSIR. Ndërkohë, 
disa nga treguesit e gjendjes (S) janë kon-
sideruar sot si tregues të përgjigjes (R). Ka 
mungesë totale të treguesve, që përfaqëso-
jnë forcat vepruese (D). Këta tregues, së 
bashku me ata të përgjigjes (R) janë mjaft 
të rëndësishëm, sepse ata përmbajnë infor-
macion rreth pasojave ose përfitimeve që 
vijnë nga zhvillimet dhe progresi i lidhur 
me politikat mjedisore të ndërmarra nga 
politikëbërja në Shqipëri. Këta tregues, 
duhet me patjetër të jenë të përfshirë në 
skemën e treguesve mjedisorë shqiptarë, 
me qëllim përmirësimin e monitorimit të 
mjedisit. Gjithashtu, ka një trajtim mjaft 
të përgjithshëm të praktikave koordinuese 
dhe atyre të menaxhimit të monitorimit 
të treguesve mjedisorë në Shqipëri, duke 
bërë që të ketë paqartësi në lidhje me për-
caktimin e qartë të përgjegjësive dhe de-
tyrave që çdo institucion ka. Kjo cënon 
në mënyrë domethënëse rezultatin dhe 
cilësinë e monitorimit në vetvete, por një-
kohësisht edhe të etapave të tjera të lidhu-
ra më të: analiza dhe vlerësimi mjedisor si 
dhe raportimi. 

Në përgjithësi monitorimi në Shqipëri, 
vuan nga mungesa e proçedurave që kanë 
të bëjnë me Sigurimin e Cilësisë (QA-Qual-
ity Assurance) dhe Kontrollin e Cilësisë 
(QC-Quality Controll), si dhe mungesë të 
përfshirjes dhe përdorimit të teknikave 
të GIS, në përpunimin dhe analizat e in-
formacionit mjedisor të grumbulluar nga 
proceset monitoruese. Treguesit mjedisorë 
në Shqipëri, mund të thuhet që mbulojnë 

gjithë tematikat mjedisore kryesore të përf-
shira edhe në poltikat mjedisore aktuale në 
vend. Megjithatë dhe pavarësisht kësaj, ka 
nevojë sot për rishikimin dhe rifreksimin 
e tyre, në përputhje me tematikat dhe poli-
tikat e reja, të konsideruara së fundi si me 
përparsi në vend dhe më gjerë, të tilla si: 
`Përshtatja ndaj Ndryshimeve Klimatike`, 
`Efiçenca Energjitike dhe RES10, Strategjia 
Detare etj. 

3.2.3	 Situata e treguesve 
mjedisorë: tematika dhe 
problematikat 

Në mënyrë analitike, nëse do të bënim 
një vlerësim të përgjithshëm të treg-

uesve mjedisorë që ka sot për çdo fushë 
dhe shkallës së përafrimit të tyre më atë të 
BE-së, do të kishim një situatë të tillë:

Treguesit mjedisorë të ajrit, përfshirje në 
mënyrë të kënaqshme të parametrave 
kryesorë të përcaktuar edhe nga Regullor-
ja e BE për ajrin (Direktiva 2008/50/EC), 
përfshirë edhe monitorimin e rrezatimit. 

Treguesit mjedisorë të ujërave (sipër-
faqësore dhe nëntokësore) janë gjithashtu 
të mbuluar mirë nga parametrat përkatës 
që duhen monitoruar. Megjithatë, ka 
shumë parametra fiziko-kimikë, si dhe disa 
biologjikë të papërfshirë, duke bërë kështu 
që të mungojnë treguesit e përparuar, 
të cilët do të ndihmonin në sigurimin 
e një panorame të plotë të gjendjes dhe 
vlerësimit të mjedisit në Shqipëri. 

Sa i përket treguesve të biodiversitetit, zg-
jedhja e tyre nuk paraqitet shumë e balan-
cuar. Ka mbizotërim të treguesve të shen-
detit në pyje, gjë që lidhet me rëndësinë 
ekonomike të pyjeve dhe burimeve që 

10     Renewable Energy System/ Zbutja e efekteve të 
Ndryshimeve Klimatike 



38

ato ofrojnë për ekonominë shqiptare. 
Ndërsa, sa i takon treguesve të `florës`, 
`faunës`,`habitateve`dhe`zonave të mbro-
jtura` janë të përfshirë në mënyrë më të 
përgjithësuar. Këto mangësi reflektojnë sit-
uatën dhe kushtet ende të papërshtatshme, 
të periudhës kur kjo listë, që ende sot 
vazhdon të jetë në fuqi, u hartua. Qysh 
atëherë, kanë ndodhur një seri zhvillimesh 
dhe ka pasur progres në lidhje me politikat 
mjedisore dhe qasjen e shoqërisë shqiptare 
ndaj këtyre problematikave. Ripërcaktimi 
i treguesve mjedisorë të biodiversitetit, 
përbën sot një përparsi me qëllim që të 
sigurojë një pasqyrë të plotë e të qartë të 
statusit ekologjik të Zonave të Mbrojtura 
dhe specieve në Shqipëri. 

Në fushën e menaxhimit të mbetjeve, ka një 
mungesë të treguesve, që do të ndihmonin 
në mbulimin e monitorimit në përputhje 
me Direktivën e BE 2008/98/BE-së. Në 
mënyrë më veçantë, treguesit e matjes së 
uljes së vëllimit të mbetjeve, riciklimit dhe 
ripërdorimit të mbetjeve dhe trajtimit të 
mbetjeve të veçanta (p.sh. mbetjet spita-
lore), të cilat nuk janë përfshirë. 

Në një vlerësim të përgjithshëm bërë mbi 
paketën e treguesve mjedisorë, rezulton se 
mangësia kryesore në lidhje me përcaktimin 
e tyre, ka të bëjë me qasjen e përgjithshme 
të zbatuar në Shqipëri për treguesit e të 
përdorur. Sipas kësaj qasjeje, përkufizimi i 
treguesit mjedisor nuk ka përfshirë e marrë 
parasysh edhe dimensionin e `përdorimit` 
sikundër përkufizohet dhe përshkruhet nga 
AEM: si një matës, përgjithësisht sasior, që 
mund të përdoret me qëllim ilustrimin dhe 
komunikimin e kompleksitetit të dukurive 
mjedisore në mënyrë të thjeshtë, duke përf-
shirë prirjet, dhe progresin e bërë kohë pas 
kohe, të cilat ndihmojnë në sigurimin e in-
formacionit për përcaktimin dhe vlerësimin e 
gjendjes së mjedisit (AEM 2005). 

Sot, në paketën e treguesve mjedisorë 
shqiptarë, ka shumë prej tyre, që shërbejnë 
për të monitoruar parametrat `shkencorë`, 
mjaft të rëndësishëm për studime shken-
core, por që ofrojnë një përdorim mjaft të 
kufizuar për politikëbërjen dhe publikun. 
Kjo gjë çon në mungesën e lehtësive të ko-
munikimit të këtyre treguesve tek publiku, 
si p.sh. `cilësia e ujërave larës`. Edhe pse 
në listën e treguesve mjedisorë, përfshihet 
monitorimi i gjithë parametrave mikro-
biologjikë që përdoren për këtë tregues, 
vlerësimi gjendjes bëhet i vështirë dhe mjaft 
teknik, pasi edhe parametrat e monitoru-
ar janë të tillë dhe nuk mund të interpre-
tohen lehtësisht nga të gjithë, por vetëm 
nga grupe të caktuara njerëzish, që kanë 
ekspertizën e duhur. E kundërta ndodh 
me treguesit mjedisorë të AEM. Kjo e fun-
dit përdor kryesisht tregues të përbërë të 
mbështetur në parametrat fiziko-kimikë, 
por me qëllim ofrimin e nje pamje sa më 
të plotë për publikun, dhe ndërgjegjësimin 
e tij, si dhe `politikëbërjen`. Kjo përmbush 
në këtë mënyrë edhe misionin kryesor të 
treguesve mjedisorë, atë të ` një mjeti që 
përdoret për të ilustruar dhe komunikuar 
dukuritë e ndërlikuara mjedisore në mënyrë 
të thjeshtë…`. Në kushtet e realiteteve mje-
disore të ndryshueshme, përdorimi i një 
liste të paracaktuar, pjesë e paketës së treg-
uesve mjedisorë, e vështirëson suksesin e 
misionit që ata kanë, duke e bërë të vështirë 
pasqyrimin e këtyre dukurive mjedisore 
të reja dhe përfshirjen e tyre në një listë të 
paracaktuar me një akt ligjor, në çastin dhe 
kohën e duhur. Kjo vetëvetiu çon edhe në 
zbehjen e rolit dhe misionit të tyre.

Gjithsesi, vlerësohet se e vetmja e fortë e 
paketës së treguesve mjedisorë në Shqipëri, 
ka të bëjë me faktin, që ajo nuk vendos 
ndonjë pengesë apo mospërputhje lidhur 
me Kuadrin Evropian të Politikave Mjedis-
ore, duke lënë të hapur përshtatjet e nevo-

jshme në këtë drejtim dhe sa herë ato nev-
ojiten. Mbështetur në mënyrën e ndërtimit 
dhe konceptimit të kësaj pakete, dhe tek 
kapacitetet ekzistuese monitoruese dhe ad-
ministrative, pa bërë një rivlerësim të kon-
tributit dhe përgjegjësive të partnerëve të 
përfshirë, duke përdorur praktikat aktuale 
dhe institucionet aktuale bashkëpunuese, 
për monitorimin e treguesve mjedisorë, 
me gjithë të mirat dhe mangësitë e tyre, 
mund të arrihet në përfundimin, se kjo 
paketë treguesish mjedisorë, rezulton të 
jetë më shumë `realiste` sesa `ambicioze` 
apo `inovative`. Ajo që është gjithashtu e 
rëndësishme, ka të bëjë më faktin që ajo 
është krijuar mbi parimet themelore, mbi 
të cilat ështe ngritur dhe funksionon sot 
Evropa dhe institucionet e saj: detyrimi 
për të informuar publikun si dhe nevoja e 
harmonizimit të politikave evropiane (ac-
quis communautaire) në nivel kombëtar si 
një hap i rëndësishëm, drejt përfshrijes së 
vendit dhe institucioneve në sistemin evro-
pian. Megjithatë duhet theksuar gjithashtu 
fakti që nevojitet rishikimi dhe rihartimi 
i një pakete treguesish mjedisorë në niv-
el kombëtar që të pasqyrojnë përparsitë e 
politikave mjedisore sot në Shqipëri dhe të 
atyre të BE, mbështetur në metodologjitë e 
përdorura sot gjerësisht. Vetëm duke nd-
jekur këto modele do të mund të ketë një 
vlerësim të gjendjes së mjedisit në vend 
në përputhje me standardet e BE, dhe me-
sazhe të qarta e të kuptueshme në lidhje me 
të, jo vetëm për politikëbërjen, por edhe 
për publikun e gjerë. 

Si përfundim, mund të konfirmohet fak-
ti që Raporti Vjetor i Gjendjes në mjedis 
që hartohet çdo vit mbi bazën e treguesve 
mjedisorë të sipërpërmendur, nuk pasqy-
ron në tërësinë e tij vlerësime të kryera në 
përputhje me zinxhirin e plotë konceptual 
mbi të cilin klasifikohen treguesit mjedis-
orë sot në Evropë. Kjo e bën këtë raport jo 

të plotë dhe të cunguar sa i takon shkallës 
së përfaqësimit të gjithë treguesve mjedis-
orë të aplikuar gjerësisht. Njëkohësisht kjo 
e bën të vështirë lidhjen midis gjetjeve të 
RGjMSh dhe politikave mjedisore kom-
bëtare dhe matjes së efikasitetit të tyre. Kjo 
bën që raporti të mos përmbushë misionin 
e tij kryesor dhe veçanërisht të mos ofrojë 
informacion të plotë dhe të kuptueshëm 
për publikun e gjerë. Në raport mungojnë 
thuajse tërësisht vlerësime dhe analiza të 
integruara me të dhëna dhe informacioni 
që vjen jo vetëm nga monitorimi i treg-
uesve mjedisorë, por njëkohësisht dhe nga 
ai që duhet të furnizohet, nga subjektet e 
operatorët privatë, që janë objekt i e lejeve 
mjedisore në nivel vendor dhe problemati-
kat e aktivitetit që ata ushtrojnë.

3.3	 Vlerësimi i aktivitetit të mon-
itorimit të gjendjes së mjedisit 
në Shqipëri 

Monitorimi i mjedisit, është një pro-
gram periodik studimesh siste-

matike, të cilat bëjnë të mundur njohjen e 
gjendjes së mjedisit. Aspekte të veçanta të 
mjedisit, që për arsye të ndryshme nevojitet 
të studiohen, përcaktohen në përputhje 
me objektivat mjedisorë dhe legjislacionin 
mjedisor në fuqi. Synimi i monitorimit të 
mjedisit, është që të vlerësojë progresin e 
bërë në arritjen e objektivave të përcaktu-
ar si dhe të ndihmojë në identifikimin dhe 
adresimin e çështjeve të reja mjedisore, 
që kërkojnë vëmendje. Rezultatet e mon-
itorimit, janë të një rëndësie të veçantë për 
menaxhimin në tërësi të mjedisit, si dhe 
përgatitjen dhe prioritarizimin e politi-
kave mjedisore, të mbështetura në gjetjet 
dhe rezultatet e monitorimit mjedisor. Ky 
i fundit luan rol vendimtar në hartimin e 
Raporteve të Gjendjes në Mjedis. Nëse do 
të bënim një vlerësim paralel të raporteve 

të tilla në nivel evropian rezulton se këto 
raporte pasqyrojnë më së miri axhendën 
evropiane në fushën e mjedisit, e cila lidhet 
jo vetëm më çështjet e mjedisit, por edhe 
me ato të klimës, këto të përputhura edhe 
me faktorët socio-ekonomikë. Kjo qasje 
bën të mundur që RGjM të jetë burimi 
kryesor i informacionit, mbi mënyrën sesi 
Evropa po ecën drejt objektivave të vitit 
2020, dhe se si ajo do të duhet të punojë 
në drejtim të hartimit të udhërrëfyesve të 
nevojshëm, drejt zbatimit të objektivave 
afatgjatë (2020- 2050) dhe nxitjes së 
tranzicionit drejt një shoqërie më të 
përshtatur dhe përgatitur në rrugën drejt 
ekonomisë së gjelbër dhe asaj të `karbonit 
të ulët`, e përshtatshme në përdorimin e 
burimeve dhe të ekosistemeve ripërtëritëse. 

Këto raporte, synojnë gjithashtu, të venë 
në pah faktin, nëse këto objektiva janë të 
lidhur me faktorë të tillë, si biodiversite-
ti, klima dhe energjia ose edhe më tej, me 
çështjet e lidhura me ekonominë e gjelbër, 
për të cilën gjithnjë e me shumë po flitet 
sot në Evropë si një nga drejtimet (i dyti) 
strategjike. Problematikat e hershme, më të 
cilat po përballet sot shoqëria njerëzore, të 
tilla si ndotja e ajrit, ndryshimet klimatike 
dhe pasojat e tyre, si dhe rënia dhe dëmtimi 
i biodiversitetit, janë të gjitha të lidhura me 
njëra-tjetrën dhe nuk mund të trajtohen në 
mënyrë të ndarë. Ajo që i lidh këto prob-
lematika, janë sistemet socio-ekonomike, të 
cilat na ndihmojnë që të sigurohemi mbi atë 
se çfarë duhet të presim, që të ndodhë në 
shoqërinë moderne: sistemet e transportit, 
strehimi, sistemet e energjisë, të ushqimit, 
etj. Tranzicioni në të cilin kanë hyrë këto 
sisteme sociale, do të duhet të vendoset 
në një trajektore të besueshme drejt vitit 
2050 dhe të trajtohet si e tillë. Sigurisht që 
ky këndvështrim e qasje, për mënyrën sesi 
duhet të zhvillohet aktiviteti i monitorim-
it të gjendjes në mjedis mbi të cilin do të 

ngrihet më tej vlerësimi mjedisor, si pjesë e 
hartimit të raporteve mjedisore është mjaft 
sfidues dhe ka karakter jo vetëm shkencor 
duke i shërbyer sistemit të njohurive mje-
disore të nevojshme, por ka edhe karakter 
shoqëror. Është kjo një arsye më shumë pse 
nevojitet një rrjet i bazuar tek qasja e bash-
këpunimit të ngushtë, me qëllim përm-
bushjen e misionit të saj; ngritjes së një baze 
të dhënash dhe njohurish në nivel kom-
bëtar, të bazuar tek të dhënat e siguruara në 
mënyrë të vazhdueshme dhe të sigurta, tek 
treguesit mjedisorë të hartuar në përputhje 
të plotë me politikat mjedisore kombëtare, 
si dhe raportimin mbi një paketë të qartë 
dhe kuptueshme të tematikave mjedisore 
prioritare, sot në Shqipëri dhe në një pjesë 
të mirë të tyre të përafruara me ato mjedis-
ore Evropiane. 

Qëllimi i RGJM-së është që, ndër të tjera 
të krijojë një shkallë të lartë të të kuptuarit 
të fenomeneve mjedisore dhe të klimës, në 
mbarë vendin dhe duke i parë këto edhe 
në dritën e zhvillimeve mjedisore sot në 
mbarë botën. Ky proces, është i lidhur 
pikë së pari me sfidat mjedisore me të cilat 
shoqëria po përballet sot, të cilat në thelb 
nuk është se janë shumë të ndryshme, nga 
ato të një dekade më parë. Kështu, ndry-
shimet klimatike, humbja e biodiversitetit, 
përdorimi i paqëndrueshëm i burimeve 
natyrore si dhe presionet e shkaktuara nga 
mjedisi tek shëndeti njeriut, duhet të jenë 
në thelb dhe fokus të programit të punës 
së hartimit të RGJM-së dhe zhvillimit të 
aktiviteteve monitoruese dhe vlerësim-
it të gjendjes së mjedisit, si në dekadën 
e kaluar, ashtu edhe tani. Ndërkohë që, 
shumë sfida me natyrë mjedisore, të lid-
hura me klimën, shoqëruar këto edhe me 
një forcim të lidhjes mes sfidave dhe ro-
lit të tyre ndërveprues nga njëra anë, me 
një numër të madh të atyre që sot njihen 
si `mega- trendet globale mjedisore`, të 

gjitha këto duke synuar drejt gjetjes së zg-
jidhjeve, kryerjes së analizave dhe dhënies 
së përgjigjeve, ndaj problematikave mje-
disore, ngelen ende pa përgjigje dhe larg 
pritshmërive dhe ende të patrajtuara e 
papërfshira në programet kombëtare të 
monitorimit të gjendjes në mjedis. 

Objektivi kryesor i politikëbërësve kom-
bëtarë, sikundër dhe atyre evropianë, 
duhet të jetë përshpejtimi i kontribu-
tit të politikave mjedisore drejt qën-
drueshmërisë, të kuptuarit mbi burimet 
efiçente, ekonominë e karbonit të ulët, 
në të cilën kapitali natyror mbrohet dhe 
forcohet, si dhe sigurimin e shëndetit 
dhe mirëqënies së qytetarëve, i cili duhet 
të ruhet dhe mbrohet me fanatizëm. Në 
programin kombëtar të monitorimit të 
gjendjes së mjedisit duhet të përfshihen 
prioritete mjedisore kombëtare të cilat re-
flektojnë gjithashtu edhe axhendën e kon-
ventave dhe marëveshjeve ndërkombëtare 
ku Shqipëria adreron si p. sh `Rio 2020`, 
Konventa e Kombeve të Bashkuara për 
Ndryshimet Klimatike (UNFCCC), Pro-
tokolli Montrealit, Konventa e Diversitetit 
Biologjik (CBD) si dhe një sërë aktivitetesh 
në nivel evropian, të cilat po rriten gjith-
monë e më shumë dhe janë vendosur në 
perspektiva afatgjata (2050). Progresi drejt 
këtyre objektivave, duhet të monitorohet 
vazhdimisht dhe në mënyrë konsistente, 
nga ana e institucioneve shqiptare, gjë që 
duhet bërë nëpërmjet mekanizmave të 
saj, të ngritura për këtë qëllim. Këto me-
kanizma, mbështeten dhe funksionojnë, 
duke u mbështetur tek treguesit mjedis-
orë dhe monitorimi i tyre. Këta tregues, 
monitorojnë në mënyrë të vazhdueshme 
progresin drejt një shoqërie dhe ekonomie 
të rregullt, si rezultat i politikave të ndër-
marra dhe zbatimit të tyre nga ana e ven-
dit tonë dhe gjithnjë në përpjekje për t`u 
anëtarësuar. Por njëkohësisht, ato shërbe-

jnë edhe për të matur e vlerësuar, cilësinë 
dhe gjendjen e mjedisit, të mbështetur tek 
treguesit mjedisorë dhe monitorimi i tyre 
në nivel kombëtar. 

Mbështetur në këto monitorime, përgatit-
en raportet e gjendjes së mjedisit, të cilët 
duhet të ofrojnë një vlerësim dhe njohje të 
bazës së nevojshme të njohurive dhe in-
formacionit mjedisor të grumbulluar nga 
procesi monitorimit, me qëllim vlerësimin 
mbi gjendjen e mjedisit në vend dhe of-
rimin e informacionit mbi zbatimin dhe 
efektivitetin e politikave mjedisore sot. 
Raportet e Gjendjes së Mjedisit, si në niv-
el evropian, ashtu edhe ato në nivel kom-
bëtar, duhet të japin ndihmesë të vyer, mbi 
njohjen e gjendjes së mjedisit, të mbësh-
teur tek treguesit mjedisorë. Njëkohësisht, 
ato ndihmojnë edhe në drejtim të mbiven-
dosjes, fuqizimit dhe forcimit në të ardh-
men, të lidhura me objektivat afatgjata, në 
punën e çdo vendi, duke vepruar mbi qa-
sje dhe metodologji të përbashkëta moni-
torimi dhe vlerësimi të cilësisë së mjedisit.

3.3.1	 Kuadri konceptual 
MDIAK11 dhe zbatimi i tij 
në kontekstin shqiptar 

Roli dhe misioni i një raporti të 
gjendjes së mjedisit është pikërisht 

të mbështesë objektivat e zhvillimit të 
qëndrueshëm. Ai duhet të ndihmojnë në 
arkivimin e përmirësimeve të dukshme 
dhe të matshme të mjedisit në vend, 
nëpërmjet informacionit dhe rekoman-
dimeve të dhëna në kohën e duhur, mbi 
tematikat e duhura dhe të bazuara në in-
formacione dhe vlerësime mjedisore të 
besueshme dhe të sakta, të siguruara nga 

11    https://pdfs.semanticscholar.org/presenta-
tion/4fef/4f499469549940dfaba4ce57da56311b4c84.
pdf

procese të bazuara në metodologjitë dhe 
standardet e përdorura, prej institucioneve 
përgjegjëse për këtë. Për këtë qëllim, nev-
ojitet një bashkëpunim dhe bashkëveprim 
kompleks mes institucionesh të niveleve të 
ndryshme, aktorëve të ndryshëm qeverisës 
në nivel kombëtar dhe vendor njëkohë-
sisht. Këto funksione duhet të përfshijnë 
gjithashtu edhe institucione kërkimore, bi-
znese dhe OJF të ndryshme. Roli i veçantë 
i raportit është që të mbështesë poli-
tikëbërjen si dhe të ndërtojë kapacitetet e 
nevojshme në vend, duke përdorur rrjetin 
kombëtar të institucioneve dhe aktorëve 
që mund dhe duhet të japin ndihmesën e 
tyre për këtë qëllim. Nga këta duhet të sig-
urohen të dhëna dhe informacion mjedis-
or i besueshëm dhe i siguruar si rrjedhojë 
e përdorimit dhe zbatimit të standardeve 
e metodologjive të unifikuara dhe çertifi-
kuara. Duke qenë se, mënyra e të mendu-
arit dhe kuptuarit të sfidave mjedisore ka 
ndryshuar shumë sot në Evropë, veçanër-
isht në dhjetëvjeçarët e fundit, kjo ka sjellë 
edhe nevojën e përshtatjes ndaj këtyre 
ndryshimeve. Ato mund të pasqyrohen 
te `fluksi i të dhënave të grumbulluara` 
me qëllim hartimin e një raporti mjedis-
or, si dhe kryerjen e vlerësimit mjedisor të 
mbështeur tek këto të dhëna. Njëkohësisht 
këto shoqërohen edhe me pasqyrimin e 
tyre tek procesi që qëndron në themel të 
gjenerimit të këtyre të dhënave dhe infor-
macioneve mjedisore nga ana e vendit, që 
është procesi i monitorimit të mjedisit. Ky 
gjithashtu duhet të përputhet me kërkesat 
dhe pritjet e vëna re, kohë pas kohe. 

Duke parë gjithmonë përpara dhe vlerësuar 
sfidat mjedisore me të cilat po përballen sot 
vendet e Evropës, përfshirë edhe Shqipërinë 
ekziston një nevojë për të përshpejtuar pro-
cesin e përshtatjes së fluksit të informacionit 
dhe vlerësimit mjedisor si dhe monitorimit 
mjedisor. Kjo bëhet në përputhje me këto 

objektiva tranzitorë afat mesëm-afatgjatë, 
duke përmirësuar dhe mirëmbajtur bazën 
e të dhënave dhe njohurive të grumbullu-
ara, si dhe duke zhvilluar politika mjedis-
ore, që duhet të kalojnë e trajtohen përmes 
ciklit politik. Kjo çon në nevojën e forcimit 
të bashkëpunimit mes aktorëve të politikës 
me ekspertët, veçanërisht ata që kanë të 
bëjnë me kryerjen e këtyre kërkimeve 
dhe monitorimeve, grumbullimin dhe 
vlerësimin e të dhënave dhe informacionit 
mjedisor, analizën tyre, për të shkuar më 
tej, tek ofrimi i gjendjes së mjedisit në 
tërësi dhe vlerësimit të politikave mjedisore 
të caktuara në veçanti. Vetëm një qasje e 
tillë, do të siguronte suksesin e proceseve 
të lidhura me punën për hartimin e 
RGjMSh që kanë të bëjnë me monitorimin, 
vlerësimin dhe raportimin e të dhënave 
mjedisore. Ky përbën edhe një kusht të 
domosdoshëm, që synon shndërrimin e 
Raportit në: 

a- Një mjet që shërben si burimi i parë 
kombëtar i njohurive mjedisore, që 
informon mbi zbatimin e politikave 
mjedisore kombëtare, por njëkohësisht 
edhe atyre evropiane, ku aspirojmë të 
shkojmë;

b- Të jetë instrumenti kryesor, që arrin 
të performojë në mënyrë të jashtëza-
konshme, funksione që kanë të bë-
jnë me shkëmbimin dhe ndarjen e të 
dhënave, informacionit dhe njohurive 
mbi mjedisin, si dhe ndërtimin e kapac-
iteteve në fushën e mjedisit dhe ndry-
shimeve klimatike në nivel kombëtar;

c- Informon mbi zbatimin e politikave 
mjedisore evropiane nga vendet, 
nëpërmjet ofrimit të informacionit mbi 
proceset politike mjedisore, objektivat 
e procesit të monitorimit të gjendjes së 
mjedisit, të bazuar tek treguesit mjedis-
orë, duke përfshirë edhe ato sektorë, që 

politikave

Krijimi i njohurive, ndarja dhe përdorimi i tyre

Qytetarët, shoqëria 
civile niznesi

janë burime kryesore të dhënash për 
presionet mjedisore, duke u bazuar fort 
dhe përdorur metodologjinë DPSIR; 

d- Siguron gjendje, cilësi, akses dhe qën-
drueshmëri të procesit të monitorimit 
të mjedisit, të dhënave të siguruara prej 
tij, dhe informacionit të nevojshëm, për 
të ngritur bazën e njohurive, duke u 
mbështetur tek politikat mjedisore dhe 
ato të klimës. 

Kjo, ka të bëjë direkt me mirëmbajtjen dhe 
përmirësimin e efikasitetit të të dhënave 
ekzistuese, respektimit dhe kryerjen e 
proceseve të “Kontrollit të Cilësisë” dhe 
“Sigurimit të Cilësisë”, menaxhimit të treg-
uesve mjedisorë dhe prodhimit të hartave 
dhe grafikëve, duke siguruar akses dhe 
shërbime në përputhje me politikat aktuale 
mjedisore. Këto procese kanë në themel të 
tyre aktivitetin e monitorimit të gjendjes së 
mjedisit, i cili siguron dhe ofron garancinë 
e suksesit, për proceset e sipërshënuara. 

Procesi monitorimit të mjedisit, është hallka 
e parë bazë e procesit zinxhir MDIAK, që ap-
likohet sot gjerësisht në Evropë dhe vendet 
anëtare të saj, dhe që ndihmon në specifi-
kimin dhe dallimin mes llojeve të ndryshme 
të informacionit, që nevojitet për hartimin e 
një raporti mjedisor. Kuadri MDIAK (Fig. 
5), duhet t’u përgjigjet pyetjeve kyç, të lidhu-
ra me secilën hallkë të tij dhe finalizohet me 
hartimin e Raportit të Gjendjes në Mjedis: 

M (Monitoring) - Monitorime direkt në 
vend, vëzhgime, vrojtime satelitore; 

D (Data) - Të dhëna vendore, kombëtare, 
evropiane, globale;

I (Indicators) - Tregues, të dhëna mjedis-
ore, informacion;

A (Assessments) - Vlerësime gjithëpërf-
shirëse të përshkallëzuara; 

K (Knowledge, understanding, action) – 
Komuniteti dhe akademikët.

Figura 5. 
Mënyra e ndërveprimit të faktorëve 

brenda sistemit MDIAK. 

Monitorimi i mjedisit (M), përgjithësisht 
përkufizohet si grumbullim, vlerësim dhe 
raportim i informacionit mjedisor, të sig-
uruar nëpërmjet analizave periodike, vroj-
timeve dhe analizave të ndryshimeve naty-
rore dhe presioneve me natyrë njerëzore si 
dhe ndikimeve të këtyre ndryshimeve tek 
njeriu dhe mjedisi. Sot, ndryshimi midis 
monitorimit të mjedisit dhe prodhimit të 
llojeve të tjera të informacionit mjedisor, 
është bërë gjithmonë e më i vogël. Mjaft 
të rëndësishme konsiderohen, sistemet e 
monitorimit të mjedisit, të cilat janë thel-
bësore për politikat mjedisore. Ato përbë-
jnë “syrin” dhe `veshin` për politikëbërësit, 
studiuesit dhe publikut, në përpjekjet e tyre 
për të kuptuar dhe përmirësuar cilësinë e 
mjedisit. Politikat mjedisore kombëtare, 
institucionet dhe mekanizmat e financimit 
sigurojnë mjedisin e nevojshëm për siste-
met e monitorimit. Politikat kombëtare 
mjedisore, gjithashtu shërbejnë, për të 
përcaktuar qëllimet e sistemeve të moni-
torimit të mjedisit, në përputhje me për-
parsitë e vendosura prej tyre. Përveç kësaj, 
sigurimi i informacionit të nevojshëm për 
politikat kombëtare mjedisore, përbën një 
nga objektivat themelore të sistemeve të 
monitorimit. 

3.3.2	 Parimet themelore të pro-
cesit të monitorimit të 
gjendjes së mjedisit 

Procesi i monitorimit të mjedisit, është 
mjaft i rëndësishëm dhe si i tillë, 

duhet të jetë i planifikuar mjaft mirë dhe 
në përputhje, me objektiva të përcaktu-
ara qartë, me qëllim shterimin e tyre të 
plotë deri në momentin final, të dhënies së 
rekomandimeve të bazuara tek vlerësime 
të sakta, të besueshme dhe në përputhje me 
standartet e kërkuara. Parimet themelore, 

ku duhet të bazohet procesi i planifikimit 
të monitorimit janë: 

a- Respektimi i kontekstit politik, i cili ka 
të bëjë me faktin që monitorimi do të 
shërbejë si mjeti, nëpërmjet të cilit au-
toritetet kombëtare dhe vendimarësit 
do të arrijnë objektivat e tyre, të lid-
hura me përmbushjen dhe hartimin e 
politikave mjedisore të qëndrueshme. 
Për këtë, nevojitet zgjedhja e treguesve 
mjedisore më të përshtatshëm, të cilët 
nga njëra anë, janë në përputhje me 
angazhimet e marra dhe nga ana tjetër 
përmbajnë informacione, që janë të 
nevojshme për politikëbërësit dhe 
mbështesin zbatimin e axhendave të 
tyre brenda dhe jashtë vendit. 

b- Qëllimi, i cili shërben për të lidhur me 
njëra-tjetrën, çështjet apo paqartësitë që 
kanë të bëjnë me atë se `çfarë jemi duke 
monitoruar` me atë se `si dhe për çfarë 
do ta përdorim këtë monitorim`. Këtu, 
përdorimi i kuadreve logjike DPSIR 
dhe MDIAK do të ndihmonte shumë, 
për krijimin e lidhjeve të duhura.

 c- Shkalla, që do të shërbejë për të ven-
dosur kufijtë, brenda të cilëve do të ori-
entohen përpjekjet që do të nevojitet të 
bëhen në këtë kuadër.

Konteksti politik është mjaft i rëndësishëm 
për planifikimin e monitorimit. Monitorimi 
në vetvete, si përkufizim nënkupton një 
grumbullim sistematik të informacionit, 
duke ju mundësuar palëve të interesuara 
të kontrollojnë, nëse nisma e ndërmarrë 
është në rrugën e duhur dhe është duke 
përmbushur objektivat e vendosur. 
Konteksti politik është burimi kryesor, që 
përcakton këto objektiva. Një kontekst i 
gjerë i politikave mjedisore, shërben për të 
lidhur politikat mjedisore kombëtare me 

kuadret e zhvillimit të qëndrueshëm, duke 
ofruar kështu guidat e nevojshme për të har-
tuar një proces monitorimi të përshtatshëm. 
Objektivat e përgjithshëm ose të veçantë, 
apo politikat që adresojnë zhvillimin e qën-
drueshëm, mund të zbatohen dhe mund të 
përfshihen në një mandat për aktivitetin 
monitorues. Instrumenti politik kryesor që 
ekziston sot në Shqipëri, nëpërmjet të cilit 
mund të identifikohet konteksti politik, 
është VKM-ja e monitorimit të gjendjes 
në mjedis, veçanërisht e rëndësishme për 
monitorimin e atyre treguesve mjedisorë, 
e shoqëruar edhe nga një paketë e tërë ak-
tesh ligjore mbi përbërësit mjedisorë, objekt 
detyrimesh monitorimi dhe raportimesh 
në kuadër të instrumentave ndërkombëtarë 
të miratuar nga Shqipëria, si në nivel ev-
ropian edhe Pan-Evropiane e më gjerë. 
Në këto akte ligjore vendosen objektivat 
parësorë të monitorimit, që në thelb kanë 
të bëjnë me implementimin efektiv të poli-
tikave kombëtare të mbrojtjes së mjedisit, 
sikundër përcaktohen edhe në ligjin aktu-
al, për mbrojtjen e mjedisit12. Përveç kësaj, 
aty parashikohet gjithashtu edhe shtrirja e 
sistemit kombëtar të monitorimit mjedisor, 
si një prej kërkesave që vjen nga institucio-
net e BE-së, por pa përcaktuar në mënyrë 
të qartë se cilat janë ato. Për këtë qëllim, 
do të duhej reflektimi në strategjitë e do-
kumentat ligjorë kombëtare edhe të objek-
tivave dhe kërkesave, në kuadër të pranimit 
të Shqipërisë në BE dhe AEM (procese 
të lidhura me njëra-tjetrën), të cilat janë 
gjithashtu të lidhura edhe me përshtatjen 
dhe përputhjen e politikave të BE (Acquis 
Communaitaire). 

Parimet kryesore, që duhet të ndiqen për 
hartimin e një sistemi monitorimi kom-
bëtar që të pasqyrojë përparsitë e më-
sipërme janë: 

12     Ligji Nr. 10.431, 2011 `Për mbrojtjen e Mjedisit`

•	 Respektimi i linjës së përcaktuar qartë-
sisht në dokumentat strategjike kom-
bëtarë ligjore mbi monitorimin.

•	 Të asistojë autoritetet kombëtare dhe 
vendimarrësit me qëllim përmbush-
jen nga këta të fundit, të objektivave të 
lidhura me zhvillimin e qëndrueshëm, 
duke siguruar informacion të besue-
shëm, të qëndrueshëm dhe rifreskim të 
vazhdueshëm të tij, me qëllim vlerësimin 
e progresit dhe efektivitetit të lidhur me 
zbatimin e politikave mjedisore mbi 
mjedisin dhe cilësinë e tij.

•	 Nxitjen e menaxhimit përshtatës dhe 
rritjen e kapaciteteve të administratës.

•	 Përmbushjen e standardeve ndërkom-
bëtare, si dhe sigurimin e informa-
cionit, lehtësisht të kuptueshëm dhe të 
përdorshëm për inventaret ndërkom-
bëtarë.

•	 Dhënies përparësi ndaj sektorëve mje-
disorë të klasifikuar si të rëndësishëm 
dhe në përputhje me karakteristikat dhe 
axhendën kombëtare, për zhvillimin e 
qëndrueshëm.

•	 Përfshirjes dhe motivimit të opera-
torëve dhe publikut, si dhe nxitjen e 
ndërgjegjësimit të tyre mbi mjedisin.

•	 Ofrimi i një pamjeje të plotë të gjendjes 
së mjedisit, duke u fokusuar në çështje 
të caktuara, apo duke trajtuar në thellësi 
zona të caktuara me interes të veçantë.

•	 Përdorimi i kapaciteteve sot, si dhe njo-
huritë e përvetësuara më parë, pa kosto 
shtesë.

Qëllimi si përkufizim është i vendosur në 
qendër të sistemit të monitorimit. Në këtë 
pikë, është mjaft e rëndësishme të ketë një 
dakordësi të plotë, në lidhje me përcakim-

in e qartë të përkufizimit `të qëllimit`, si 
dhe mënyrës sesi është menduar, që të 
përdoren rezultatet e monitorimit, qysh 
në fazat e hershme të zhvillimit të sistemit 
të monitorimit. Pyetja kryesore, që shër-
ben për të përcaktuar qëllimin, është sesi 
do të mund të lidhen më mirë me njëra - 
tjetrën pyetjet: `çfarë monitorojmë` dhe 
`si mendojmë t’i përdorim rezultatet e 
monitorimit`. Tre janë përdorimet krye-
sore të rezultateve të monitorimit: a- për 
të mësuar; b- për të vlerësuar; dhe c- për 
të menaxhuar. 

Shkalla, identifikimi i niveleve të zbatim-
it dhe shkallës së grumbullimit të tyre, do 
të ndihmojë në përcaktimin e qëllimit të 
sistemit të monitorimit dhe sigurisë, që 
të gjithë aktorët, të jenë përfshirë në har-
timin dhe zbatimin e tij. Niveli i zbatimit 
të sistemit, i referohet nivelit, në të cilin 
pritet të jenë rezultatet që do merren p.sh. 
nivel kombëtar, lokal etj. Niveli i zbatimit, 
mund të jetë i specifikuar, në mandatin që 
do t’i jepet sistemit të monitorimit, që syn-
ohet të hartohet.

3.3.3	 Vlerësimi i infrastrukturës 
aktuale të monitorimit të 
gjendjes së mjedisit

Monitorimi i gjendjes së mjedisit në 
Shqipëri, bëhet në përputhje me 

kuadrin ligjor kombëtar, i cili përcakton 
edhe institucionet përgjegjëse, të përfshi-
ra në performimin dhe kryerjen e këtij 
procesi. Në këto dokumente ligjore, për-
caktohen edhe treguesit mjedisorë/kom-
ponentët dhe institucionet e ngarkuara 
për monitorimin e tyre, duke u bazuar çdo 
vit, tek Programi Kombëtar Monitorim-
it të Mjedisit (PKMM), i cili përfshin në 
mënyrë analitike gjithë elementet e nevo-

jshëm, për kryerjen e këtij aktiviteti: lista e 
treguesve mjedisorë që duhen monitoruar 
të ndarë sipas tematikës, metodologjitë që 
do të përdoren për monitorimin e secilit 
tregues dhe parametër, kostot përkatëse 
të monitorimit, institucionet e ngarkuara, 
mënyra e vlerësimit dhe menaxhimit të të 
dhënave, shoqëruar këto dhe në përputhje 
me Rrjetin Kombëtar të Monitorimit, për 
secilin komponent mjedisor kryesor (ajër, 
tokë, ujë, biodiversitet, pyje e vitet e fundit 
edhe zhurma). Kërkesat dhe standardet, 
mbi të cilat hartohet PKMM, janë në për-
puthje me ato të vendosura nga Direktivat 
e BE-së për fushat dhe komponentët për-
katës: ajër, ujëra, toka, pyje dhe biodiver-
sitet. 

Një nga elementet më të rëndësishme të in-
frastrukturës së monitorimit në Shqipëri, 
është Rrjeti Kombëtar i Monitorimit, i cili 
është hartuar në përputhje me kërkesat e 
legjislacionit mjedisor të zbatuar sot në 
Evropë. Rrjeti Kombëtar i Monitorimit 
për komponentët: ajër, ujëra, tokë dhe bio-
diversitet, është i përbërë nga një numër i 
caktuar stacionesh monitorimi të shpërn-
dara sipas fushave përkatëse pasqyruar 
në hartën e mëposhtme (ajër, ujëra sipër-
faqësore, ujëra nëntokësore, biodiversitet) 
(Fig. 4):

Figura 6. 
Harta e rrjetit të monitorimit të mjedisit për 

vitin 2018 (PKMM, 2017)

Monitorimi i komponentëve mjedisorë, 
duhet të mbështetet tek ky rrjet, sipas 
stacioneve, frekuencave standarte, 
parametrave të përcaktuar, metodës së 
kampionimit etj. Çdo stacion monitorimi, 
është i lidhur me një grup parametrash, 
që maten dhe analizohen, në bazë të të 
cilave, janë treguesit mjedisorë të gjendjes, 
ndikimit dhe trysnisë13. Aktualisht në 
Shqipëri, nuk arrihet të monitorohen të 
gjithë stacionet e parashikuar nga Rrjeti 
Kombëtar i Monitorimit. Kjo shkaktohet, 
si rezultat i pamjaftueshmërisë së burimeve 
financiare, të nevojshme për të mbuluar 
plotësisht me monitorim, gjithë rrjetin. Për 
këtë arsye, zbatohet parimi i përparësisë 
së stacioneve, duke përzgjedhur për

13     Referuar listës zyrtare të treguesve mjedisorë 
dhe klasifikimit të tyre në legjislacionin aktual

monitorim, vetëm ato stacione që janë më 
të rëndësishme, nisur nga një vlerësim i 
gjithanshëm i problematikës dhe rëndësisë 
që ka secili prej tyre, në raport me kryerjen 
e vlerësimeve mjedisore, përcaktimin e 
prirjeve në vite dhe parashikimin e prirjeve 
mjedisore për të ardhmen. Rrjeti Kombëtar 
i Monitorimit 2018, është i përbërë nga 775 
stacione monitorimi gjithsej, të shpërndara 
në të gjithë vendin sipas sektorëve (Tabela 
3. Numri stacioneve të monitorimit 
sipas fushave). Në varësi të tij dhe 
instrumentave financiare në dispozicion të 
monitorimit, si dhe kritereve të mësipërme 
të përzgjedhjes, bëhet shpërndarja e 
buxhetit, sipas komponenteve mjedisorë 
dhe numrit të stacioneve të monitorimit.

Sektori Numri i stacioneve sipas fushave Kostoja në milionë lekë Kostoja në %

Ajër 121 50 20

Zhurmat 51 17 6.8

Ujëra

75 30

Ujë lumi 151

Ujë liqeni 36

Ujë lagune 33

Ujë deti 102

Ujë bio-cilësi 95 23 9.2

Ujë nëntokësor 59 5 2

Tokat 26 20 8

Pyjet 99 35 14

Biodiversiteti 76 25 10

Gjithsej 849 250

Tabela 3. 
Numri i stacioneve të monitorimit dhe kostoja 

sipas fushave në PKMM 2018.

Ajër

zhurmat

Ujë sipërfaqësor

Ujë bio-cilësi

Ujë nëntokësor

Toka

Biodiversiteti

Pyje

Kosto e PKMM me stacionet dhe indikatorët për vitin 2018 (në milion/lekë)
Totali 250 milionë lekë

Monitorimi i ajrit, ujërave, tokës, biodiver-
sitetit dhe pyjeve, duhet të bëhet në për-
puthje me standardet dhe kërkesat e Di-
rektivave të BE-së dhe kritereve Evropiane 
e Pan-Evropiane, sipas fushave përkatëse, 
të përafruara në masë të konsiderueshme 
edhe me legjislacionin aktual shqiptar. 
Por, sfidë e madhe ngelet ende, zbatimi me 
përpikmëri i gjithë parashikimeve ligjore 
të lidhura me mjedisin në tërësi dhe mon-
itorimin në veçanti. Kjo duhet shoqëruar, 
me ngritjen dhe konsolidimin e një Sistemi 
të Integruar të Monitorimit Mjedisor, 

mbështetur tërësisht, në standardet e ven-
dosura nga legjislacioni mjedisor evropian 
dhe ai kombëtar (i cili duhet t’i pasqyrojë 
plotësisht ato) dhe funksionimin e tij si një 
i tërë. Kjo do të bëjë të mundur, sigurimin 
e të dhënave mjedisore të besueshme, të 
sakta, të vazhdueshme dhe të mbështetu-
ra mbi vlerësimin e treguesve mjedisorë, 
në përputhje me përparsitë politike mje-
disore dhe të gjeneruara, nga një sistem 
monitorimi modern dhe me standarde 
evropiane.

Figura 7. 
Shpërndarja e buxhetit sipas komponentëve 

mjedisorë në PKMM 2018

Sigurimi i të dhënave mjedisore dhe rapor-
timi i tyre, drejt institucioneve evropiane, 
në përputhje me standardet e vendosura 
nga këto të fundit, është i lidhur ngushtë 
edhe me gjenerimin e tyre, nga një sistem 
kombëtar të dhënash, i konsoliduar, i ba-
zuar në rrjetin kombëtar të integruar të 
monitorimit të mjedisit, të ngritur në për-
puthje me kërkesat e strandardet e përcak-
tuara nga Direktivat Evropiane. Njëkohë-
sish, ngritja dhe funksionimi i një Sistemi 
të Integruar të Informacionit Mjedisor, do 
të bënte të mundur dhe siguronte, mbu-
limin me të dhëna dhe informacion mbi 
statusin mjedisor, presionet e ushtruara, 
ndikimin në mjedis dhe reagimin e pub-
likut ndaj dukurive me ndikim në mjedis 
(skema DPSIR), që përbën edhe konceptin 
bazë, ku duhet të mbështetet monitorimi 
i treguesve mjedisorë, të cilët edhe klasifi-
kohen, sipas kësaj skeme konceptuale. 

Ndërkaq, Sistemi i Integruar i Informa-
cionit Mjedisor (SIIM), është një sistem, 
që do të siguronte të dhëna të besueshme 
për mjedisin në kohën dhe cilësinë e 
duhur. Misioni i tij, ka të bëjë gjithashtu 
edhe me ruajtjen, menaxhimin, verifi-
kimin, mbrojtjen, përdorimin dhe arkivi-
min e të dhënave mjedisore. Të dhënat 
grumbullohen, në një bazë të dhënash si 
dhe përpunohen në programin GIS. Ob-
jektivi i këtij sistemi është sigurimi i një 
cilësie të lartë të dhënash si dhe aksesit në 
çdo kohë tek ato, nga ana e përdoruesve të 
ndryshëm. Njëkohësisht, ngritja e tij bën 
të mundur shkëmbimin e të dhënave dhe 
informacionit mjedisor, që sigurohet nga 
gjithë institucionet monitoruese në vend, 
gjë që do ta kompletonte infrastrukturën e 
grumbullimit dhe menaxhimit të informa-
cionit dhe të dhënave mjedisore në nivel 
kombëtar, si dhe do ta njësonte me atë të 
vendeve të tjera evropiane. Por kjo kërkon 
më shumë kapacitete teknike, financiare, 

njerëzore dhe administrative në shërbim, 
gjë që do të bënte të mundur edhe kryer-
jen e vlerësimeve mjedisore mbështetur në 
të dhënat e grumbulluara dhe në përputh-
je të plotë me standardet evropiane, duke 
përmirësuar ndjeshëm performancën e 
raportimeve mjedisore të Shqipërisë, si 
brenda vendit ashtu edhe jashtë tij. Aktu-
alisht, ky sistem është duke u ngritur dhe 
përpilimi i tij po bëhet nga ekspertë të 
huaj, në bashkëpunim edhe me institucio-
net shqiptare.

Pavarësisht, mungesës ende të një SIIM 
në Shqipëri, vlerësohet se sistemi aktual i 
monitorimit të mjedisit, pavarësisht fak-
tit, që ende nuk arrin të ofrojë të dhëna të 
vazhdueshme për të gjithë treguesit, duket 
se, të paktën ekspertizën ka filluar ta përc-
jellë tek eskpertët vendorë dhe institucio-
net monitoruese. Përdorimi i treguesve 
mjedisorë në të ardhmen, duhet patjetër 
të përmbushë kërkesat dhe nevojat kom-
bëtare, si dhe t`u shërbejë politikëbërësve, 
duke ofruar vlerësimet e duhura mbi 
cilësinë e mjedisit në vend, me qëllim mar-
rjen e masave ligjore të nevojshme nga këta 
të fundit, në shërbim të mirë-menaxhimit 
të mjedisit, ruajtjen dhe mbrojtjen e tij, në 
të ardhmen. Por kjo gjë, ende në Shqipëri, 
nuk po funksionon siç duhet dhe është 
ende në faza fillestare. Vlerësimi i gjendjes 
së mjedisit, mbështetur në përfshirjen e 
plotë në të, të faktorëve mjedisorë me ata 
social-ekonomikë, duhet të funksionojë 
më mirë dhe në mënyrë më të plotë, e al-
ternuar me analizat e natyrës ndërsektori-
ale. Kuadri konceptual i DPSIR, i përdorur 
për analizat dhe vlerësimet mjedisore 
në Shqipëri, zbatohet sistematikisht prej 
vitesh, por ai fokusohet, vetëm tek për-
shkrimi i situatës aktuale të mjedisit dhe 
jo tek analiza e ciklit politik, vlerësimi i 
integruar i mjedisit në Shqipëri, ofrimi i 
skenareve mjedisore që parashikohen të 

ndodhin në të ardhmen (kjo lloj analize 
thuajse mungon), duke bërë që të mungojë 
theksi ndaj problematikës mjedisore, ofru-
ar për politikëbërësit dhe si rrjedhim edhe 
proceset politike mjedisore në vend dhe 
vlerësimi i efikasitetit të atyre ekzistuese. 
Duhet vënë në dukje se nga ana procedur-
ale përgatitja e RGJMSH është një traditë 
e mirë qysh pas krijimit të AKM. Meg-
jithatatë ka ende shumë punë për të bërë 
në lidhje me anën përmbajtësore të RGJM 
dhe me shkallen e informimit të publikut 
mbi gjetjet e raportin dhe komunikimit 
me të. Kontributi që mund te japin pro-
jektet e ndryshme që sjellin të dhëna mbi 
cilësinë e mjedisit në Shqipëri kanë nevojë 
që të kaojnë në filtra përpara se të bëhen 
pjesë e RGJMSH.  

3.3.4	 Sistemet aktuale të Moni-
torimit të gjendjes së mje-
disit 

Nga një vështrim i hollësishëm, i situ-
atës aktuale të treguesve mjedisorë, 

tek të cilët bazohet monitorimi në Shqipëri, 
rezulton se ato ndahen në kategori që mb-
ulojnë 15 tematika kryesore. Edhe pse, 
fluksi i të dhënave aktuale, mbulon të gjitha 
kategoritë kryesore mjedisore, intensiteti, 
mbulimi gjeografik, afati kohor, brenda të 
cilëve ato grumbullohen si dhe cilësia e të 
dhënave, tregojnë se ka luhatje të konsider-
ueshme dhe paqëndrueshmëri në mon-
itorimin e tyre dhe fluksin e të dhënve që 
sigurohen prej këtij procesi. Prioritare, në 
përcaktimin e strukturës së përgjithshme të 
komponentëve kryesorë mjedisorë, si dhe 
të proçedurave aktuale të monitorimit, ka 
qenë fusha e monitorimit të ajrit dhe ujërat, 
për të cilat ka pasur disa zhvillime, sa takon 
përmbushjes së standardeve të monitorim-
it të tyre. Në lidhje me situatën e ndotjes së 
ajrit dhe monitorimit të saj, ka një vlerësim 

mbi progresin e bërë, i cili lidhet me mbu-
limin me monitorim nga stacionet automa-
tikë (24 orë monitorim) të gjashtë qyteteve 
kryesorë të vendit me popullsi mbi 80.000 
banorë. Duke marrë në konsideratë, mung-
esën e qendrave të mëdha urbane (vetëm 
Tirana ka mbi 500.000 banorë), zhvillimi 
i rrjetit të monitorimit të cilësisë së ajrit, 
vlerësohet si relativisht i kënaqshëm, vlerë-
sim ky i bërë në raport me shkallën e mbu-
limit me monitorim të bazuar në parimin 
e prioritarizimit dhe njëkohësisht në raport 
me kapacitetet monitoruese dhe ato finan-
ciare në dispozicion të këtij aktiviteti. Por 
ai, nuk mund të konsiderohet kursesi i 
`mjaftueshëm` po të kemi parasysh nevo-
jën për zgjerim të mbulimit me monitorim 
të vazhdueshëm të cilësisë së ajrit në ato 
pika që konsiderohen si burime kryesore 
të ndotjes së ajrit në qytete me aktivitet të 
spikatur industrial apo qytetet e mëdha dhe 
me nivel të lartë mobiliteti Mendohet që, në 
të ardhmen e afërt, fokusi i monitorimit të 
jetë drejt zgjerimit të njohurive edhe mbi 
kushtet atmosferike, shoqëruar kjo edhe 
me shpërndarjen e rrjetit të monitorimit të 
stacioneve të ajrit drejt zonave urbane, ru-
rale dhe ato pyjore. Monitorimi ajrit, gjatë 
vitit 2016-të14, u zhvillua në 113 pika të reja 
krahasuar me një vit më parë, të mbuluara 
nga stacione gjysmë automatike dhe tuba 
pasivë matjesh (tabelat e mëposhtme japin 
referenca të përgjithshme mbi monitorim-
in e ndotjes së ajrit dhe zhurmave, referu-
ar vitit 2016-të si një nga vitet me perfor-
mancën më të mirë të viteve të fundit). 
Ndotësit që maten janë: SO2, NO2, (NOx), 
CO, O3, Benzene, PM10 (PM2.5) dhe metalet 
e rënda. Monitorimi i tyre, kryhet nëpërm-
jet stacioneve automatikë, përfshirë ato të 
lëvizshëm, gjysëm automatikë dhe tubave 
pasivë (ky i fundit i organizuar në disa fush-
ata, një për çdo stinë).

14     Programi Kombëtar i Monitorimit 2016, AKM. 

Tematika Ndotja Ajrit

Referenca ligjore / 
Kombëtare Ndërkom-
bëtare

VKM nr. 1189/2009`Rregullat dhe procedurat për hartimin e zbatimin 
PKM-së
Ligji Nr. 162/2014 ` Për mbrojtjen e cilësisë së ajrit urban` dhe VKM 
nr.352/ 29.4.2015 ` Mbi vlerësimin e cilësisë së ajrit urban dhe per disa 
ndotës që lidhen me to` 
Direktiva AQ BE-së (2004/107/KE&2008/50/KE), e përcaktuar në Ven-
dimin (2011/850/BE)

Mbulimi gjeografik 
me të dhëna Gjashtë qendrat urbane, të zgjeruara me 113 stacione të tjera ( 2016)

Treguesi (t) SO2, NO2 (NOx), CO, O3, Benzene, PM10(PM2.5), metalet rënda
Autoritetet përgjeg-
jëse / institucionet AKM dhe ISHP

Frekuenca dhe 
disponueshmëria në 
kohë

6 stacione automatike të instaluar në pocizione fikse që monitorojnë me 
pajisje automatike gjate 24 orëve pa ndërprerje e gjenerojnë të dhëna 
orare mbi të cilat kalkulohen mesataret mujore për gjithë parametrat e 
mësipërm.
Tubat pasive përdoren për monitorimin e Benzenit (C6H6), O3, SO2, 
NO2 në katër fushata (një për çdo stinë) në periudha 2-3 javore.  
Stacionet gjysëm automatikë monitorojnë PM10 (dhe përqëndrimet 
e HM) në qytete të ndryshme dhe analizat e rezultateve të tyre do të 
asistohen nga 9 laboratorë.

Tematika Zhurmat

Referenca ligjore 
kombëtare/ ndërkom-
bëtare

Ligji nr. 9774,datë12.07.2007 “Për vlerësimin dhe administrimin zhur-
mës”
VKM nr. 1189/2009 `Rregullat dhe procedurat për hartimin e zbatimin 
PKM-së 
Direktiva BE-së 2002/49/KE 

Mbulimi gjeografik 
me të dhëna

Në tetë Qendra Urbane (deri në 2014), dhe zgjerimi tyre deri në 10-të në 
2016, (51 pika monitorimi)

Treguesi (t): Leq, L10, L90
Autoritete përgjegjëse 
/institucionet AKM 

Frekuenca dhe dis-
ponueshmëria në kohë 

14 ditë / 24 orë. Vlerat koresponduese ditë/natë për ditë. Mestarja bi/
javore ditë/ natë 

Në vlerësimet e bëra mbi monitorimin e 
viteve të fundit, rezulton se vlerësimi i cilë-
sisë së ujërave në lumenjtë Drin, Bunë, Mat, 
Erzen, Ishëm, Shkumbin, Seman dhe Vjosë 

është bërë, bazuar tek parametrat fizikë 
dhe kimikë (temperatura, transparenca, 
pH, alkaliniliteti, përçueshmëria elektrike, 
oksigjeni tretur, COD, BOD5, nitrite, ni-

Tabela 4. 
Referenca të përgjithshme mbi monitorimin e 

ndotjes së ajrit dhe zhurmave

trate, ammoniaku, Ptotal) në 18 stacione. 
Ndërsa në vitin 2016, monitorimi u zgje-
rua duke shtuar më shumë stacione moni-
torimi (151 stacione) e duke specifikuar, se 
ku ato do të vendoseshin dhe cilat do të ishte 
shpeshtia e mostrimit. Gjithashtu, konsta-
tohen paqartësi dhe mungesë evidencash 
në lidhje me sigurimin e monitorimit të 
vazhdueshëm, të të njëjtëve tregues apo 
parametra, për të njëjtët stacione apo kom-
ponentë mjedisorë, vit pas viti. Kështu p.sh. 
nuk është e qartë nëse stacionet e propozu-
ara në vitin 2016 (151), kanë përfshirë edhe 
35 stacionet, që në vitin 2011, kanë moni-
toruar shkarkimet e ujërave të zeza (në lu-
menj apo grykëderdhje). Ndërkohë, që në 
vitin 2016 u planifikua edhe monitorimi i 
35 stacioneve në liqene dhe 33 në laguna, në 

vitin 2014 u raportua si i monitoruar vetëm 
liqeni Butrintit, ndërsa në vitin 2011 ishin 
vetëm shtatë stacione monitorimi në liqene 
(2 Ohri, 4 Shkodra dhe 1 Prespa Madhe). 
Bazuar në këto të dhëna dhe fakte, eviden-
tohet lehtësisht mungesa e monitorimit të 
vazhdueshëm dhe të rregullt nga institucio-
net e monitorimit në Shqipëri, duke bërë 
që edhe të dhënat e gjeneruara nga ky pro-
ces, në jo pak raste, të jenë të cungëta duke 
kushtëzuar kryerjen e vlerësimeve kom-
plekse, mbi cilësinë e ujërave dhe faktorëve 
që ndikojnë tek to dhe njohjen e burimeve 
të ndotjes dhe pasojat e tyre mbi përbërs 
të tjerë mjedisorë apo njerëzorë. (Tabela e 
mëposhtme jep referenca të përgjithshme të 
monitorimit të ujërave sipërfaqësorë).

Tematika Ujërat Sipërfaqësorë (liqene, lumenj, laguna )

Referencat ligjore 
kombëtare dhe 
ndërkombëtare

WFD Direktiva 2006/44/EC e Parlamentit Europian dhe këshillit në 6 
Shtator 2006 mbi cilësinë e ujërave të ëmbla që kanë nevojë për mbrojtje 
ose përmirësime me qëllim mbrojtjen e peshqve ujorë` 
VKM nr. 1189, 2009 `Rregullat dhe procedurat për hartimin e zbatimin 
PKM-së.
Ligji Nr. 111/2012 ` Për menaxhimin e integruar të burimeve ujore` 
VKM nr.267/2014 `Mbi approvimin e substancave prioritare për mje-
disin ujor` 
VKM nr. 246/2014 ̀ Mbi përcaktimin e normave të cilësisë në mjedis për 
ujërat sipërfaqësorë`.

Mbulimi gjeografik me 
të dhëna 

Mbulimi është relativ. Në përgjithësi gjashtë lumenj dhe tre liqene 
monitorohen rregullisht, por jo të mbuluar çdo vit. Një shpërndarje 
hapsinore e rrjetit nevojitet të bëhet me qëllim vlerësimin e 
qëndrueshmërisë dhe mjaftueshmërisë

Treguesi (t)
TOC, pH, P-total, NO3-, NO2-, NH4 , BOD, COD, PO4, kripshmëria, 
lënda pezull, përmbajtja, oksigjeni tretur
Analizat mikrobiologjike (Faecal Coli, Faecal, Streptokoku)

Autoritetet përgjegjëse/ 
institucionet AKM dhe ISHP

Frekuenca dhe 
diponueshmëria në kohë Disa herë në vit , së paku 4 herë vit /çdo sezon

Tabela 5. 
Referenca të përgjithshme mbi monitorimin e 

ujërave sipërfaqësore

Ndërkohë që, monitorimi i cilësisë së 
ujërave nëntokësore, është një nga kompo-
nentët me historinë më të gjatë të moni-
torimit e me traditë në këtë drejtim, përg-
jithësisht e kryer nga Shërbimi Gjeologjik 
Shqiptar. Ky monitorim kryhet në një 
numër, relativisht të qëndrueshëm stacio-
nesh (40 në vitin 2011, 39 në vitin 2016, 
59 stacione monitorimi 2017), të cilat mb-
ulojnë shtatë basenet ujëmbajtëse të vendit 

(Shkodra, Lezhë - F. Kuqe, Tirana - F. Kru-
jë, Elbasan - Lushnjë, Korçë, Gjirokastër – 
Kafaraj - Novoselë, Vurg - Mursi dhe Ori-
kum). Parametrat e monitoruar, mjaftojnë 
për të përcaktuar `kushte kimike` të tyre, 
sikundër përcaktohet edhe në Anexin 5, të 
WFD 60/2000/ KE`15. (Tabela e mëposhme 
përmban referenca të përgjithshme të moni-
torimit të ujërave nëntokësore).

15     WFD/ Direktiva Kuadër e Ujit 

Tematika Ujërat nëntokësore

Referenca Kombëtare/ 
Ndërkombëtare 

WFD, Direktive 2006/118/KE, Për mbrojtjen e ujërave nëntokësore 
ndaj ndtijeve dhe demtimit`
VKM nr. 1189, 2009 ̀ Rregullat dhe procedurat për hartimin e zbatimin 
e PKM-së 

Mbulimi gjeografik me 
të dhëna Programi monitorimit për ujërat nëntokësore në 59 stacione.

Treguesi (t):

Parametrat e matur në 2016 janë: pH, temperaturat, TOC, PD, ushqye-
sit (N, P), metalet rënda, parametrat bazë organikë dhe mikrobiolog-
jikë. Analiza e parametrave bazë (përbërësit e klorurit dhe PCB-të, si 
dhe pesticidet dhe PAHs janë përfshirë 

Autoritetet përgjegjëse Shërbimi Gjeologjik Shqiptar
Frekuenca dhe dis-
ponueshmëria në kohë Disa herë në vit, së paku 4 herë/ vit (çdo stinë)

Monitorimi i parametrave, që mbulojnë 
tokat dhe ujërat për ujitje, nuk monitoro-
hen rregullisht, ndërkohë, që monitorohet 
intensiteti i përdorimit të plehrave kimike 
dhe pesticideve, të cilat tregojnë forcat e 
konsideruara si shtytëse dhe ndikimin e 
tyre tek tokat dhe përcaktimin e shkallës 
së ndotjes të ujërave për ujitje.

Ndërkohë, erozioni i tokave, një tjetër 
komponent mjedisor detyrim monitorimi 
(referuar vetëm legjislacionit kombëtar), 
bazohet në vlerësime përgjithësisht teorike, 

të nivelit potencial të erozionit në tokat bu-
jqësore dhe për këtë përdoren katër staci-
one eksperimentale, të cilat shërbejnë për 
të rifreskuar fondin teorik të evidencave 
dhe vlerësimeve të këtij fenomeni. Rrësh-
qitjet e tokave, monitorohen në zona, ku 
fenomeni është konstatuar (duke shkak-
tuar pasoja në banesa apo infrastrukturë). 
Rezultatet e këtij monitorimi janë gjti-
hashtu pjesë e RGJM-së, por monitorimi 
i erozionit të tokave dhe cilësia e tyre, të 

Tabela 6. 
Referenca të përgjithshme mbi monitorimin e 

ujërave nëntokësore

1

1 5    WFD/ Direktiva Kuadër e Ujit 

integruara me monitorimin e zbatimit të 
politikave të adaptimit ndaj ndryshimeve 
klimatike, do të sillnin një kontribut mjaft 
cilësor, në vlerësimin e interguar mjedis-
or në Shqipëri dhe trajtimin e saj si pjesë e 
raportit gjithashtu. 

Monitorimi i mbetjeve të ngurta në vend, 
kufizohet vetëm tek regjistrimi i mbet-
jeve urbane të gjeneruara. Kompletimi i 
ndërtimit të landfilleve, në përputhje me 
standartet e BE-së, do të bëjë të mundur, 
përveç të tjerash, edhe matjen e treguesit 
të `përqindjes së mbetjeve të ngurta urbane 
të hedhura në mënyrë të sigurtë`16. Moni-
torimi i parametrave të tjerë (në kuadër 
të po kësaj Direktive), kërkon instalimin 
e ripërdorimit, riciklimit dhe skemave të 
rikuperimit si dhe adaptimit të politikave 
minimizuese, që aktualisht në Shqipëri 
mungojnë. 

Mbetjet helmuese dhe të rrezikshme: 
sot në nivel kombëtar vlerësohet të jenë 
14 vende (hot spote)17 të rrezikshme të 
depozitimit të mbetjeve të rrezikshme. 
Monitorimi i tyre, është bërë në kuadër 
të vlerësimit të ndikimit në mjedis dhe 
Planit të Veprimit për Rehabilitimin e tyre, 
dokumenta këto diskret dhe të përdorura 
për qëllime specifike. Objektivat specifikë 
për monitorimin e tyre, do të duhej 
të trajtoheshin si `çështje specifike` të 
programit kombëtar të monitorimit, nëse 
kjo do të duhet të bëhet dhe vlerësohej si 
prioritet, për shkak të lënies së monitorimit 
të tyre, jashtë fokusit dhe objektit të kuadrit 
ligjor aktual të monitorimit në Shqipëri. 

Një komponent tjetër mjedisor, detyrim 
monitorimi dhe raportimi si në kuadrin 
ligjor shqiptar ashtu edhe në atë referu-
ar BE-së, është biodiversiteti. Ai karak-

16     Referuar Direktivës Kuadër për Mbetjet/ 
2008/98/EC
17     RGJM 2014

terizohet nga një pasuri biologjike mjaft 
domethënëse: rreth 3200 bimë të larta dhe 
2350 të ulta: 15.600 specie vertebrorësh 
dhe invertebrorësh (përfshirë insektet, 
molusqet, peshqit, amfibët, zvarranikët, 
shpendët dhe gjitarët). Në gjithë vendin 
sot gjenden rreth 91 specie të kërcënuara 
globalisht, disa prej të cilave me një rëndë-
si e domethënie të veçantë rajonale (Pe-
likani kaçurel, Pelecanus crispus, karabul-
laku, Phalacrocorax pygmeus dhe blini, 
Acipenser sturio). 

Monitorimi i biodiversitetit, është i ori-
entuar në dy drejtime kryesore: a- moni-
torimi pyjeve dhe b- monitorimi i ekosiste-
meve dhe specieve. Monitorimi pyjeve, 
bëhet në përputhje më standardet dhe 
kriteret Pan-Evropiane dhe treguesit për 
menaxhimin e qëndrueshëm të pyjeve, të 
përcaktuar nga Kombet e Bashkuara. Para-
metrat e monitoruar përfshijnë: sipërfaqen 
totale të tokave pyjore, prodhimin pyjor 
(volumi) dhe vlerësimin e biomasës totale, 
përbërësit, struktura e klasave moshore 
dhe shpërndarja diametrike etj. Indeksi 
prodhimit, shërben për të vlerësuar sh-
kallën e sekuestrimit të karbonit nga bio-
masa pyjore. Gjithashtu, ka edhe të dhëna 
mbi vlerësimin e shkallës së kërcënimit 
nga zjarret dhe mbikullotja. 

Treguesit e monitoruar, përfshijnë gjashtë 
kritere që janë: C1 `Mirëmbajtja, përmirë-
simi dhe rritja e burimeve pyjore, kon-
tributi tyre në ciklin global të karbo-
nit`, C2 `Ruajtja e ekosistemeve pyjore, 
shumëfishimi i pyjeve`, C3 `Mirëmbajtja 
dhe inkurajimi i funksioneve prodhuese 
në pyje, C4 `Mirëmbajtja, mbrojtja dhe 
përmirësimi i diversitetit biologjik të 
ekosistemeve në pyje, C5 `Mirëmbajtja, 
përmirësimi dhe stimulimi i funksioneve 
mbrojtëse në menaxhimin e pyjeve, C6 
`Mirëmbajtja e funksioneve dhe kushteve 

të tjera social-ekonomike`. Në vitin 2016, 
fokusi i monitorimit ishin kriteret Pan - 
Evropianë C2 dhe C4, të cilat u kryhen nga 
AKM. Monitorimi i këtyre kritereve, jep 
një kontribut të rëndësishëm në vlerësimin 
e shëndetit në pyje edhe pse, ky monitorim 
nuk kryhet i plotë për të gjithë treguesit, 
duke cënuar kështu krijimin e një situate e 
panorame të plotë të gjendjes në pyje, ba-
zuar në një seri të plotë treguesish mjedis-
orë të gjendjes në pyje, të integruar edhe 
me tregues të tjerë e faktorë social ekono-
mikë që ndikojnë. 

Zonat e mbrojtura dhe speciet. Në rapor-
tet e viteve të fundit të gjendjes në mjedis, 
nuk ka ndonjë informacion domethënës në 
lidhje me biodiversitetin. Po ashtu edhe në 
raportin e pestë të CBD-së18, nuk ka ndonjë 
informacion sasior, ku mund të mbështetet 
përshkrimi apo vlerësimi, mbi situatën ak-
tuale të biodiversitetit dhe statusin e mbro-
jtjes së specieve, përveçse referenca të përg-
jithshme mbi rifreskimin e `Librit të Kuq`. 
Speciet e mbrojtura në Shqipëri (405), si-
pas Listës së Kuqe (Red List) të florës dhe 
faunës, të miratuar në Dhjetor të vitit 2013, 
është rritur me 44 specie në krahasim me 
atë të vitit 2007, duke treguar kështu se 
përpjekjet për të përcaktuar kushtet e pre-
misat bazë, të cilat do të çojnë drejt krijimit 
të sistemit të monitorimit të biodiversi-
teti, janë në proces kompletimi e sipër. 
Ndërkaq, speciet e mbrojtura të faunës sot 
në Shqipëri, numerohen të jenë 575, i njëjti 
numër si me vitin 2007.

Të gjitha burimet, tregojnë se monitorimi 
dhe menaxhimi i biodiversitetit, deri më 
tani ka qenë kryesisht i lidhur me zbatimin 
e projekteve ndërkombëtare të financuara 
nga donatorë të ndryshëm, duke mos ndi-
kuar në rritjen e kapaciteteve të duhura, të 
nevojshme për të siguruar vazhdimësinë e 

18     Convention on Biological Diversity

monitorimit të tij. Rezultatet e këtyre pro-
jekteve, duhet të ishin grumbulluar dhe 
vlerësuar dhe më pas të bëheshin pjesë e 
data bazës kombëtare të të dhënave mje-
disore e përdoreshin për qëllime vlerë-
simesh e raportimesh mjedisore dhe rifre-
skoheshin në mënyrë sistematike. Sot ato 
ose nuk ekzistojnë ose kanë humbur nëpër 
agjencitë, organizatat, subjektet, që i kanë 
implementuar, ndërkohë që të dhënat e tyre 
mund të ishin një kontribut mjaft i mirë, 
për integrimin e informacionit mbi biodi-
versitetin në sistemin e monitorimit të mje-
disit. Kështu, një shembull mjaft i mirë për 
këtë është p.sh. ngritja e sistemit ndër-kuf-
itar të monitorimit, për Parkun Kombëtar 
të Prespës (mes Shqipërisë- Greqisë dhe 
Maqedonisë), për monitorimin e peshkut 
dhe peshkimit, vegjetacionit ujor, pyjeve 
dhe habitateve tokësore etj. Një aplikacion 
tjetër, shembull i një sistemi monitorimi 
në zonat e mbrojtura, është ai i deltës së 
lumenjve Drin-Mat. Sistemi i Integruar i 
Monitorimit të kësaj delte, ishte e fokusuar 
tek evidentimi i ndikimit të ndryshimeve 
klimatike mbi ekosistemet bregdetare të saj, 
si një kontribut që ndihmoi në të kuptuarit 
më mirë të mënyrës, sesi përgjigjen eko-
sistemet ndaj këtyre ndikimeve, efekteve që 
shkaktojnë ndryshimet klimatike mbi habi-
tatet, bimët dhe kafshët si dhe mënyrën sesi 
ekosistemet dhe elementet e tyre përbërëse, 
po adaptohen ndaj këtyre ndryshimeve, 
nëpërmjet vendosjes së një pakete tregue-
sish, nën-treguesish dhe parametrash, që 
nevojitet të monitorohen si dhe disenjimit 
dhe implementimit të masave mbrojtëse 
dhe menaxhuese dhe monitorimit të efekti-
vitetit të këtyre masave. Tematika kryesore 
e treguesve dhe nën-treguesve ose parame-
trave të këtij sistemi monitorimi janë: mete-
orologjike (presioni ajrit, temperatura dhe 
lagështira, rreshjet, erërat, regjimi diellor 
(nëse është e mundur), hidrologjike (niveli 
detit, niveli ujërave dhe prurjet e lumenjve, 

niveli ujërave nëntokësore, ndryshimet në 
nivelin e detit dhe regjimit të lagunave), 
fizike (pH, aciditeti, alkaliniteti, oksigjeni 
tretur, COD, BOD5, azoti, fosfori, karboni 
organik total, metalet e rënda, plehrat ki-
mike dhe pesticidet), hidrobiologjike (fi-
toplanktoni, fitobenthos, zooplanktoni, 
zoobenthosi, diversiteti peshqve, habitate 
të listuara në listën e Direktivës Kuadër të 
Habitateve të BE-së, speciet prioritare etj.

Vendosja e një sistemi monitorimi të plotë 
të biodiversitetit, kërkon gjithashtu edhe 
implementimin e Nenit 17 të Direktivës 
së Habitateve, e cila ju kërkon vendeve 
anëtare të saj, që të raportojnë çdo gjashtë 
vjet, rreth progresit të bërë në zbatimin e 
saj. Duke qenë se, fokusi kryesor i kësaj di-
rektive, është ruajta dhe mbrojtja e një sta-
tusi të favorshëm të mbrojtjes së habitateve 
dhe specieve me interes për komunitetin, 
monitorimi dhe raportimi i kërkesave që 
vijnë nga Direktiva, do të bëhet i mundur 
vetëm nëse do të merren masat e duhura 
për këtë qëllim. Monitorimi i statusit të 
mbrojtjes, është një detyrim që vjen nga 
Neni 11, i Direktivës së Habitateve për të 
gjitha habitatet (e listuara në Anexin I) 
dhe specieve (të listuara në Anexin II, IV, 
V) me interes komunitar. Si rrjedhojë, ky 
parashikim nuk është e kufizuar vetëm tek 
Natura 200019 për të dhënat që vijnë nga 
vendet anëtare, por edhe ato jashtë saj, më 
qëllim arkivimin e një vlerësimi të plotë të 
statusit të mbrojtjes. Rezultatet kryesore 
të monitorimit, duhet të raportohen tek 
Komisioni Evropian, çdo gjashtë vjet 
në përputhje me kërkesat e Nenit 17 të 
Direktivës. 

19     Shenim: `Natura 2000` është programi i BE-së, për 
ngritjen e rrjetit të site-ve të mbarështrimit dhe mbrojtjes 
së specieve të rralla dhe në rrezik zhdukje dhe habitateve 
të  rralla natyrore,të mbrojtura. Synimi i tij është sigurimi 
afatgjatë i mbijetesës së këtyre specieve dhe habitateve në 
Evropë, të listuara si në Direktivën e Shpendëve ashtu 
dhe në Direktivën e Habitateve.

Inventari Gazeve Serë (GHG-të) dhe mon-
itorimi i tyre në vendin tonë, kryhet çdo 
shtatë vjet, nëpërmjet Komunikimit Kom-
bëtar të UNFCCC20. Parashikimet e kësaj 
Konvente, janë në përputhje me kërkesat 
dhe detyrimet e përcaktuara, të lidhura 
edhe me raportimin ndaj adoptimeve në 
kuadër të kësaj Konvente të tilla si: man-
uali raportimeve të UNFCCC, (Aneksi 
I), inventaret dhe përgatitja e komuniki-
meve kombëtare. Të dhënat e inventarit, 
ofrohen në inventarin vjetor të GHG-ve 
si dhe në Komunikimet Kombëtare, në 
kuadër të Konventës. Vlerësimi i GHG-
ve, bëhet kryesisht i bazuar, tek të dhënat 
statistikore të INSTAT-it mbi aktivitetet 
ekonomike, statistikat e transportit si dhe 
konsumit final, të energjisë dhe burimeve 
natyrore. Komunikimi i Tretë Kombëtar 
në Shqipëri, është finalizuar dhe prezantu-
ar për publikun në vitin 2016. Ndërkohë, 
që raportimi i tij drejt UNFCCC (GHG-të 
janë detyrim raportimi i Shqipërisë drejt 
këtij institucioni) si dhe gjetjet e tij janë 
përfshirë vitet e fundit në RGJM- të e pub-
likuara nga AKM. 

3.3.5	 Burimet e aktivitetit të 
monitorimit mjedisor dhe 
problematikat e grumbullimit 
të të dhënave 

Karakteristika kryesore e mjedisit 
ekzistues mbi monitorimet në vend, 

është fragmentarizimi i theksuar i këtij pro-
cesi. Ka një mozaik të vërtetë institucionesh, 
të përfshira në monitorimin e gjendjes së 
mjedisit në vend dhe institutesh të spe-
cializuara, të cilat kanë në qendër të kësaj 
marëdhënie dhe aktiviteti (që lidhet me 
monitorimin e gjendjes së mjedisit), Minis-

20     United Nations Frameëork Convention on Cli-
mate Change / Konventa e Kombeve të Bashkuara 
për Ndryshimet Klimatike

trinë e Mjedisit dhe Turizmit dhe Agjencinë 
Kombëtare të Mjedisit (AKM). Kjo e fun-
dit, përfaqëson institucionin përgjegjës për 
monitorimin e mjedisit, supervizimin, 
kordinimin dhe monitorimin e aktivitetit 
monitorues, nga ana e institucioneve apo 
instituteve të kontraktuara prej saj, në lidhje 
me monitorimin e treguesve mjedisorë, të 
cilët nuk mund të mbulohen nga AKM-ja 
dhe kapacitetet e saj. Njëkohësisht, ajo është 
edhe institucioni kryesor, që posedon dhe 
administron gjithë të dhënat mjedisore të 
grumbulluara nga proceset e monitorimit, 
të performuara nga ajo vetë apo institucio-
net e kontraktuara prej saj (dhe Ministria 
Mjedisit dhe Turizmit) apo institucionet e 
tjera në nivel kombëtar, që kanë detyrim 
të ndajnë dhe ofrojnë të dhënat e tyre për 
AKM-në, me qëllim përdorimin nga kjo 
e fundit, për kryerjen e vlerësimeve mje-
disore të plota dhe gjithë përfshirëse. Kjo 
agjenci, është autoriteti kompetent për 
menaxhimin e Rrjetit Kombëtar të Mon-
itorimit të Mjedisit, i cili përfshin në akti-
vitet, gjithë institucionet që kryejnë mon-
itorim mjedisor. Aktualisht, AKM është 
institucioni që merret edhe me hartimin e 
Raporteve Vjetore të Gjendjes në Mjedis, si 
dhe raportimin e të dhënave mjedisore dhe 
ofrimin e tyre për publikun. Gjithashtu, ajo 
performon, funksionet e saj monitoruese të 
gjendjes së mjedisit dhe njëkohësisht, atë të 
grumbullimit, procesimit dhe shpërndarjes 
(raportimit) së vlerësimeve mjedisore, të 
bëra prej saj, mbi cilësinë e mjedisit dhe 
pyjeve. Aktiviteti i saj monitorues, bazohet 
tek: monitorimi i cilësisë së ajrit në Shqipëri, 
për parametrat kryesorë të cilësisë: PM10, 
PM2.5, SO2, NO2, CO, O3, benzeni, e cila 
bëhet në përputhje me Programin Vjetor të 
Monitorimit (Kapitulli `Ajri`). Aktualisht, 
monitorimi cilësisë së ajrit në vend, bëhet 
në gjashtë qytete kryesore të vendit: Tiranë 
(dy stacione monitorimi të cilësisë së ajrit 
urban), Korça (një stacion), Shkodra (një 

stacion), Vlora (një stacion), Durrësi (një 
stacion) dhe Elbasani (një stacion). Moni-
torimi i cilësisë së ujërave sipërfaqësore dhe 
nëntokësorë, për parametrat kryesorë: pH, 
kripshmëria, metalet e rënda, temperatura, 
O2 etj., dhe ujërat bregdetare (veçanërisht 
dhe në frekuencë më të lartë gjatë stinës 
verore). Njëkohësisht edhe monitorimi to-
kave, pyjeve dhe biodiversitetit në mbarë 
vendin, është pjesë e Programit Kombëtar 
të Monitorimit (PKMM). Por duhet thek-
suar, se jo të gjithë parametrat e kompo-
nentëve kryesorë mjedisorë, monitorohen 
nga AKM, pasi ajo nuk ka gjithë kapac-
itetet teknike monitoruese dhe njerëzore, 
të duhura për mbulimin e plotë të tyre në 
përputhje me PKMM, si dhe mjetet financ-
iare të nevojshme, për këtë qëllim. Për këtë 
arsye, AKM-së i nevojitet të kryejë edhe 
funksione kordinuese, mes institucione-
ve të tjera monitoruese në vend, si dhe të 
bashkëpunimit të vazhdueshëm me to, për 
shfrytëzimin e pajisjeve të tyre të moni-
torimit, rrjeteve rajonale dhe laboratorëve 
të analizave, që rregullisht ushtrojnë funksi-
one monitorimi, duke ofruar në mënyrë të 
vazhdueshme, një nivel të lartë ekspertize, 
mbi çështje të caktuara mjedisore. Këto 
institucione, janë struktura shtetërore dhe 
kontraktohen nga AKM, çdo vit (përgjithë-
sisht, por ka edhe përjashtime që lidhen me 
mungesën e fondeve të mjaftueshme për t’i 
kontraktuar ato rregullisht dhe kërkuar të 
kryejnë monitorime mjedisore për lloga-
ri të saj) me qëllim kryerjen e vlerësimeve 
mjedisore dhe raportimeve në një fazë të 
mëtejshme. Në këtë mënyrë për shembull, 
Instituti i Shëndetit Publik, i cili vazhdi-
misht kontraktohet për kryerjen e anal-
izave, që kanë të bëjnë më së shumti me 
monitorimin e cilësisë së ujërave të ëmbla 
dhe atyre bregdetare, monitorimin e zhur-
mave, cilësisë së ajrit (vitet e fundit nuk 
ka kryer monitorim të ajrit) etj., Shërbimi 
Gjeologjik Shqiptar, i ngarkuar vazhdimisht 

Baza kombëtare e të dhënave mjedisore për RGjMSh

Të dhëna nga 
institucione të 
tjera publike

Të dhëna 
monitorimi 

AKM

dhe pothuajse rregullisht me monitorimin 
e cilësisë së ujërave nëntokësore, Fakulteti 
i Shkencave të Natyrës, Universiteti Bujqë-
sor etj., kanë ofruar aktivitetin e tyre mon-
itorues, për tregues të caktuar mjedisorë. 
Megjithatë, duhet theksuar një përpjekje 
serioze e AKM, si institucioni përgjegjës 
për monitorimin e gjendjes së mjedisit në 
Shqipëri (veçanërisht në vitet e fundit), për 
të fuqizuar kapacitetet e saj monitoruese, 
gjë që është shoqëruar edhe me mbulimin 

me monitorim të disa treguesve shtesë nga 
ana e saj, të cilët më parë mbuloheshin nga 
institucionet e sipër përmendura të moni-
torimit, të kontraktuara prej saj. Megjithatë 
e pavarësisht kësaj, ka ende shumë për të 
bërë në drejtim të mbulimit të plotë me 
monitorim mjedisor të gjithë treguesve nga 
ana e AKM, çka duhet të shoqërohet me 
rritjen dhe forcimin e kapaciteteve të saj 
monitoruese, teknike, njerëzore e financia-
re, të nevojshme për këtë qëllim.

Fakti që çdo vit, ka një proces tenderimi, 
për institucione që do të ngarkohen me 
monitorim mjedisor, krijon vështirësi 
që lidhen kryesisht me procesin e mon-
itorimit dhe të dhënat që gjenerohen 
nga ky proces, duke bërë që ato të jenë 
të paqëndrueshme dhe krijuar vështirësi, 
për mundësinë e përmirësimeve si dhe 
ngritjen dhe funksionimin e mirë të një 
mekanizmi të duhur, të shpërndarjes së 
këtyre të dhënave, shkëmbimit të tyre si 
dhe ruajtjes dhe menaxhimit të mirë dhe të 
qëndrueshëm, pjesë e një baze të dhënash 
të konsoliduar kombëtare të të dhënave 
mjedisore. Duke qenë se çdo vit, nga bux-
heti i shtetit, akordohet edhe fondi në dis-

pozicion të monitorimit, i cili është direkt 
në varësi të vendimarrjes politike, që jo 
gjithmonë ndodh ta kanë në fokus të tyre, 
çështjen e mjedisit dhe monitorimit të saj, 
kjo çon në krijimin e situatave të vështi-
ra dhe të paqëndrueshme sa i takon, sig-
urimit të një monitorimi të qëndrueshëm 
dhe afatgjatë, të sigurtë në kohë, shtrirje 
gjeorgrafike dhe mbulim të plotë të treg-
uesve mjedisorë me monitorim, duke çuar 
kështu, në sigurimin prej saj të të dhënave 
jo shumë të rregullta, sistematike e koher-
ente. Kjo lloj situate, (që lidhet si me mung-
esën e kapaciteteve njerëzore, ashtu edhe 
me mungesën e mjeteve financiare), ka 
bërë që AKM, në cilësinë e agjencisë pose-

Të dhëna monitorimi të 
subjekteve të kontraktuara 

nga AKM

Figura 8. 
Burimi i të dhënave mjedisore 

per RGjMSh

duese dhe përdoruese e parë e të dhënave 
të monitorimit dhe raportimit të tyre drejt 
institucioneve kombëtare dhe ndërkom-
bëtare (INSTAT, EUROSTAT, AEM etj.), 
të gjendet në vështirësi të vazhdueshme, 
të lidhura pikërisht me këtë panoramë. 
Ngarkimi i saj me kaq shumë funksione, 
të cilat janë të vështira për t`u menaxhuar, 
ashtu siç janë planifikuar si dhe në kushtet 
e mungesës së kapaciteteve të nevojshme, 
do të kishte qenë më mirë një ndarje e 
funksioneve monitoruese të saj, nga ato të 
lidhura me koordinimin dhe menaxhimin 
e bazës së të dhënave mjedisore dhe për-
dorimit të tyre, për analiza dhe vlerësime 
të mëtejshme mjedisore si dhe raportimin 
e tyre në mbështetje të politikëbërësve 
si në nivel evropian, ashtu edhe në nivel 
kombëtar.

Nga ana tjetër, institucionet e specializuara 
që punojnë me AKM në bazë të kontratave 
të monitorimit, nuk kanë ndonjë interes të 
veçantë, që të krijojnë dhe mirëmbajnë ba-
zat me të dhënat mjedisore të siguruara nga 
monitorimet, t’i ruajnë dhe grumbullojnë 
ato, si dhe të furnizojnë, për nevojat e saj 
të vazhdueshme me to. Kjo situatë e kon-
sideruar si e fragmentarizuar, me një cilësi 
jo shumë të mirë të të dhënave të moni-
torimit, ka ndikuar duke kushtëzuar edhe 
cilësinë e të dhënave dhe performancën e 
tyre, të përfshira edhe ne RGJM. Për mo-
mentin, nuk ka një panoramë të plotë dhe 
të qartë, nga ana e gjithë institucioneve 
monitoruese në vend, në lidhje me llojin 
e informacionit dhe të dhënave të dis-
ponueshme mjedisore nga secili prej tyre 
si dhe mbulimit gjeografik. Ndërtimi i një 
panorame të tillë, është një nga prioritetet 
e sotme si dhe një nga orientimet kryesore 
të bëra nga programet e asistencave të hua-
ja, që kanë vepruar e vazhdojnë ta bëjnë 
këtë gjë në Shqipëri. Proceset e tenderimit 
të aktiviteteve monitoruese vjetore, bazuar 

në specifikime teknike të përgatitura mirë, 
duke nënvizuar qartësisht edhe kërkesat 
ndaj kontraktuesve, me qëllim shmangien 
e magësive të mësipërme të evidentuara, do 
të ndihmonin në sigurimin e vazhdimësisë 
dhe koherencës së proceseve monitoruese, 
edhe në rastet kur mund të ndryshojnë, 
kontraktorët e aktiviteteve monitoruese. 

Krijimi i Sistemit të Integruar të Moni-
torimit të Mjedisit, do të bëjë të mundur 
rritjen e stabilitetit të procesit të moni-
torimit të mjedisit nga njëra anë dhe rrit-
jen e nivelit të përgjegjshmërisë e sigurim-
in e vazhdimësisë e bashkëpunimit mes 
partnerëve të ndryshëm, nga ana tjetër. 

Gjatë viteve të fundit në Shqipëri, është 
vërejtur një përmirësim i ndjeshëm në 
drejtim të aktiviteteve monitoruese të reg-
jistruara, përmirësim i kapaciteteve mon-
itoruese (rritja e numrit të stacioneve të 
monitorimit të ajrit) si dhe specializimit 
e trajnimit të kapaciteteve njerëzore të 
angazhuara në këto aktivitete. Partnerët 
tradicionale, vazhdojnë të luajnë një rol 
të rëndësishëm në monitorimin e treg-
uesve mjedisorë, duke përmirësuar pa-
jisjet dhe metodologjitë, që ata përdorin. 
Rolin vendimtar në këto procese e luan 
AKM, që pavarësisht vështirësive, e ka 
forcuar ndjeshëm rolin e saj monitorues, 
në mënyrë të veçantë (monitorimi i ajrit, 
liqeneve dhe lumenjve, ujërave bregdetare 
larës, pyjeve dhe biodiversitetit në pyje, 
zhurmave, etj.) si dhe rolit të saj kordi-
nues në raport me institucionet e tjera 
monitoruese në vend. Megjithatë, ende 
nuk ka një monitorim sistematik, të bio-
diversitetit në tërësi në gjithë vendin si dhe 
çështjes së monitorimit të tokave gjithash-
tu. Aktivitetet monitoruese, shpesh herë 
kryhen në funksion dhe përputhje me 
legjislacionin aktual kombëtar si dhe 
obligimet raportuese ndaj institucioneve 

dhe marëveshjeve ndërkombëtare. Ende 
në Shqipëri, nuk ka monitorim të mbet-
jeve urbane në vend. Edhe ato të dhëna që 
disponohen mbi këto, janë siguruar nga 
vlerësimet të përafërta dhe jo si rezultat i 
monitorimit të rregullt të tyre, të bazuar në 
kriteret e metodologjitë ndërkombëtare. 
Vërehet, një panoramë mjaft e ndërlikuar, 
sa i takon përdorimit të normave dhe stan-
darteve të përdorura për parametra dhe 
tematika të ndryshme, duke filluar nga 
ato në nivel Evropian ose ndërkombëtar 
(ajrin, biodiversitetin, ujërat dhe ujërat e 
zeza), deri tek ato në nivel kombëtar (për 
ujërat nëntokësore) ose një mungesë totale 
e stadardeve (p.sh, në fushën e mbetjeve 
dhe tokave). Janë shtuar gjithashtu stacio-
net e monitorimit të ajrit si numër, edhe 
pse ka pasur probleme që lidhen me mos 
kalibrimin e tyre të vazhdueshëm vjetor, 
si dhe kryerjen e rregullt nga ana e insti-
tucioneve të shërbimeve, të mirëmbajtjes 
së stacioneve, për shkak të kostove mjaft 
të larta të këtyre proceseve. Vitet e fundit, 
ka një përmirësim të këtyre proceseve, të 
cilët janë kryer rregullisht, pavarësisht ku-
fizimeve buxhetore të vazhdueshme. Mon-
itorimi i cilësisë së ajrit urban, aktualisht 
po kryhet rregullisht në qytetet kryesore 
të vendit dhe të dhënat e siguruara nga ky 
proces përfshihen rregullisht ne RGJM. 
AKM monitoron gjithashtu në mënyrë të 
rregullt, shkarkimet urbane, nëpërmjet 
stacioneve manuale të vendosura përgjatë 
qyteteve kryesore të vendit. Frekuenca 
e kampionimit dhe parametrat e matur, 
janë në përputhje me kërkesat ndërkom-
bëtare. Të gjitha të dhënat e grumbulluara 
nga monitorimi ujërave, janë pjesë e bazës 
kombëtare të të dhënave, që menaxhohet 
nga AKM, së bashku me të dhënat, që vi-
jnë nga institucione të tjera, duke bërë të 
mundur në këtë mënyrë, furnizimin me të 
dhëna sistematike të bazës së të dhënave. 

Vërehet gjithashtu se edhe pse në vitet e 
fundit, janë ngritur disa struktura lokale 
në varësi të AKM (12 Drejtoritë Rajonale 
të Mjedisit), ende këto nuk janë në gjend-
je (kapacitete të kufizuara) të ofrojnë ak-
tivitete monitoruese në nivel vendor. Të 
vetmet agjenci varësie, në gjendje për ta 
bërë një shërbim të tillë, janë ato të ISHP21, 
që veprojnë në nivel vendor, nëpërmjet të 
cilave ISHP mund të monitorojë, si cilësinë 
e ajrit (rivendosur në funksion vetëm vetë 
para një viti), ashtu edhe atë të ujit të pi-
jshëm. Edhe pse kampionimi kryhet man-
ualisht, frekuencat janë brenda normave 
dhe standardeve të kërkuara, pavarësisht 
numrit të kufizuar të parametrave. Ka 
gjithashtu një mungesë të theksuar bash-
këpunimi midis institucioneve, si në nivel 
lokal, ashtu edhe në nivel kombëtar, që ka 
të bëjë me të punuarit së bashku, ndarjen e 
të dhënave dhe informacionit mjedisor që 
secili prej tyre disponon, vënies në dispozi-
cion të pajisjeve të monitorimit të njërit in-
stitucion për nevoja të tjetrit, atëhere kur 
nevojitet, si dhe kryerjes së inspektimeve 
apo monitorimeve të përbashkëta. Madje 
shpesh herë, aktiviteti i tyre mer format e 
një konkurrence të dukshme. Vetë - moni-
torimi, nga ana e subjekteve private, vetëm 
në tre vitet e fundit ka filluar të funksion-
ojë, edhe pse ende ka pjesë të procesit që 
janë të paqartësuara, nga baza ligjore për-
katëse Megjithatë, aktiviteti i vetë-mon-
itorimit po funksionon rregullisht dhe 
në përputhje me parashikimet përkatëse. 
Por, konstatohet një mungesë reale e kon-
tributit të këtij procesi në atë të hartimit të 
vlerësimeve te gjendjes se mjedisit nga të 
dhënat që vijnë nga subjektet, objekt leje 
mjedisore, pasi në shumicën e rasteve sub-
jektet raportojnë për shkarkime brenda 
normave dhe laboratorët që përdorin edhe 
pse janë të  akredituar të dhënat që prod-
hojnë nuk janë tërësisht të besueshme.
21     Instituti i Shëndetit Publik

Vërehet se për herë të parë janë përfhsirë 
të dhëna mbi ndotjen industriale në `RG-
jMSh 2017` por ato kufizohen vetëm tek 
të dhëna statistikore sa i takon numrit të 
subjekteve raportuese dhe shpërndarjes së 
tyre sipas aktiviteteve dhe asaj gjeografike. 
Por, sa i takon kontributit që këto raporte 
vetë-monitorimi më të dhëna mbi treguesit 
apo parametrat e monitoruar për efekt të 
matjes së sasisë së shkarkimeve, nga sub-
jktet që janë objekt leje mjedisi, mungojnë. 
Kjo bën që të ketë një mungesë reale në 
vlerësimin e gjendjes së mjedisit në vend 
duke përdorur edhe të dhënat që ofrojnë 
raportet e vetë- monitorimit të subjekteve. 
Kjo so të ishte një vlerë e shtuar e RGjMSh 
nëse një gjë e tillë do të aplikohej, duke e 
pasuruar atë dhë bazën e të dhënave që sot 
përdoren për vlerësimin mjedisor, si pjesë 
integrale e raportit.

Duke qenë se, ka një larmi të madhe in-
stitucionesh, që operojnë në nivel lokal, 
një bashkërendim dhe bashkëpunim më 
efektiv mes tyre, do të ndikojë shumë në 
drejtim të kryerjes së funksioneve mon-
itoruese, në nivel më të mirë dhe duke e 
bërë procesin edhe më shumë efektiv e me 
përfitime, si nga pikëpamja e forcimit të 
kapaciteteve njerëzore, ashtu edhe të atyre 
montoruese dhe rritjes së rolit dhe influ-
encës së strukturave lokale, në drejtim të 
menaxhimit më të mirë, të aktiviteteve 
të caktuara mjedisore si dhe furnizimit 
me informacion dhe të dhëna mjedisore 
që mund të pasurojnë dhe furnizojnë më 
mirë dhe cilësisht procesin e përgatitjes së 
RGjMSh.

3.4	 Menaxhimi i të dhënave dhe 
zbatimi i Sistemit të Përbashkët 
të Informacionit Mjedisor

Grumbullimi i të dhënave mjedisore 
në funksion të hartimit të një raporti 

të mirë të vlerësimit të gjendjes së mjedisit 
ka të bëjë me mbledhjen e të dhënave në 
një shkallë të përshtatshme. Ka dy nivele 
grumbullimi të cilat duhet të funksionojnë 
në këtë proces: 

a- Horizontale (përmes zonave tematike dhe 
sektorëve), ku sektorët prioritarë mund të 
identifikohen në dokumenta politikë ose 
plane strategjik dhe/ose në një vlerësim sek-
torial. Për shembull, Inventari Kombëtar 
i GHG, grumbullon gjithë inventaret e sh-
karkimeve të sektorëve, me qëllim përcak-
timin e indekseve të përgjithshme, 

b- Vertikale (përmes shkallës gjeografike), 
e cila nevojitet, aty ku sistemi ka nevojë të 
marë në konsideratë, të dhënat që ekzistojnë 
në një shkallë më lokale, për shembull nga 
qeverisjet vendore, komunitetet apo orga-
nizatat menaxhuese. Grumbullimi vertikal, 
është kryesisht i përdorshëm në monitorim-
in e bazuar tek hapsira, të tilla si bodiversite-
ti apo vlerësimi cilësisë së ujërave. 

Grumbullimi i të dhënave nuk është i ku-
fizuar vetëm tek analizat sasiore, por ai 
mund të përfshijë edhe rezultate cilësore të 
përmbledhura. Një tjetër dimension i sh-
kallës, është ai i afateve kohore. Këto janë 
shumë të rëndësishme në sistemet e moni-
torimit, në mënyrë të veçantë, në rastet kur 
dukuritë e hulumtuara, kanë shkallë jo të 
njëjtë ndryshimesh. Ekzistojnë edhe situata 
rastësore, në të cilat faktori `kohë` duhet të 
meret patjetër në konsideratë, për procesin 
e programimit, të një sistemi monitorimi. 
Në shumë raste nevojitet, që përshkrimi i 

dukurive natyrore në mënyrë të besueshme, 
duhet të shoqërohet nga parashikimet ko-
hore përkatëse, të cilat në këto raste, kanë 
një rëndësi të veçantë. Në këtë mënyrë p.sh. 
ka monitorime, për të cilat nevojitet mon-
itorim i vazhdueshëm dhe vjetor (sezonal, 
mujor ose ditor), me qëllim grumbullim-
in e informacionit të nevojshëm (cilësia 
ujërave sipërfaqësore, ujërat bregdetare, 
cilësia e ajrit etj.), ndërsa në raste të tjera, si 
p.sh. monitorimi i specieve, mund të jetë i 
dobishëm, veçanërisht në periudha të cak-
tuara. Shpeshtia e raportimeve, është një el-
ement tjetër i rëndësishëm, që duhet mareë 
parasysh në një proces programimi. Kjo 
sepse, monitorimi shërben për të shpehur 
një ndryshim, apo stabilitet të një situate të 
caktuar, në një kohë e vend të caktuar. Në 
një situatë më pak të zakonshme, mund të 
ndodhë që të humbim luhatjet apo ndry-
shimet e ndërmjetme që mund të ndodhin 
mes frekuencave. Një situatë e zakonshme, 
sigurisht që kërkon më shumë burime 
financiare dhe njerëzore, por na siguron çdo 
gjë që na nevojitet të dimë.

Teknikisht, sistemi i informacionit të moni-
torimit duhet të kalojë nëpër disa etapa:

 a- Marrja e të dhënave nga burimi i in-
formacionit (që mund të jëtë një sen-
sor automatik ose regjistër manual) 
dhe përcjellja e tij tek sistemi pritës i 
monitorimit.

 b- Para procesimi i të dhënave, duke për-
dorur hapa të tillë si kalibrimi, kontrol-
li dhe formatimi i të dhënave.

 c- Ruajtja e të dhënave në formatin e 
duhur.

 d- Paraqitja e të dhënave në formën e 
duhur për përdoruesit.

Pothuajse, gjithë të dhënat mjedisore që 
janë sot, mund të klasifikohen si të dhëna 

hapsinore. Këto të fundit, na tregojnë se çfarë 
është duke ndodhur, ku po ndodh dhe janë 
përgjithësisht, të thjeshta për t’u kuptuar nga 
publiku dhe politikëbërësit. Vlerësohet si 
mjet shumë efiçent, transferimi i të dhënave 
të monitorimit në sistemin e informacionit 
GIS. Ky model dhe aplikimi i tij, do të bënte 
të mundur matjen dhe integrimin e gjithë 
këtyre të dhënave dhe ndërtimin e një pan-
orame të plotë, të gjithë asaj që po ndodh 
(figura 9 e ilustron mënyrën e mbivendosjes 
dhe integrimit të të dhënave të monitorimit 
në GIS). Aktualisht në Shqipëri, transfer-
imi i të dhënave në sistemin GIS, aplikohet 
pjesërisht dhe në nivele jo shumë të larta.

Figura 9. 
Mënyra e integrimit të të dhënave 

të monitorimit, në sistemin GIS

Faktorët 
Social

Biodiversiteti

Teknologjia

Përdorimi 
i Tokës

Faktorët 
Mjedisorë

Të dhënat hapësinore në vetvete, janë të 
dhëna vektoriale, të cilat përmbajnë ref-
erenca gjeorgrafike, të tilla si koordinatat, 
forma e sipërfaqes fizike por njëkohësisht 
përfshijnë edhe shumë atribute të tjera. Ato, 
afrojnë më shumë kontekstin e informa-
cionit mjedisor me procesin e të kuptuarit 
dhe vlerësuarit, të asaj se çfarë është duke 
ndodhur. Teknologjia GIS, bën të mundur 
që të punohet me të dhënat hapsinore, që 
vijnë nga shumë burime. Disa prej tyre, vi-
jnë nga imazhet satelitore (remote sensing), 
disa të tjera nga sensorët automatikë dhe 
të tjerët nga lidhjet manuale, duke lidhur 
kështu programet e monitorimit me ter-
renin. Teknologjitë e reja, mund të grum-
bullojnë të dhëna edhe nga qytetarët, duke 
përdorur aplikacione specifike telefonike. 
Me qëllim, krijimin dhe funksionimin 
e një sistemi monitorimi të bazuar tek 
GIS, duhen plotësuar disa kushte. Kërke-
sa e parë është teknologjia, që ka të bëjë 
me pajisjen dhe instalimin me hardware 
dhe software të përshtatshëm. Ato, duhet 
të jenë gjithashtu të lidhura, me sistemin 
qëndror të të dhënave që do të marë, ruajë, 
menaxhojë dhe procesojë nga sistemet 
periferike, që do të përdoren për të futur 
dhe shfaqur të dhëna, nga përdoruesit dhe 
rrjeti. Kushti tjetër, që duhet plotësuar, 
është krijimi i protokolleve të `hyrjes` 
dhe `kontrollit të cilësisë` dhe `sigurimit 
të cilësisë`, që mundësojnë çertifikimin e 
cilësisë dhe kompatibilitetin e të dhënave. 
Kushti i tretë, është trajnimi dhe çertifikimi 
i përdoruesve si dhe krijimi i mjedisit të 
favorshëm. 

Sistemi i monitorimit i bazuar te GIS, ka 
tre funksione kryesore: 

1-Analiza e të dhënave (analizë hapsinore 
të të dhënave gjeografike për vlerësimin 
ose modelimin e proceseve dhe situatave);

2-Menaxhimi i të dhënave (ruajtjen dhe 
sistemimin e volumit të madh të dhënave të 
monitorimit, krijimi i bazës së të dhënave 
(database) dhe zbatimi i sistemeve komp-
juterike);

 3-Parqitja e të dhënave (publikimi i har-
tave dhe rezultateve shkencore në formate 
digjitale etj.)

Përpilimi i një sistemi monitorimi të mirë, 
ka për qëllim ndër të tjera, të asistojë përp-
jekjet e autoriteteve, që të veprojnë me një 
Sistem të Integruar të Monitorimit Mjedi-
sor22, duke mbuluar gjithë komponentët: 
ajër, ujëra, tokë, pyje dhe biodiversitet, 
në formën e një pakete të stacioneve të 
monitorimit, për secilin komponent, të 
shoqëruar nga një paketë treguesish, që 
nevojitet të raportohet në vazhdimësi. Të 
tilla rrjete, duhet të jenë në përputhje, me 
kërkesat e legjislacionit aquis të BE-së. 
Planifikimi dhe krijimi i tij, mbështetet 
tek parashikimet ligjore kombëtare, 
duke çuar tek përcaktimi i mekanizmave 
të nevojshëm, për programimin e 
monitorimit. Bazuar në këtë qasje dhe 
duke marë në konsideratë, rëndësinë e 
procesit të monitorimit, si hallka e parë 
e rëndësishme e zinxhirit MDIAK dhe 
themelin e hallkave të tjera që vijnë pas saj, 
vlerësohet se sot në Shqipëri, nevojitet një 
rishikim i thellë i procesit të planifikimit 
të aktivitetit monitorues të gjendjes në 
mjedis, të bazuar tek treguesit mjedisorë, 
në përputhje me kriteret e sipër përshkru-
ara i karakterizuar nga:

 1- Riorientimi i klasifikimit tematik të 
treguesve mjedisorë dhe procesit të 
monitorimit, nëpërmjet rishikimit të 
akteve ligjore kombëtare, mbi të cilat 
bazohet monitorimi dhe treguesit 

22     IEMS- Integrated Environmental Monitoring 
System

mjedisorë, në përputhje me tematikat 
e politikave mjedisore të BE.

2- Konvertimi i parametrave të mon-
itorimit me treguesit mjedisorë, të 
cilët ofrojnë informacion lehtësisht 
të kuptueshëm dhe njëkohësisht për-
caktimi i treguesve shtesë, që mund 
të dalin nga kombinimi i të dhënave 
ekzistuese.

 3- Rishikim dhe zgjerim i plotë i listës 
aktuale së treguesve mjedisorë, në 
përputhje të plotë me kuadrin kon-
ceptual DPSIR, me qëllim sigurimin 
e një kuadri të nevojshëm për vlerë-
simin e politikave aktuale mjedisore 
në Shqipëri.

4- Integrimi i mekanizmave paralele 
(UNFCCC, CBD, AEM), ndaj të 
cilëve kemi detyrime monitorimi, që 
sot janë të mbivendosura me ato të 
AEM. 

Planifikimi i një procesi të tillë monitorimi 
do të ishte tërësisht në përputhje me krit-
eret dhe standartet evropiane ekzistuese 
dhe do të siguronte, të dhëna cilësore dhe 
reale të gjendjes së mjedisit në Shqipëri, 
të bazuara tek treguesit mjedisorë, mbi të 
cilët do të mund të bëheshin vlerësime, 
gjykime dhe jepeshin konkluzione e reko-
mandime me vlerë, në ndihmë të publikut 
e politikëbërësve, por njëkohësisht edhe 
duke përmbushur kërkesat dhe obligimet 
e raportimeve, që vendi ka drejt insti-
tucioneve evropiane, duke mbyllur kësh-
tu ciklin e plotë (MDIAK) e duke trajtuar 
gjithë hallkat e tij, me cilësi dhe standard të 
padiskutueshëm.

ANALIZË E 
KOMUNIKIMIT 
TË INFORMACIONIT 
MJEDISOR NË 
RGJMSH

4

4.1	 Tipologjia e komunikimit 
publik në Shqipëri

Konceptet e sotme të komunikimit pub-
lik e pozicionojnë qytetarin në zemër 

të procesit të komunikimit, ku energjitë 
dhe burimet financiare janë të gjitha të 
orientuara drejt tij. Në këtë këndvështrim, 
është institucioni ai që duhet ta gjurmojë 
qytetarin dhe jo detyrimisht qytetari duhet 
të trokasë pranë institucionit për të pasur 
akses në informacion. Integrimi i qytetarit 
në procesin e vendim-marrjes është dety-
rim ligjor dhe nuk mundet që një titullar 
institucioni ta shmangë këtë detyrim me 
justifikimin e mospërgjigjes apo interesit 
të ulët të publikut. Është detyrë e insti-
tucionit që ta gjejë qytetarin, ta informo-
jë, ta përfshijë në vendim-marrje, edhe 
atëhere kur ai reziston ndaj mesazhit. 

Komunikimi publik, nuk është si komuni-
kimi i një ndërmarrjeje biznesi. Ai nuk lid-
het me leverdinë, nuk është hallkë ndërm-
jetëse apo instrument për të arritur një 
qëllim të caktuar, por është qëllim në vet-
vete, është një deontologji e shërbimit ndaj 
qytetarit. Komunikimi publik është detyrë, 
që do të thotë se autoriteti publik duhet të 
punojë vazhdimisht në drejtim të krijimit 
të kanaleve të komunikimi të përhershëm 
edhe me atë pjesë të popullsisë që mund të 
mos kenë angazhimin e nevojshëm. E parë 
në këtë prizëm, synimi i parë duhet të jenë 
ato grupe të shoqërisë që për shumë arsye 
nuk e kanë kulturën e të informuarit dhe 
nuk bashkëveprojnë në përditshmërinë e 
tyre me institucionet. 

Komunikimi publik në Shqipëri ka një qa-
sje drejt personalizimit të komunikimit, ku 
persona me status publik kërkojnë trajtim 
të diferencuar. Por parimet e sotme të ko-
munikimit në publik shprehin se qytetarët 
duhet të trajtohen të gjithë si të barabartë, 
pavarësisht statusit që përfaqësojnë.  

Institucionet shpesh konsiderojnë se janë 
zëvendësuese të interesit të publikut, në 
fakt ato janë përçuese të interesit të pub-

likut dhe në thelb janë krijesa të publi-
kut. Ideja e “përfaqësimit” e ngulitur në 
mendësinë e njerëzve, e ka origjinën që 
nga mesjeta, thotë Jurgen Habermas”23, 
ku fisnikët, aristokracia, kleri i kishës, i 
njihnin vetes legjitimitet për të dominuar 
hapësirën publike, ekonomikisht, poli-
tikisht, dhe në diskurs.

4.2	 Pjesëmarrja e publikut në 
procesin e hartimit të RGjMSh 

RGJMSh ka qëllim kryesor të tijin in-
formimin për gjendjen e mjedisit në 

Shqipëri vit pas viti. Këtë e citon dhe vetë 
raporti që në fillim “Qëllimi i këtij rapor-
ti, në radhë të parë është, informimi për 
gjendjen e mjedisit në Shqipëri, mirëpo 
të dhënat e tij janë një bazë e mirë edhe 
për ndërtimin e politikave edukative mje-
disore dhe për orientimin e zhvillimeve, 
planifikimeve dhe investimeve strategjike 
në sektorë të cilët kanë ndikim në mjedis 
siç janë: ekonomia, industria, energjetika, 
transporti, bujqësia etj. Jo më pak i rëndë-
sishëm është qëllimi për informimin për 
gjendjen e mjedisit në Shqipëri, të publikut 
të gjerë, donatorëve, studiuesve dhe grupeve 
tjera të interesit”.

Referuar VKM-së nr. 1189/18.11.2009, siç 
e kemi përmendur dhe më sipër në stu-
dim, sipas Kreut III, pikës 8 në monitorim 
marrin pjesë edhe personat fizikë e juri-
dikë, veprimtaria e të cilëve është subjekt 
i lejeve mjedisore. Ndërsa për publikun 
dhe OShC-të nuk cilësohet asgjë e veçantë. 
Në kuadrin e përmirësimit të legjislacionit 
duhet punuar në pikën e përfshirjes së 
publikut në hartimin e RGJM-së, së paku 
duke trajtuar çështje mjedisore që janë më 
afër shqetësimit publik, duke u konsultu-
ar për indikatorët, parametrat apo ngjar-
23 https://citizens-channel.com/2017/03/29/
aksioni-civil-si-pushtet-i-deleguar/ 

https://citizens-channel.com/2017/03/29/aksioni-civil-si-pushtet-i-deleguar/
https://citizens-channel.com/2017/03/29/aksioni-civil-si-pushtet-i-deleguar/

jet mjedisore që duhet të përfshihen në 
Raport. 

Përsa i takon publikimit të RGJM-së në 
përfundim të tij, edhe sipas VKM-së nr. 
1189/18.11.2009, edhe në praktikën e 
përhershme të AKM-së, në përfundim të 
procesit të monitorimit me të dhënat e sig-
uruara nga monitorimi AKM-ja boton çdo 
vit RGJM-në. DRM-të duhet të përgatitin 
Raportin e Gjendjes së Mjedisit në bazë 
qarku dhe ta publikojnë atë në variantin 
elektronik.  

Publiku duhet të ketë akses më të madh në 
informacionin dhe vlerësimet mjedisore 
që raporti i gjendjes së mjedisit. Njëkohë-
sisht ai duhet të ketë një rol më aktiv duke 
dhënë kontributin e tij në furnizimin me 
të dhëna dhe informacion mjedisor mbi 
dukuri apo fenomene mjedisore që mund 
të përcillen në kohë reale pranë insti-
tucioneve përgjegjëse. Këto mund të jenë 
evidentuara prej tyre në mënyrë rastësore 
ose jo direkt në terren. Aktualisht nuk ka 
asnjë instrument si ligjor ashtu edhe ko-
munikimi, që të mundësojë dhënien e një 
kontributi konkret të publikut në përg-
jithësi apo grupeve të caktuara të interesit 
në veçanti me informacion, të dhëna, zbu-
lime apo konstatime të karakterit mjedis-
or të cilat mund të verifikohen më tej nga 
persona të specializuar për vërtetësinë apo 
besueshmërinë e tyre dhe më tej të bëhen 
pjesë e vlerësimit mjedisor, po ti referohe-
mi këtu akteve ligjore në fuqi mbi të cilat 
bazohet hartimi i RGjM – së dhe vlerësi-
mi e monitorimi i mjedisit. Për këtë qëllim 
nevojitet që VKM-ja nr. 1189/2009 të ri-
shikohej duke i dhënë hapësirë edhe rritjes 
së aksesit të publikut në përgjithësi dhe 
`citizens science` në veçanti duke bërë të 
mundur furnizimin e tij me të dhëna mje-
disore që vijnë direkt nga kontributi qytet-
ar apo shoqërisë civile, përpos asaj shken-

core dhe profesionale. Edhe pse publikut 
(referuar VKM-së nr. 1189/2009) i lejohet 
aksesi tek të dhënat mjedisore që përdoren 
për vlerësimin mjedisor, ai nuk ka akses 
në ofrimin dhe furnizimin me të dhëna 
apo informacion mjedisor. Një instru-
ment interesant dhe produktiv i aplikuar 
sot në disa vende të zhvilluara të Evropës 
është ngritja e një rrjeti mbarëkombëtar i 
përbërë nga qytetarë dhe shoqëri civile ak-
tive në cështjet mjedisore të cilët mund të 
bëhen pjesë e procesit nëpërmjet ngritjes 
së platformave online të grumbullimit të 
informacionit mjedisor direkt të siguruar 
nga qytetarët.

Shembulli i mësipërm është një shembull 
pozitiv i “demokratizimit të burimeve” të 
informacionit. Në të ardhmen, për rastin 
e Shqipërisë ky demokratizim burimesh 
duhet të mendohet si një strategji që e 
nxjerr RGjM-në nga skema e një pune 
rutinore që shpërndahet tek pak aktorë. 
Konsiderimi i burimeve të tjera do të kri-
jonte shumë më tepër mundësi për rritje 
kapacitetesh monitoruese. Kolektivizimi 
i procesit duke integruar aktorë nga sho-
qëria civile (me kapacitetet e duhura 
monitoruese), bota akademike, apo dhe 
partnerë ndërkombëtare do ta kthente 
RGjM-në në një aset kombëtar të përdor-
shëm në shumë sfera të shoqërisë, me për-
dorim të padiskutueshëm. 

4.3	 Analizë e komunikimit të infor-
macionit mjedisor tek publiku

4.3.1	 Raportimi i ndotjes 

Vlerësimi i treguesve mjedisorë ka dy 
dimensione: Dimensioni i parë ka të 

bëjë me transparencën ndaj qytetarëve dhe 
i dyti me implikimet ekonomike që ka çdo 
tregues. Të dhënat e ndotjes nuk mund të 
kenë kuptim pa referencat përkatëse me di-
namikat ekonomike të zhvillimeve indus-

triale të secilit qytet, të secilit ndotës, apo 
të sektorëve të veçantë që e kanë gjeneruar 
këtë ndotje. Për këtë arsye kur flitet për 
trend, nuk mund të analizohet i shkëputur, 
vetëm trend-i i ndotjes, por duhet të shiko-
het në mënyrë të integruar edhe sesi lëviz-
in trendet e aktivitetit ekonomik, industri-
al, demografik, urbanistik, etj. Nëse këto 
të dhëna nuk do të merren në analizë në 
raportet vlerësuese për ndotjen, atëherë do 
t`ia delegojmë “fajin” ajrit. Ekspozimi i sh-
kaqeve, nga pikëpamja e informimit ndaj 
publikut, mund të shërbejë për të rritur 
sensibilitetin, dhe t`i detyrojë autoritetet 
që të reagojnë. Në të kundërt nëse në 
raport konstatohet vetëm ndotja dhe nuk 
ka një arsyetim se nga vjen ajo, vështirë të 
ketë efekte mbi përmirësimin e situatës;

Një kufizim i tillë shfaqet në Raportin 
e vitit 2016 për Gjendjen e Mjedisit ku 
thuhet se: “Mosnjohja e inventarit të 
emisioneve në zonat e studiuara përbën 
një pengesë për interpretimin e saktë të 
rezultateve”. Pra, në këtë rast nuk dihet 
se çfarë emetohet, dhe cili është burimi i 
emetimit. (RGjM 2016, Fq. 90)

4.3.2	 Raportimi i parametrave të 
shkarkimeve

Të dhënat e matjeve për nivelet e ndotjes 
jepen të mesatarizuara dhe kjo është e 

kuptueshme si metodologji, por do të ishte 
më e frytshme për një publik që do ta lex-
onte raportin, që në rastet e tejkalimit të 
nivelit të pranueshëm të ndotjes, të jepesh-
in të dhëna të kryqëzuara, për dëmet shën-
detësore që mund të shkaktohen, apo të 
dhëna të kryqëzuara, që mund të tregojnë 
rrezikun e pritshëm për publikun.

Përtej matjeve të fiksuara në metodolog-
ji, mungon fleksibiliteti për të ndjekur në 
dinamikë nivelin e ndotjes në qytete të 
ndryshme, në zona të dedikuara, atje ku ka 
aktivitet industrial të shtuar. Në këtë kon-
tekst, nuk ka matje kampion në lidhje me 

sinjalizime për ditë të veçanta, kur mund 
të ketë patur ndonjë episod të veçantë. 
Në raport thuhet: “Bazuar në të dhënat 
statistikore për numrin e ditëve që tejkalo-
jnë normën ditore të PM10, vërejmë se kemi 
tejkalim në stacionin e Korçës, ku kemi 65 
ditë në vit dhe Tirana AKM ku kemi tejka-
lim 76 ditë nga 35 që është numri i ditëve të 
lejuar në një vit”. Në këtë rast është e nev-
ojshme që informacioni të detajohet, sa ka 
qenë dita më e ndotur, me cilat aktivitete 
ka lidhje, në cilat javë, në cilët muaj, në 
cilat zona specifike? (RGjM, 2016, fq 64).

Në raport thuhet se matjet janë kryer 
edhe me mjete të lëvizshme, por rezulta-
tet i refereohen stacioneve statike, siç është 
Ministria e Mjedisit, AKM-ja. Mjetet e 
lëvizshme do të duhej të krijonin një hartë 
shumë më të dendur matjesh, në pika të 
ndryshme, të shpërndara në territor dhe 
sigurisht sipas profileve sociale dhe ekono-
mike të zonave. 

Si shkaktarë të ndotjes është mirë që të 
specifikohet se cilat janë dëmet në mjedis 
dhe në shëndetin e njeriut që mund të sh-
kaktojnë “PM10”, “PM2.5”, bashkëveprimi 
me faktorë atmosferikë, specifikimi sipas 
vendit, kohës. Informacion i tillë do t’ua 
kontekstualizonte raportin qytetarëve me 
mjedisin rrethues. Gjithashtu, do të ishte 
më me vlerë që elementet kimikë ndotës 
të sqaroheshin në elemente shoqërues të 
përditshmërisë për t`i identifikuar se çfarë 
përfaqësojnë këto elemente, ku i gjejmë 
dhe çfarë mund të bëhet për t`i shmangur.

 

4.3.3	 Burimet e ndotjes: Rapor-
timi mbi efektet në mjedis 
dhe në shëndetin e njeriut 

Trajtimi i vlerave të ndotjes në vlera 
përgjithësuese është e nevojshme nga 

pikëpamja shkencore, megjithatë vlerat e 
relativizuara sipas lokalitetit, dhe llojit të 
burimit të ndotjes, kanë rëndësi për dy ar-
sye: ndihmojnë institucionet të orientojnë 

politikat sipas vendodhjes së zonës së ndo-
tur dhe llojit të masave për të ulur ndotjen 
si dhe janë të vlefshme për publikun për 
të ditur kostot ekonomike të ndotjes në 
vlerën e pasurive të tyre. 

Në lidhje me burimet e ndotjes, ekziston 
nevoja për një identifikim të statusit të 
ndotësit me sinjalistikën përkatëse, me 
ikonografi të qartë, shpjegimin e shka-
ktarëve gjithashtu me sinjalistikën për-
katëse, si edhe me llojin e rrezikut - faktori 
natyror dhe ai antropogjen. Kjo pasi ndot-
ja industriale nga aktiviteti njerëzor nuk 
mund të ketë të njëjtin status si shkarkimet 
e shkaktuara nga faktorë natyrorë, për sh-
kak se presupozohet që, nëse shkarkimet 
natyrore nuk janë të eleminueshme, ndot-
ja me origjinë antropogjene mund të jetë e 
reduktueshme.

Në këtë kuadër një problematikë lidhur me 
“zhurmat” është se mungojnë matjet, që 
përcaktojnë trendin në vite. Gjithashtu ato 
targetojnë kryesisht zhurmat e makinave 
në rrugë, jo llojet e tjera të zhurmave që 
kanë të bëjnë me industrinë apo me akti-
vitetet rekreative. Lidhur me këto të fundit 
mungojnë matjet sezonale.  

4.3.4	 Identifikimi i publikut

RGjM-ja përveç dokumentimit të 
gjendjes së mjedisit, në fakt përmend 

edhe sensibilizimin e organeve vendimar-
rëse në nivel lokal apo qendror, flitet për 
sensibilizimin e popullatës dhe grupeve 
të interesit, për shoqatat të interesuara 
direkt apo tërthorazi për mjedisin. Kjo 
lexohet si përpjekje e raportit për të dalë 
nga dimensioni thjesht shkencor, dhe 
për të shkuar tek publiku “influent”, pra 
tek vendimarrësit, por dhe tek publikët 
e targetuar, tek komunitetet që ndikohen 
direkt ashtu si edhe tek publiku i gjerë. 
E, nëse publikun “influent” është më e 
lehtë ta ndikosh për shkak të interesit të 
drejtpërdrejtë, apo publikut komunitar 

që e pëson direkt dëmin, publiku i gjerë 
që nuk ndikohet drejtpërdrejt, e ka më 
të vështirë që të kuptojë problematikën, 
prandaj ka nevojë të asistohet me materiale 
më të thjeshtëzuara. Këto materiale duhen 
komunikuar në forma e me mjete të 
ndryshme si: takime, seminare, trajnime e 
forume në shkolla, universitete, etj. 

Arritja e publikut do të jetë më e suk-
seshme nëse ai nuk konsiderohet thjesht 
si destinacion i emetimit të informacionit, 
por si një aktor veprues për të frenuar pa-
sojat e raportuara në Raport. Për shembull, 
çdo individ ka nevojë të dijë sa ujë harx-
hon në ditë, sa kapacitet kanë burimet që e 
furnizojnë, kur dhe si ta përdorë ujin, për 
cilat funksione, kufizimet që mund të sjellë 
përdorimi afatgjatë, etj. Në këtë mënyrë 
krijohet një sistem më interaktiv informa-
cioni, sepse qytetari shtyhet që të ndërtojë 
raport më të kujdesshëm me këtë burim të 
pazëvendësueshëm. 

Gjithashtu, ofrimi i masave parandaluese 
është një formë tjetër e efektshme për të 
arritur gjithnjë e më shumë publikun, pasi 
një individ të cilit i janë ofruar zgjidhje 
dhe është i sensibilizuar mund të kthehet 
në llogari-kërkues aktiv. Në këtë kontekst, 
treguesit e menaxhimit të efektshëm të 
ujit si: matja e konsumit, cilësia e ujit të 
pijshëm është nevoja që të ilustrohen 
në mënyrë më të kuptueshme jo thjesht 
vizualisht, por dhe më konkretisht për 
kufizimet e pritshme dhe cilat mund të 
jenë masat parandaluese. 

4.3.5	 Reformimi i konceptit të 
raportimit 

Interpretimi i rezultateve, bazuar në 
Kuadrin DPSIR rekomanduar nga Agjensia 
Europiane e Mjedisit (EEA). 

Forcat Shtytëse	  Presionet 	
Gjendja e Mjedisit	  Impaktet	
Reagimet

Kuadri konceptual DPSIR i Agjen-
cisë Evropiane të Mjedisit, ka qasje 

të ndryshme nga modeli i raportimit të 
“Raportit të Gjendjes së Mjedisit”, sepse 
del nga të dhënat e ngushta shkencore dhe 
hyn në një logjikë sistemike, ku dinamikat 
shpjegohen mbi bazë forcash dhe jo thjesht 
mbi shkaqe fundore. Përtej shkaqeve të 
dokumentuara, ka disa shkaqe që janë 
strukturore dhe sistemike, që funksiono-
jnë në nivel social dhe politik. 

Për një publik të gjerë do ishte shumë e do-
bishme që të kuptonte logjikën sistemike 
ku mjedisi konsiderohet si një aset ekono-
mik dhe jo thjesht si ngjarje natyrore. Kjo 
ndryshon edhe pozicionin politik të publi-
kut ndaj mjedisit, sepse nuk mundet që për 
dëmet të cilat pëson mjedisi, të fajësohet 
vetë mjedisi. Kjo metodë ndryshon tërë-
sisht formën e raportimit duke e tejkaluar 
atë tradicionale dhe duke nxjerrë në pah 
që gjendja e mjedisit nuk është thjesht 
“gjendje e mjedisit”, por është edhe gjendja 
e institucioneve dhe e shoqërisë. 

Në këtë frymë, të përcaktohet që “ndërtimi 
si sektor është forcë shtytëse” është një in-
formacion i rëndësishëm për publikun, 
sepse ai në këtë formë ka mundësinë që 
të kthehet në një aktor të rëndësishëm që 
ushtron presion tek autoritetet. Siç vëre-
het dhe nga forma e raportimit, sidomos 
në rastin e përmbytjeve, faji nuk i lihet 
fenomeneve natyrore, por aktiviteteve 
njerëzore, publiku ftohet ta kuptojë eko-
sistemin si raport forcash, ku ka disa for-
ma presioni njerëzor që prodhojnë pasoja. 

4.4	 Sugjerime për ta bërë 
komunikimin më efektiv 

4.4.1	 Raportimi dhe gjuha e 
komunikimit

Gjuha e komunikimit në raportim është 
me rëndësi, sepse kërkon normativën 

e korespondencës mes fjalëve dhe shen-

jave. Nëse do të marrim si shembull ilus-
trues raportimin mbi cilësinë e ujit, nëse 
në një rast ajo quhet “shumë e mirë”, dhe 
në një rast të dytë, për të njëjtin tregues, 
përdoret termi cilësi “e shkëlqyer”, kjo ko-
respondencë mungon. Kur themi “cilësi e 
mjaftueshme” e ujërave, nëse duam ta ko-
munikojmë për publikun, është e papër-
caktuar se çfarë do të thotë semantikisht, 
dhe nuk nuk ka një mënyrë se si mund të 
shenjohet si tregues për t`iu komunikuar 
publikut. Publiku ka nevojë për një shen-
jë të qartë dhe të përcaktuar që t’i tregojë 
nëse mund ta përdorë ujin. Sistemi i sh-
kallëzuar me disa rangje - nga cilësia më e 
mirë, tek cilësia më e keqe – nuk premton 
efektivitet. Në këtë rast, do të mjaftonte 
“cilësia shkëlqyer” - që do të shërbente dhe 
për ta “branduar” plazhin (nëse do të mer-
rnim atë si shembull) të cilit i referohet. 

4.4.2	 Komunikimi i gjendjes së 
mjedisit

4.4.2.1	 Toka, Erozioni 

Dy tregues që me siguri meritojnë të 
kuptohen dhe të thjeshtohen për pub-

likun janë forma e përdorimit dhe ruajtja 
e cilësisë së tokës. Të dyja janë simbio-
tike, pasi cilësia e tokës varet nga forma 
e përdorimit dhe përdorimi i tokës varet 
nga cilësia e tokës. Në këtë rast mund të 
operohet me sinjalistikë të dallueshme, 
të gjithëpërhapur, për arsye se nga cilësia 
e tokës varen të gjithë ushqimet organike 
që kemi në tryezat tona, varet e ardhmja 
ekonomike e një zone, orientimi i zhvil-
limit, dhe lloji i përdorimit të saj në të ar-
dhmen. 

Shkaktarët e ndotjes së tokës, gjithashtu 
është mirë që të jenë të identifikuar me sta-
tuset përkatëse si rreziqe potenciale: 

1.	 Pjelloria e Tokës, është një tregues i 
rëndësishëm, që kërkon sinjalistikën 
përkatëse. 

2.	 Aksesibiliteti i tokës për aktivitet bu-
jqësor është i rëndësishëm dhe përbën 
një informacion bazik, që do ta ndih-
monte publikun për të ditur nëse ia 
vlen të investohet apo jo dhe se si mund 
të sillet që toka të ruajë parametrat e 
kërkuar në të ardhmen, duke shmangur 
rreziqet e aktivitetit njerëzor.	

3.	 Rëndësi ka që të identifikohen shkak-
tarët e ndotjes industriale, nëse janë 
faktorë të brendshëm apo nga faktorë të 
jashtëm përtej proceseve bujqësore.

4.	 Metalet e rënda po ashtu duhet të 
thjeshtohen, nga se shkarkohen, ku 
gjenden, dhe si mund të dëmtojnë shën-
detin e njeriut dhe gjallesave të tjera.  

5.	 Faktorët antropogjenë, si treg-
ues mund të kenë ikona dalluese, në 
mënyrë që të veçohen nga faktorët 
natyrorë, ashtu siç dhe raporti e kërkon. 
Koncepte të reja bashkëlidhura në këtë 
kontekst si “anthropocene”24, ilustrojnë 
më mirë nga ana komunikative faktorët 
antropogjenë.

6.	 Impakti ekonomik i fenomeneve 
natyrore të ndikuara nga dora e nje-
riut, duhet të jetë një ikonografi iden-
tifikuese, sa për të sinjalizuar kostot 
që i shtohen ekonomisë për shkak të 
aktivitetit të pakontrolluar të dorës 
së njeriut. Po të mbajmë parasysh që 
shenja e parasë, ka një forcë komuni-
kuese universalizuese, dhe asocimi me 
fenomene natyrore të shkaktuara nga 
dora e njeriut, ndoshta thjeshton për 
publikun e gjerë, rëndësinë e ruajtjes së 
ekosistemit, duke e përkthyer në terma 
ekonomikë. 

7.	 Vetë elementet kimikë është mirë 
që jepen me sinjalistikën përkatëse 

24 http://quaternary.stratigraphy.org/work-
ing-groups/anthropocene/
https://www.weforum.org/agenda/2016/08/what-is-
the-anthropocene-and-why-does-it-matter/
https://www.youtube.com/watch?v=zhNumFBOWVI

duke ilustruar rrezikshmërinë e një 
aktiviteti që transformon parametrat 
kimik të tokës. Ata duhet të shpjegohen 
për të krijuar një kontekst më të plotë 
për informacionin që shpërndahet. 

8.	 Pasojat shëndetësore të ndotjes 
gjithashtu njëlloj si shkaqet e katego-
rizuara, mund të shënohen në formë 
shenjash gjurmë, ku jepet pasoja fizike, 
e analoguar me një figurë që përngja-
son, apo në formë simbolike me një 
simbol që jo medoemos ka lidhje ng-
jashmërie. Një praktikë e ngjashme ka 
filluar të zbatohet në Raportin e fundit 
për Gjendjen në Mjedis.

4.4.2.2	 Biodiversiteti   

1.	 Rrjeti ekologjik i zonave të mbro-
jtura  

Është me rëndësi për publikun që të 
dijë të dallojë “Parkun Kombëtar”, 

“Monumentin e Natyrës”, “Peizazhin 
e Mbrojtur”, si hapësira me status të 
veçantë që imponojnë një sjellje të 
caktuar konservuese. Mendoj se të dyja 
ikonografitë mund të bashkëjetojnë, si 
ajo për “Zonat e Mbrojtura” dhe ajo për 
nënkategoritë e tyre, që mund të jetë me 
një ikonografi pecifike të vlerave më për-
faqësuese për zonën e mbrojtur përkatëse 
apo për kategorinë.   

2.	 Monumentet Natyrore               

Vetë raporti shpreh se komunikimi i mon-
umenteve të natyrës duhet të përmirësohet 
duke shtuar dizejnimin e legjendave:

“Në vëmendje të rritjes së kujdesit për Mon-
umentet e Natyrës të cilat në Shqipëri janë 
746 (gjithsej) nga të cilat 348 bio-mon-
umente dhe 398 gjeo-monumente, me 
shpërndarje gati gati uniforme në territorin 
shqiptar; sot ekziston mundësia e dizenjimit 
të legjendave për vlerat kulturore, turistike 
dhe shkencore. (RGjM, 2016, Fq. 268).

http://quaternary.stratigraphy.org/working-groups/anthropocene/
http://quaternary.stratigraphy.org/working-groups/anthropocene/
https://www.weforum.org/agenda/2016/08/what-is-the-anthropocene-and-why-does-it-matter/
https://www.weforum.org/agenda/2016/08/what-is-the-anthropocene-and-why-does-it-matter/
https://www.youtube.com/watch?v=zhNumFBOWVI

4.5	 Komunikimi i normativës ndër-
kombëtare 

Konventat mjedisore, programet e 
BE-së, të gjithë sipërmarrjet norma-

tive është e nevojshme të shpjegohen për 
publikun: në radhë të parë statusi juridik 
i këtyre normativave, çfarë fuqie kanë 
këto mbi legjislacionin shqiptar, çfarë de-
tyrimesh ka shteti shqiptar në lidhje me 
këto konventa, apo direktiva, cili është 
roli i publikut, çfarë të drejtash ka ai nga 
pikëpamja e informimit apo pjesëmarrjes? 
Publiku duhet të informohet nëse një zonë 
mbrohet nga legjislacioni ndërkombëtar 
dhe në çdo rast ky informacion duhet të 
jepet e të shoqërohet me shenja dalluese të 
posaçme.

4.6	 Raporti i ICCP - Një shembull 
pozitiv i raportimit parë nga as-
pekti komunikativ

Me synimin për të sjellë një praktikë të 
mirë të komunikimit të një raporti 

është me vlerë të paraqitet një model ilus-
trues i një fushate gjithpërfshirëse për ko-
munikimin e gjithë punës monitoruese që 
është bërë në kuadër të një raporti. Rapor-
ti i përzgjedhur si model është ai i IPCC 
(The Intergovernmental Panel on Climate 
Change), që është një organizëm i ngritur 
më 1988 nga Programi i Kombeve të Bash-
kuara për Mjedisin, dhe Organizata Ndër-
kombëtare e Metereologjisë, në mënyrë që 
të garantojë një qasje shkencore në lidhje 
me ndryshimet klimaterike dhe impaktin 
e tyre në rendin social, ekonomik dhe poli-
tik në botë. Organizmi në fjalë është më 
kompetenti në këtë fushë, dhe sigurisht që 
përvoja e gjatë, e bën raportin interesant 
për t`u analizuar nga ana komunikative. 

Së pari, raporti ka një faqe interneti të 
gjithën të dedikuar me një mori rubri-
kash, që zbërthejnë përmbajtjen e tij, por 
ka edhe shumë rubrika tjera, që lidhen 
me komunikimin tërësor të raportit. Në 

rubrika gjejmë parimet dhe procedurat që 
organizmi dhe trupa e shkencëtarëve vënë 
në zbatim përgjatë gjithë procesit të punës; 
një përshkrim i të gjithë grupeve të punës 
bashkë me detyrat përkatëse, aktivitetet 
përgatitore në kuadër të përgatitjes së 
raportit, kalendari i detajuar i aktiviteteve 
para dhe pas publikimit të raportit.

Nga pikëpamja e komunikimit raporti 
ka një strategji në lidhje me synimet dhe 
mjetet që do përdoren për të realizuar ko-
munikimin e raportit dhe organizatës.25 
Dokumenti ka të detajuara synimet e or-
ganizatës nga pikëpamja komunikative, 
kodin institucional të ndërtimit të lig-
jërimit, etikën e përmbajtjes së raportit, 
pozicionimin e organizatës pa kahje poli-
tike, audiencat e synuara etj. 

Në komunikimin me mediat, raporti është 
i shoqëruar me formatin e një komunikate 
për shtyp, me gjetjet të shprehura me gjuhë 
të thjeshtuar, ndërkohë që ka një doku-
ment të veçantë vetëm për politik-bërësit26 
dhe kjo e bërë publike për mediat. Qëllimi 
i këtij dokumenti është që raporti të bëhët 
i kuptueshëm për vendim-marrësit, me një 
gjuhë që ata mund ta kuptojnë. Komuni-
kimi me jashtë është i konceptuar në formë 
takimesh, shoqëruar me disa dokumenta: 
fletëpalosje, factsheet-e për raportin dhe 
organizatën, broshura, postera, video, an-
imacion, power-point, prezantime gjener-
ike “slide deck”, ku ndërfutet teksti përsh-
krues me fjalën në një dokument.27

Nga pikëpamja e përmbajtjes së raportit, 
në faqen e internetit gjen si lidhje elektron-
ike më vete çdo kapitull të veçantë, përm-
bledhjen, konkluzionet, përmbledhjen për 
politikëbërësit, paragrafët e raportit, një 
skicë të përgjithshme dhe një dokument 
për sfondin e të gjithë procesit të ndërtim-
it të dokumentit, një dokument “FAQ” që 
veçon pyetjet më të përsëritura me përgjig-
25   http://www.ipcc.ch/meeting_documentation/pdf/
Communication/IPCC_Communications_Strategy.pdf 
26     http://report.ipcc.ch/sr15/pdf/sr15_spm_final.pdf 
27     http://www.ipcc.ch/news_and_events/outreach.
shtml 

http://www.ipcc.ch/meeting_documentation/pdf/Communication/IPCC_Communications_Strategy.pdf
http://www.ipcc.ch/meeting_documentation/pdf/Communication/IPCC_Communications_Strategy.pdf
http://report.ipcc.ch/sr15/pdf/sr15_spm_final.pdf
http://www.ipcc.ch/news_and_events/outreach.shtml
http://www.ipcc.ch/news_and_events/outreach.shtml

jet përkatëse28.

Nisur nga ilustrimi me shembulin e më-
sipërm të raportimit, RGjM duhet të ketë 
një dokument mbi strategjinë e komuni-
kimit që përdor, një ndërfaqe të internetit 
të dedikuar, një përmbledhje qoftë për një 
publik të kufizuar influent, apo një publik 
më të zgjeruar, disa factsheet-e apo bro-
shura si dhe në çdo rast, një deklaratë për 
shtyp përmbledhëse.

Në këtë drejtim komunikimi i RGJM-së 
ka mangësi dhe shfaq nevojë për përmirë-
simin e komunikimit. Përmirësimin i ko-
munikimit nuk do të thotë thjesht të ko-
munikosh mirë atë raport që disponon, 
por ta konceptosh raportin në atë mënyrë 
që të jetë i komunikueshëm, pa cënuar 
standaret shkencore të pranuara brenda 
komunitetit.

28    http://www.ipcc.ch/report/sr15/?fbclid=IëAR30hS
mds95CRGETqAAM9dXTFF8evI2r0JSBwOoqAqXPs-
2TzW9AkAenNUg 

http://www.ipcc.ch/report/sr15/?fbclid=IëAR30hSmds95CRGETqAAM9dXTFF8evI2r0JSBwOoqAqXPs-2TzW9AkAenNUg
http://www.ipcc.ch/report/sr15/?fbclid=IëAR30hSmds95CRGETqAAM9dXTFF8evI2r0JSBwOoqAqXPs-2TzW9AkAenNUg
http://www.ipcc.ch/report/sr15/?fbclid=IëAR30hSmds95CRGETqAAM9dXTFF8evI2r0JSBwOoqAqXPs-2TzW9AkAenNUg

PËRFUNDIME DHE 
REKOMANDIME

1.	 Duke qenë se RGjMSh ofron të 
dhënat bazë të përpunuara dhe me vlerë-
sime e interpretimet përkatëse në lidhje 
me gjendjen e mjedisit, të cilat më pas për-
doren për t’ua komunikuar politikëbërësve 
dhe publikut të gjerë brenda vendit por 
njëkohësisht edhe për të kryer detyrimet 
raportuese ndërkombëtare, duhet vënë në 
dukje nevoja e unifikimit të plotë të metod-
ologjive të përdorura për monitorimin e çdo 
parametri mjedisor, me atë të vendeve të 
tjera të BE-së të përcaktuar edhe në secilën 
prej direktivave evropiane përkatëse.

2.	 Duhet theksuar fakti që, ndër-
kohë që legjislacioni shqiptar po përafro-
het gjithmonë e më shume me atë evro-
pian, duke përfshirë këtu edhe çështjet e 
monitorimit të gjendjes së mjedisit, mbi 
të cilin kryhet vlerësimi dhe hartimi i RG-
jMSh, atëherë gjithmonë e më shumë del 
si domosdoshmëri urgjente Rishikimi i 
VKM-së aktuale 1189/2009 të monitorim-
it, duke e zëvendësuar atë më një akt tjetër 
ligjor ku të adresohen çështjet e monitorimit 
mjedisor në mënyrë më të integruar dhe në 
koherencë të plotë më paketën ligjore mje-
disore aktualisht në fuqi në Shqipëri dhe të 
parafruar me atë të BE, si dhe të pasqyro-
jë ndryshimet institucionale të ndodhura 
në Shqipëri dhe detyrimet e tyre sa i takon 
kontributit për këtë proces.

3.	 Treguesit mjedisorë, përgjithë-
sisht përdoren për të raportuar zhvillime 
të caktuara mjedisore, që kanë ndodhur në 
të kaluarën si dhe të sigurojnë historikun 
e tyre kohë pas kohe (trendet mjedisore). 
Kjo duhet të interpretohet në raportet e 
gjendjes së mjedisit duke arritur në konk-
luzione për ecurinë mjedisore të një rajoni 
të caktuar të bazuar në të dhëna mjedisore 
të besueshme, të sakta nga pikëpamja met-
odologjike dhe të shtrira në kohë. 

4.	 Në përgjithësi monitorimi në 

Shqipëri vuan nga mungesa e procedurave 
që kanë të bëjnë me Sigurimin e Cilësisë 
(QA- Quality Assurance) dhe Kontrollin e 
Cilësisë (QC-Quality Control) si dhe nga 
mungesa e integrimit dhe përdorimit të 
teknikave të GIS, në përpunimin dhe anal-
izat e informacionit mjedisor të grumbul-
luar nga proceset monitoruese. Treguesit 
mjedisorë në Shqipëri, mund të thuhet që 
mbulojnë gjithë tematikat mjedisore krye-
sore të përfshira edhe në politikat mjedis-
ore aktuale në vend. Megjithatë dhe pa-
varësisht kësaj, ka një nevojë prezente për 
rishikimin dhe rifreksimin e tyre, në për-
puthje me tematikat dhe politikat e reja, të 
konsideruara më së fundmi si prioritare në 
vend dhe më gjerë, duke aplikuar një qasje 
më të integruar të tyre.

5.	 Ripërcaktimi i treguesve mjedisorë 
të biodiversitetit përbën sot një prioritet me 
qëllim që të sigurojë një pasqyrë të plotë e të 
qartë të statusit ekologjik të zonave të mbro-
jtura dhe specieve në Shqipëri.

Ekziston nevoja e rishikimit të kuadrit 
ligjor ku bazohet hartimi i raportit të 
gjendjes së mjedisit, gjatë të cilit duhet të 
kihet parasysh edhe reflektimi i VKM-së 
Nr. 866, datë 10.12.2014 “Për miratimin 
e listave të tipave të habitateve natyrore, 
bimëve, kafshëve dhe shpendëve me interes 
për BE”, e përafruar me ato të BE-së gati 
plotësisht. Konkretisht amendimi i VKM-
së nr. 1189/2009 duhet të bëhet në për-
puthje me atë nr. 866/2014 duke përfshirë 
një rishikim të plotë të treguesve të biodi-
versistetit në. Kjo është e domosdoshme 
pasi vazhdimisht është evidentuar nevoja 
e grumbullimit të të dhënave të nevo-
jshme shkencore në lidhje me vlerësimin 
e gjendjes së biodiversitetit në Shqipëri. 
Këto të dhëna janë të nevojshme jo vetëm 
për dizenjimin e rrjetit sipas Natura 2000, 
Direktivës së Habitateve por njëkohësisht 

ato shërbejnë edhe për të kryer një vlerë-
sim cilësor dhe me standarte të gjendjes 
bazuar në këto të dhëna, vlerësim i cili në 
gjykimin tonë është pjesa me e mangët e 
raportit.

6.	 Sot në paketën aktuale të treg-
uesve mjedisorë ka shumë prej tyre që 
shërbejnë për të monitoruar parametrat 
`shkencorë`, mjaft të rëndësishëm për 
studime shkencore, por që ofrojnë 
një përdorim mjaft të kufizuar për 
politikëbërësit dhe publikun. Kjo gjë çon 
në mungesën e lehtësirave të komunikimit 
të këtyre treguesve tek publiku si p.sh. 
`cilësia e ujërave larës`. Edhe pse në 
listën e treguesve mjedisorë, përfshihet 
monitorimi i gjithë parametrave 
mikrobiologjikë që përdoren për këtë 
tregues, vlerësimi gjendjes bëhet i vështirë 
dhe mjaft teknik pasi edhe parametrat e 
monitoruar janë të tillë dhe nuk mund të 
interpretohen lehtësisht nga të gjithë, por 
vetëm nga grupe të caktuara njerëzish, që 
disponojnë ekspertizën e duhur.

7.	 Raporti Gjendjes së Mjedisit në 
Shqipëri që hartohet çdo vit mbi bazën 
e treguesve mjedisorë, nuk reflekton 
në tërësinë e tij vlerësime të kryera në 
përputhje me zinxhirin e plotë konceptual 
mbi të cilin klasifikohen treguesit 
mjedisorë sot në Evropë (DPSIR). Kjo e bën 
këtë raport jo të plotë, sa i takon shkallës së 
përfaqësimit të gjithë treguesve mjedisorë 
të aplikuar gjerësisht. Njëkohësisht kjo 
e bën të vështirë lidhjen midis gjetjeve 
të RGJM-së dhe politikave mjedisore 
kombëtare dhe matjes së efikasitetit të tyre, 
çka bën që raporti të mos përmbushë mi-
sionin e tij kryesor dhe veçanërisht të mos 
ofrojë informacion të plotë dhe të kuptue-
shëm për publikun e gjerë. Në raport mun-
gojnë thuajse tërësisht vlerësime dhe analiza 
të integruara me të dhëna dhe informacion 

që vjen jo vetëm nga monitorimi i treguesve 
mjedisorë, por njëkohësisht dhe nga ai që 
duhet të furnizohet nga subjektet e opera-
torët privatë, objekt lejeje mjedisore në nivel 
lokal dhe problematikat e aktivitetit që ata 
ushtrojnë.

8.	 Krijimi i Sistemit të Integruar 
të Monitorimit të Mjedisit, do të bëjë të 
mundur rritjen e stabilitetit të procesit të 
monitorimit të mjedisit nga njëra anë dhe 
rritjen e nivelit të përgjegjshmërisë e sig-
urimin e vazhdimësisë dhe bashkëpunim-
it mes partnerëve të ndryshëm, nga ana 
tjetër.

9.	 Ka mungesë të theksuar bash-
këpunimi midis institucioneve, si në nivel 
lokal, ashtu edhe në nivel kombëtar, që ka 
të bëjë me të punuarit së bashku, ndarjen 
e të dhënave dhe informacionit mjedis-
or që secili prej tyre disponon, vënies në 
dispozicion të pajisjeve të monitorimit 
të njërit institucion për nevoja të tjetrit, 
atëherë kur nevojitet, si dhe kryerjes së in-
spektimeve apo monitorimeve të përbash-
këta. Madje shpesh herë, aktiviteti i tyre 
mer format e një konkurrence të dukshme. 
Vetë - monitorimi, nga ana e subjekteve 
private, vetëm në tre vitet e fundit ka fil-
luar të funksionojë, edhe pse ende ka pjesë 
të procesit që janë të paqartësuara, nga 
baza ligjore përkatëse. Megjithatë ajo ku-
fizohet vetëm tek të dhëna statistikore sa i 
takon numrit të subjekteve raportuese dhe 
shpërndarjes së tyre sipas aktiviteteve dhe 
asaj gjeografike dhe nuk ka të dhëna mbi 
treguesit apo parametrat e monitoruar për 
efekt të matjes së sasisë së shkarkimeve, 
nga subjektet që janë objekt i lejeve të mje-
disit. Kjo do të ishte një vlerë e shtuar e 
RGjMSh nëse do të aplikohej, duke e pa-
suruar atë dhë bazën e të dhënave që sot 
përdoren për vlerësimin mjedisor, si pjesë 
integrale e raportit.

10.	  Me qëllim sigurimin e qën-
drueshmërisë së sistemeve të monitorimit, 
në raport me kërkesën për informacion 
dhe njëkohësisht me zhvillimet e politi-
kave dhe strategjive mjedisore, konsid-
erohet si shumë e rëndësishme rishikimi i 
vazhdueshëm i mënyrës së organizimit dhe 
rezultateve të proceseve monitoruese, me 
qëllim njohjen e mangësive, dobësive ose 
mungesës së balancave të nevojshme. 

11.	 Ngritja e sistemeve të informa-
cionit mjedisor (SIM), të cilat analizojnë 
dhe sintetizojnë e përpunojnë të dhënat e 
monitorimit, duke krijuar `informacion`, 
që do të përdoret për t`u raportuar, tek 
`përdoruesit finalë`, të tillë si politikëbërësit 
dhe publiku është gjithashtu një prioritet. Të 
dhënat mjedisore efektive të ofruara nga 
këto sisteme, nevojiten gjithashtu edhe për 
t’u përcjellë dhe ndarë mes `ndotësve`d-
he autoriteteve mjedisore, nëpërmjet ag-
jencive të monitorimit dhe strukturave të 
qeverisjes lokale, rajonale dhe kombëtare 
të përfshira në këto aktivitete. Të dhënat 
e papërpunuara, nevojitet të përcillen, 
ruhen, procesohen, interpretohen dhe 
analizohen, ndërkohë që rrjeti IT, bazat e 
të dhënave dhe programet, do të shërbejnë 
si një mjet jetik, në shërbim të objektivit. 

Njëkohësisht, ngritja dhe funksionimi i 
SIM, do të bënte të mundur dhe siguronte, 
mbulimin me të dhëna dhe informacion 
mbi statusin mjedisor, presionet e ush-
truara, ndikimin në mjedis dhe reagimin 
e publikut ndaj dukurive apo ndikimeve 
me impakt në mjedis (skema DPSIR), që 
përbën edhe konceptin bazë, ku duhet të 
bazohet monitorimi i treguesve mjedis-
orë, të cilët klasifikohen, sipas kësaj skeme 
konceptuale. 

12. Raporti është pa një strategji komuni-
kimi dhe nuk ka një fushatë emetimi, siç 
ndodh me agjencitë simotra në Evropë. 

Në këtë drejtim ekziston nevoja që komu-
nikimi për RGjM-në të ndërtohet brenda 
një strategjie të strukturuar dhe të bërë 
publike. Duhen dalluar publiku vendim-
marrës, nga organizatat/grupet e interesu-
ara dhe këto të fundit nga publiku i gjerë. 
Janë nivele të ndryshme që duhen parë me 
kujdes, përdryshe e gjithë puna e raportit 
do të mbetet në hije, e pakomunikuar dhe 
pa efekt. 

Që raporti të ketë ndikim, duhet të komu-
nikohet mirë, me cilësi dhe me mjetet e 
duhura. Në mënyrë që të shkojë aty ku syn-
ohet. Në përfundim të publikimit të RG-
jMSh, përveç botimit dhe shpërndarjes në 
formën e shtypur (hard-copy) dhe publik-
imit në faqen zyrtare të AKM dhe të DRM-
ve, duhet të propozohen mënyra më të 
thjeshta të përcjelljes së informacionit për 
gjendjen e mjedisit tek publiku ato grupet 
e veçanta të interesuara për gjetjet dhe in-
formacionin e përjellë përmes tij. Përgatit-
ja nga ana e institucionit që e prodhon RG-
jMSh e një pakete komunikimi që mund 
të përmbajë video divulgative, factsheet-e, 
fletëpalosje, broshura informative ku me-
sazhet dhe informacioni jepet nëpërmjet 
info- grafikave dhe ilustrimeve tematike, 
etj. Gjithashtu mjete të efektshme mund 
të jenë edhe krijimi i një faqeje interneti 
të dedikuar, përdorimi i aplikikacioneve 
mobile nëpërmjet të cilave shkëmbehet 
informacion dhe të dhëna mjedisore, që 
vijnë direkt nga terreni apo anasjelltas, in-
stitucionet përgjegjëse për hartimin e RG-
jMSh-së ia pëcjellin qytetarëve.

13.	 Në aspektin ligjor nevojitet të 
bëhet më e qartë marrëdhënia institucio-
nale mes organeve qendrore dhe atyre 
vendore për transmetimin e informacionit 
mjedisor tek publiku. Organet vendore, 
si institucione publike që kanë kontakt të 
drejtpërdrejtë me qytetarët duhet të luajnë 
një rol me të madh në këtë aspekt. Qëllimi 
përfundimtar është që parashikimet në ligj 
dhe aktet nënligjore të bëjnë të mundur që 
informacioni mjedisor tek publiku të arrijë 
në kohën e duhur për të parandaluar dëme 

në mjedis dhe shëndetin e qytetarëve. Për 
këtë arsye organeve vendore duhet t’u sig-
urohen më shumë kapacitete dhe kompe-
tenca lidhur me monitorimin dhe përcjell-
jen e informacionit mjedisor tek publiku. 

14.	 RGjMSh fillon me një përmbled-
hje e cila është po aq me gjuhë teknike sa 
edhe gjithë Raporti (për shembull ̀ RGjMSh 
2017`). Përgjithësisht, përmbledhjet janë 
sipërfaqësore dhe më shumë i kushtohen 
arritjeve dhe planeve për përmirësimin e 
legjislacionit në të ardhmen, ku të bie në 
sy gjithmonë shprehja në kohën e ardhme. 
Kjo përmbledhje duhet të jetë me një gjuhë 
të thjeshtë jo teknike, të kuptueshme nga 
publiku, duke u fokusuar tek gjetjet krye-
sore te raportit të lidhura me ndikimin e 
tyre në jetën dhe shëndetin e njeriut dhe 
pasojat e tyre. Kjo do t’i shërbente më 
mirë komunikimit të mirë dhe efektiv të 
mesazheve të raportit me lexuesin dhe 
ndërgjegjësimin e tyre. Përveç kësaj duhet 
të realizohet një përmbledhje e thjeshtë 
e të gjithë komponentëve të Raportit për 
publikun e thjeshtë dhe për OShC-të e 
interesuara në të ardhmen.

Elemente të tjera që duhet të përmirësohen 
dhe saktësohen në raport në këtë drejtim 
janë profilet e ekipit të autorsisë sipas 
ekspertizës, citimet e pasaktësuara si dhe 
varfëria e grafikëve nga ana vizuale.	

15. Thjeshtimi i indikatorëve për të 
përcjellë informacionin mbi gjendjen e 
mjedisit është një nga sfidat më të mëdha. 
Indikatorët duhet të jenë të kuptueshëm, të 
dallueshëm dhe të komunikueshëm. Ato 
duhet të jenë lehtësisht të identifikueshëm 
për sytë e publikut të gjerë, i cili duhet të 
dallojë menjëherë aty ku ka rrezik, apo 
qoftë dhe një situatë problematike.

16. Të dhënat janë kryesisht të mesata-
rizuara, maten në zona ku ka lehtësi log-
jistike dhe jo aty ku shqetësimi është më 
i madh, matjet janë të stacionuara, dhe 
mungojnë stacionet e levizshme - të pa-
ktën në raportim. Nëse do t’i referohemi 
të dhënave për cilësinë e ajrit, vihet re se 

nuk ka matje në zona sensitive, dhe nuk ka 
raportime për raste aksidentesh industri-
ale, ku ndotja mund të ketë qenë shumëfish 
mbi parametrat e lejuara. Të dhënat janë të 
relativizuara, sepse jo çdo ditë e vitit është 
matur. Matjet nuk kanë datë të dallueshme 
në raport dhe nuk pasqyrohet nëse janë 
kryer në një frekuencë vazhdueshmërie 
apo data të shkëputura. 

Do të ishte me vend që në raport të kishte 
të dhëna lidhur me matje kampion me sin-
jalizime për ditë të veçanta, kur mund të 
ketë patur ndonjë episod të veçantë, si dhe 
të dhëna për dëmet shëndetësore që mund 
të shkaktohen, apo të dhëna të kryqëzuara, 
që mund të tregojnë rrezikun e pritshëm. 
Në rastin e aksidenteve industriale duhet 
konsideruar që në listën e treguesve të 
përfshihen tregues të veçantë mjedisorëm 
që të cilësohen si “tregues të aksidenteve 
industriale”.

17.	 Raportimi i agjentëve ndotës 
është tërësisht shkencor, konvencional, nuk 
ka gjuhë të thjeshtuar, nuk ka aktualizime 
apo lidhje me realitete të njohura. 

Në këtë kontekst elementet kimikë ndotës 
për shembull, do të ishte mirë që të sqa-
roheshin në elemente asociativë të për-
ditshmërisë për t`i identifikuar, ku i gjejmë 
dhe çfarë mund të bëhet për t`i shmangur. 
Shembujt e mirë që vijnë nga eksperienca 
eksperimentale me tabela interaktive tepër 
divulgative, mund të merren në konsideratë 
nga formati i raportimit të RGjM-së.

18.	 Dokumenti ka nevojë që përtej 
tekstit të ofrojë dhe mundësi interaktiviteti, 
për shembull me lidhje elektronike të pëf-
shira në dokument. Variante alternative 
ndoshta me përmbajtje të shkurtuar mund 
të formatohen e përshtaten për faqen e in-
ternetit, që të vlejnë si dokument, por dhe 
si informacion që jepet me shtresa në 
formatin e “deep learning”, ku nuk ka kufi 
të eksplorimit të informacionit në procesin 
e lundrimit në internet.

19. 	 Shenjat dalluese, qofshin ikoni-

ke, gjurmë apo përfaqësime simbolike, si 
parim duhet të kenë identifikimin e statusit 
për çdo tregues mjedisor, qofshin në nivelin 
e shkaqeve, dokumentimit të gjendjes, apo 
sinjalistikës që ndihmon masat për përmirë-
simin e këtyre treguesve. Publiku duhet të 
dallojë menjëherë për shembull “Parkun 
Kombëtar”, “Monumentin e Natyrës”, “Pei-
zazhin e Mbrojtur”, si hapësira me status të 
veçantë që imponojnë një sjellje të caktuar 
konservuese. Gjithashtu, lidhur me har-
tat interaktive aktuale, ekziston nevoja e 
shtresëzimit të informacionit në nivele më 
të detajuara për publikun, p.sh. në rastin e 
paraqitjes së të dhënave për nivelin e zhur-
mave ka nevojë të përcaktohet jo vetëm 
se ku është niveli më i lartë i zhurmave, 
por edhe sa është kufiri i lejuar, që në këtë 
mënyrë të llogaritet devijanca. 

20.	 Bazuar në atë që dokumentohet 
në raport mungon partneriteti me aktorë 
të tjerë që merren me studimin dhe rua-
jtjen e mjedisit, si p.sh. në rastin e orga-
nizatave të shoqërisë civile. Konsiderimi i 
burimeve të tjera do të krijonte shumë më 
tepër mundësi për rritje kapacitetesh komu-
nikuese. Përfshirja e aktorëve nga shoqëria 
civile, bota akademike, apo edhe partnerë 
ndërkombëtare do ta kthente RGjM-në në 
një aset kombëtar të përdorshëm në shumë 
sfera të shoqërisë.

